
phaladIpikA

ફલદીપિકા

પ્રથમોઽધ્યાયઃ
રાશિ ભેદ

શુક્લામ્બરધરં દેવં શશિવર્ણં ચતુર્ભુજમ્ ।
પ્રસન્નવદનં ધ્યાયેત્સર્વવિઘ્નોપશાન્તયે
સન્દર્શનં વિતનુતે પિતૃદેવનૄણાં
માસાબ્દવાસરદલૈરથ ઉર્ધ્વગં યત્ ।
સવ્યં ક્વચિત્ ક્વચિદુપૈત્યપસવ્યમેકં
જ્યોતિઃ પરં દિશતુ વસ્ત્વમિતાં શ્રિયં નઃ॥ ૧॥
વાગ્દેવીં  કુલદેવતાં મમ ગુરૂન્ કાલતયજ્ઞાનદાન્
સૂર્યદીંશ્ચ  નવગ્રાહન્ ગણપાતિં  બક્ત્યા પ્રણમ્યેશ્વરમ્ ।
સંક્ષિપ્યાત્રિપરાશરાદિકથિતાન્ મન્ત્રેશ્વરો દૈવવિદ્
વક્ષ્યેઽહં ફલદીપિકાં સુવિમલાં જ્યોતિર્વિદાં   પ્રીત્યે॥ ૨॥
પદાભાદ્યૈર્યન્ત્રૈર્જનનસમયોઽત્ર પ્રથમતો
વિશેષાદ્વિજ્ઞેયઃ સહ વિઘટિકાભિત્તવત તદા ।
ગતૈદૃ ક્તુલ્યત્વં ગણિતકરણૈઃ કેચરર્ગાતિં
વિદિત્વા તદ્ભાવં બલમપિ ફલં નૈઃ કથયતુ॥ ૩॥
શિરોવક્ત્રોરોહૃજ્જઠરકટિવસ્તિપ્રજનન-
સ્થલાન્યૂરૂજાન્વોર્યુગલમિતિ જંઘે પદયુગમ્ ।
વિલનાત્કાલાઙ્ગાન્યલિઝષકુલીરાન્તિમમિદં
ભસન્ધિવિખ્યાતા સકલભવનાન્તાનપિ પરે॥ ૪॥
અરણ્યે કેદારે શયનભવને સ્વભગલિલે
ગિરી પાથ સસ્યાન્વિતમુવિ વિશાં ઘોરિન સુવિરે ।
જનાધીશસ્થાને સજલવિપિને ધામ્નિ વિચરત્

કુલાલે કીલાલે વસતિરુદિતા મેષભવનાત્॥ ૫॥
ભૌમઃ શુક્રબુધેન્દુસૂર્યશશિજાઃ શુક્રારજીવાર્કજાઃ
મન્દો દેવગુરુઃ ક્રમેણ કથિતા મેષાદિરાશીશ્વરાઃ ।
સૂર્યાદુચ્ચગૃહાઃ ક્રિયો વૃષમૃગસ્ત્રીકાર્કમીનાસ્તુલા
દિક્ત્ર્યંશૈર્મનુયુક્તિથીષુભનકાંશૈસ્તેઽસ્તનીચાઃ ક્રમાત્॥ ૬॥
સિમ્હોક્ષાજવધૂહયાઙ્ગવણિજઃ  કુંભસ્ત્રિકોણા રવેઃ
જ્ઞેન્દ્વોસ્તૂચ્ચલવાન્નખોડ્વિનશરૈર્દિગ્ભૂતકૃત્યંશકૈઃ   ।
ચાપાદ્યર્ધવધૂનૃયુસ્ઘટતુલા મર્ત્યાશ્ચ કીટોઽલિભં
ત્વાપ્યાઃ કર્કમૃગાપરાર્ધશફરાઃ શેષ્હશ્ચતુષ્પાદકાઃ॥ ૭॥
ગોકર્ક્યશ્વ્યજનક્રભાન્યથ નૃયુઙ્મીનૌ પરે રાશ્યસ્તે
પૃષ્ઠોધયકોદયાઃ સમિથુનાઃ પૃહોદયાશ્ચૈન્દવાઃ ।
સૌરાઃ શેષગૃહાઃ ક્રમેણ કથિતા રાત્રિદ્યુસંજ્ઞાઃ ત્રમા-
દૂધ્વાર્ધઃસમવક્રભાતિ તુ પુનસ્તીક્ષ્ણાંશુમુક્તાદ્ ગૃહાત્॥ ૮॥
મેષાદાહ ચરં સ્થિરાખ્યમુભયં દ્વારં બહિર્ગર્ભભં
ધાતુર્મૂલમિતીહ જીવ ઉદિતં ક્રૂરં ચ સૌમ્યં વિદુઃ ।
મેષાદ્યાઃ કથિતાસ્ત્રિકોણસહિતાઃ પ્રાગાદિનાથાઃ ક્રમા-
દોજર્ક્ષં સમભં પુમાંશ્ચ યુવતિર્વામાઙ્ગમસ્તાદિકમ્ ॥ ૯॥
લગ્નં હોરા કલ્યદેહોદયાખ્યં રૂપં શિર્ષં વર્તમાનં ચ જન્મ ।
વિત્તં વિદ્યા સ્વાન્નપાનાતિ ભુક્તિં  દક્ષાક્ષ્યાસ્યં પત્રિકા વાક્કુટુમ્બમ્॥ ૧૦॥
દુશ્ચિક્યોરો દક્ષકર્ણં ચ સેનાં ધૈર્યં શૌર્યં વિક્રમં ભ્રાત્રં ચ
ગેહં ક્ષેત્રં માતુલ ભાગિનેયં બન્ધું મિત્રં વાહનં માતરં ચ॥ ૧૧॥
રાજ્યં ગોમહિષસુગન્ધવસ્ત્રભૂષાઃ પાતાલં હિબુકસુખામ્બુસેતુનદ્યઃ ।
રાજાઙ્કં સચિવકરાત્મધીભવિષ્યજ્જાનાસૂન્ સુતજટરશ્રુતિસ્મૃતીશ્ચ॥ ૧૨॥
ઋણાસ્ત્રચોરક્ષતરોગશત્રૂન્ જ્ઞાત્યાજિદુષ્કૃત્યાઘભીત્યવજ્ઞાઃ ।
જામિત્રચિત્તોત્થમદાસ્તકામાન્ દ્યૂનાધ્વલોકાન્ પતિમાર્ગભાર્યાઃ॥ ૧૩॥
માઙ્ગલ્યરન્ધ્રમલિનાધિપરાભવાયુઃ
ક્લેશાપવાદમરણાશુચિવિઘ્નદાસાન્ ।
આચાર્યદૈવતપિતૄન્ શુભપૂર્વભાગ્ય-
પૂજાતપઃસુકૃતપૌત્રજપાર્યવંશાન્॥ ૧૪॥

વ્યાપારાસ્પદમાનકર્મજયસત્કીર્તિં  ક્રતું જીવનં
વ્યોમાચારગુણપ્રવૃત્તિગમનાન્યાજ્ઞાં ચ મેષૂરણમ્ ।
લાભાયાગમનાપ્તિસિદ્ધિવિભવાન્ પ્રાપ્તિં  ભવં શ્લાધ્યતાં
જ્યેષ્ઠભ્રાતરમન્યકર્ણસરસાન્ સન્તોષમાકર્ણનમ્॥ ૧૫॥
દુઃખાંઘ્રિવામનયનક્ષયસૂચકાન્ત્ય-

દરિદ્ર્યપાપશયનવ્યયરિઃફબન્ધાન્ ।
ભાવાહ્વ્યા નિગદિતાઃ ક્રમશોઽથ લીન-
સ્થાનં ત્રિષડ્વ્યયપરાભવરાશિનામ્॥ ૧૬॥
દુઃસ્થાનમષ્ટમરિપુવ્યયભાવમાહુઊ સુસ્થાનમન્યભવનં શુભદં પ્રદિષ્ટમ્ ।
પ્રાહુર્વિલગ્નદશસપ્તચતુર્થભાનિ    કેન્દ્રં હિ કણ્તકચતુષ્ટયનામયુક્તમ્॥ ૧૭॥
પણકરમિતિ કેન્દ્રાદૂર્ધ્વમાપોક્લિમન્તત્-
પરમથ ચતુરસ્ત્રં નૈધનં બન્ધુભં ચ ।
અથ સમુપચયાનિ વ્યોમશૌર્યરિલાભા
નવમસુતભયુગ્મં સ્યાત્ ત્રિકોણં પ્રશસ્તમ્॥ ૧૮॥

દ્વિતીયોઽધ્યાયઃ
ગ્રહ ભેદ

તામ્રં સ્વર્ણં પિતૃશુભફલં ચાત્મસૌખ્યપ્રતાપં
ધૈર્યં શૌર્યં સમિતિવિજયં રાજસેવં પ્રકાશમ્ ।
શૌવં કાર્યં વનગિરિગતિં  હોમકાર્યપ્રવૃત્તિં
દેવસ્થાનં કથયતુ બુધસ્તૈક્ષ્ણ્યમુત્સાહમર્કાત્॥ ૧॥
માતુઃ સ્વસ્તિ મનઃપ્રસાદમુદધિસ્નાનં સિતં ચામરં
છત્રં સુવ્યજનં ફલાનિ મૃદુલં પુષ્પાણિ સસ્યં કૃષિમ્  ।
કીર્તિં  મૌક્તિકકાંસ્યરૌપ્યમધુરક્ષીરાદિવસ્ત્રામ્બુગો-
યોષાપ્તિં  સુખભોજનં તનુસુખં રૂપં વદેચ્ચન્દ્રતઃ॥ ૨॥
સત્ત્વં ભૂફલનં સહોદરગુણં ક્રૌર્યં રણં સાહસં
વિદ્વેષં ચ મહાનસાગ્નિકજ્ઞાત્યસ્ત્રચોરાન્રિપૂન્ ।
ઉત્સાહં પરકામિનીરતિમસત્યોક્તિં  મહોજાદ્વદે-
દ્વીર્યં ચિત્તસમુન્નતિં  ચ કલુષં સેનાધિપત્યં ક્ષતમ્॥ ૩॥

પાણ્ડિત્યં સુવચઃ કલાતિપુણતાં વિદ્વત્સ્તુતિં  માતુલં
વાક્ચાતુર્યમુપાસનાદિપટુતાં વિદ્યાસુ યુક્તિં  મતિમ્ ।
યજ્ઞં વૈષ્ણવકર્મ સત્યવચનં શુક્તિં  વિહારસ્થલં
શિલ્પં બાન્ધવયૌવરાજ્યસુહૃદસ્તદ્ભાગિનેયં બુધાત્॥ ૪॥
જ્ઞાનં સદ્ગુણમાત્મજં ચ સચિવં સ્વાવારમાચાર્યકં
માહાત્મ્યં શ્રુતિશાસ્ત્રધીસ્મૃતિમતિં  સર્વોન્નાર્તં સદ્ગતિમ્ ।
દેવબ્રાહ્મણભક્તિમધ્વરતપઃશ્રદ્ધાશ્ચ કોશસ્થલં
વૈદુષ્યં વિજિતેન્દ્રિયં ધવસુખં સંમાનમીડ્યાદ્દયામ્॥ ૫॥
સમ્પદ્વાહનવસ્ત્રભૂષણનિધિદ્રવ્યાણિ તૌર્યત્રિકં
ભાર્યસૌખ્યસુગન્ધપુષ્પમદનવ્યાપારશય્યાલયાણ્ ।
શ્રીમત્ત્વં કવિતાસુખં બહુવધૂસઙ્ગં  વિલાસં મદં
સાચિવ્યં સરસોક્તિમાહ ભૃગુજાદ્વાહકર્મોત્સવમ્॥ ૬॥
આયુષ્યં મરણં ભયં પતિતતાં દુઃખાવમાનામયાન્
દારિદ્ર્યં ભૃતકાપવાદકલુષાણ્યાશૌચનિન્દ્યાપદઃ ।
સ્થૈર્યં નીચજનાશ્રયં ચ મહિષં તન્દ્રીમૃણં ચાયસં
દાસત્વં કૃષિસાધનં  રવિસુતાત્કારાગૃહં બન્ધનમ્॥ ૭॥
પિત્તાસ્થિસારોઽલ્પકચશ્ચ રક્તશ્યામાકૃતિઃ  સ્યાન્મધુપિઙ્ગલાક્ષઃ  ।
કૌસુભ્ભવાસાશ્ચતુરસ્રદેહઃ શૂરઃ પ્રચણ્ડઃ પૃથુબાહુરર્કઃ  ॥ ૮॥
સ્થૂલો યુવા ચ સ્થવિરઃ સિતઃ કાન્તેક્ષણશ્ચાસિતસૂક્ષ્મમૂર્ધજઃ ।
રક્તૈકસારો મૃદુવાક્ સિતાંશુકો ગૌરઃ શશી વાતકફાત્મકો મૃદુઃ॥ ૯॥
મધ્યે કૃશઃ કુઞ્ચિતદીપ્તકેશઃ  ક્રૂરેક્ષણઃ પૈત્તિક ઉગ્રબુદ્ધિઃ ।
રક્તામ્બરો રક્તતનુર્મહીજશ્ચણ્ડોઽત્યુદારસ્તરુણોઽતિમજ્જઃ॥ ૧૦॥
દૂર્વલતાશ્યામતનુસ્ત્રિધાતુમિશ્રઃ સિરાવાન્મધુરોક્તિયુક્તઃ ।
રક્તાયતાક્ષો હરિતંશુકસ્ત્વક્સારો બુધો હાસ્યરુચિઃ સમઙ્ગઃ ॥ ૧૧॥
પીતદ્યુતિઃ પિઙ્ગકચેક્ષણઃ  સ્યાત્ પીનોન્નતોરાશ્ચ બૃહચ્છરીરઃ ।
કફાત્મકઃ શ્રેષ્ઠમતિઃ સુરેડ્યઃ સિંહાબ્જનાદશ્ચ   વસુપ્રધાનઃ॥ ૧૨॥
ચિત્રામ્બરાકુઞ્ચિતકૃષ્ણકેશઃ  સ્થૂલાઙ્ગદેશ્ચ  કફાનિલાત્મા ।
દૂર્વઙ્કુરાભઃ  કમનો વિશાલનેત્રો ભૃગુઃ સાધિતશુક્લવૃદ્ધિઃ॥ ૧૩॥
પઙ્ગુનિમ્નવિલોચનઃ  કૃશતનુદરીર્ઘઃ સીરાલોઅઽલસઃ

કૃષ્ણાઙ્ગઃ  પવનાત્મકોઽતિપિશુનઃ સ્નાય્વાત્મકો નિર્ઘૃણઃ ।
મૂર્ખઃ સ્થૂલનખદ્વિજઃ પરુષરોમાઙ્ગોઽશુચિસ્તામસો
રૌદ્રઃ ક્રોધપરો જરાપરિણતઃ કૃષ્ણામ્બરો ભાસ્કરિઃ॥ ૧૪॥
શૌવં ધામ બહિઃપ્રકાશકમરુદ્દેશો રવેઃ પૂર્વદિક્
દુર્ગાસ્થનચધૂલૌષધિમધુસ્થાનં વિધોર્વાયુદિક્ ।
ચોરમ્લિચ્છકૃશાનુયુદ્ધભુવિ દિગ્યામ્યા કુજસ્યોદિતા
વિદ્વદ્વિષ્ણુસભાવિહારગણકસ્થાનાન્યુદીચીં  વિદુઃ॥ ૧૫॥
કોશાશ્વત્થસુરદ્વિજાતિનિલયસ્ત્વૈશાનદિગ્ગીષ્પતે-
વેર્શ્યાવીથ્યવરોઘનૃત્તશયનસ્થાનં ભૃગિરગ્નિદિક્ ।
નીચશ્રેણ્યશુચિસ્થલં વરુણદિક્છાસ્તુઃ શનેરાલયો
વલ્મીકાહિતમોબિલાન્યહિશિખિસ્થાનાનિ દિગ્રક્ષસઃ॥ ૧૬॥
શૈવો ભિષઙ્નૃપતિરધ્વરકૃત્પ્રધાની 
વ્યાધ્રો મૃગો દિનપતેઃ કિલ ચક્રવાકઃ
શાસ્તાઙ્ગનારજકર્કષકતોયગાઃ  સ્યુ-
રિન્દોઃ શશશ્ચ હરિણશ્ચ બકશ્ચકોરઃ॥ ૧૭॥
ભૌમો મહાનસગતાયુધભૃત્સુવર્ણ-
કારાજકુક્કુટશિવાકપિગૃધ્રચોરાઃ ।
ગોપજ્ઞશિલ્પગણકોત્ત મવિષ્ણુદાસા-
સ્તાર્ક્ષ્યઃ કિકી દિવીશુકૌ શશિજો બડાલઃ॥ ૧૮॥
દૈવજ્ઞમન્ત્રિગુરુવિપ્રયતીશમુખ્યાઃ
પારાવતઃ સુરગુરોસ્તુરગશ્ચ હંસઃ ।
ગાની ધની વિટવણિઙ્નટતન્તુવાય -
વેશ્યામયૂરમહિષાશ્ચ ભૃગોઃ શુકો ગૌઃ॥ ૧૯॥
તૈલક્રયી ભૃતકનીચકિરાતકાય-
સ્કારાશ્ચ દન્તિકરટાશ્ચ પિકાઃ શનેઃ સ્યુઃ ।
બૌદ્ધહિતુણ્ડિકખરાજવૃકોષ્ટ્રસર્પ-
ધ્વાન્તાદયો મશકમત્કુણકૃમ્યુલૂકાઃ॥ ૨૦॥
સૌમ્યઃ સમોઽર્કજસિતાવહિતૌ ખરાંશો-
રિન્દોહિતૌ રવિબુધાવપરે સમાઃ સ્યુઃ ।
ભૌમસ્ય મન્દભૃગુજૌ તુ સમૌ રિપુર્જ્ઞઃ

સૌમ્યસ્ય શીતગુરરિઃ સુહૃદૌ સિતાર્કૌ॥ ૨૧॥
સૂરેદ્વિષૌ કવિબુધૌ રવિજઃ સમઃ સ્યા-
ન્મધ્યૌ કવેર્ગુરુકુજૌ સુહૃદૌ શનિજ્ઞૌ ।
જીવઃ સમઃ સિતવિદૌ રવિજસ્ય મિત્રે
જ્ઞેયા અનુક્તખચરાસ્તુ તદન્યથા સ્યુઃ॥ ૨૨॥
આન્યોન્યં ત્રિસુખસ્વખાન્ત્યભવગાસ્તત્કાલમિત્રાણ્યમી
ટન્નૈસર્ગિકમપ્યવેક્ષ્ય   કથયેત્તસ્યાતિમિત્રાહિતાન્ ।
શૌર્યાજ્ઞે રવિજો ગુરુર્ગુરુસુતૌ ભૌમશ્ચતુર્થાશ્ટમૌ
પુર્ણં પશ્યતિ સપ્તમં ચ સકલાસ્તેષ્વંધ્રિવૃદ્ધ્યા ક્રમાત્॥ ૨૩॥
સૂર્યાદેરયનં ક્ષણો દિનમૃતુર્માસશ્ચ પક્ષઃ શર-
દ્વિપ્રૌ શુક્રગુરૂ રવિક્ષિતિસુતૌ ચન્દ્રો બુધોઽન્ત્યઃ શનિઃ ।
પ્રાહુઃ  સત્ત્વરજસ્તમાંસિ શશિગુર્વર્કાઃ કવિજ્ઞૌ પરે
ગ્રીષ્માદર્કકુજૌ શશી શશિસુતો જીવઃ શનિર્ભાર્ગવઃ॥ ૨૪॥
તાતામ્બે રવિભાર્ગવૌ દિવિ નિશિ પ્રાભાકરીન્દૂ સ્મૃતૌ
તદ્વ્યસ્તેન પિતૃવ્યમાતૃભગિનીસંજ્ઞૌ તદા તત્ક્રમાત્ ।
વામાક્ષિન્દુરિનોઽન્યદક્ષિ કથિતો ભૌમઃ કનિષ્ઠાનુજો
જીવો જ્યેષ્ઠસહોદરઃ શશિસુતો દત્તાત્મજઃ સમ્જ્ઞિતઃ॥ ૨૫॥
દેહો દેહી હિમરુચિરિનસ્ત્વિન્દ્રિયાષ્યારપૂર્વા
આદિત્યદ્વિડ્ગુલિકશિખિનસ્તસ્ય પીડાકરાઃ સ્યુઃ ।
ગન્ધઃ સૌમ્યો ભૃગુજશશિનૌ દ્વૌ રસૌ સૂર્યભૌમૌ
રૂપૌ શબ્દો ગુરુરથ પરે સ્પર્શસંજ્ઞાઃ પ્રદિષ્ટાઃ॥ ૨૬॥
ક્ષીણેન્દ્વર્કકુજાહિકેતુરવિજાઃ પાપાઃ સપાપશ્ચ વિત્
ક્લીવાઃ કેતુબુધાર્કજાઃ શશિતમઃશુક્રાઃ સ્ત્રિયોઽન્યે નરાઃ ।
રુદ્રામ્બાગુહવિષ્ણુધાતૃકમલાકાલાહ્યજા દેવતાઃ
સૂર્યાદગ્નિજલાગ્નિભૂમિખપયોવાય્વાત્મકાઃ સ્યુર્ગ્રહાઃ॥ ૨૭॥
ગોધૂમં તણ્ડુલં વૈ તિલચણકકુલુત્થાઢકશ્યામમુદ્ગા
નિષ્પાવા માષ અર્કેન્દ્વસિતગુરુશિખિક્રૂરવિદ્ભૃગ્વહીનામ્ ।
ભોગીનાર્ક્યારજીવજ્ઞશશિશિખિસિતેષ્વમ્બરાખ્યં કલિઙ્ગં
સૌરાષ્ટ્રાવન્તિસિન્ધૂન્સુમગધયવનાન્પર્વતાન્કીકટાંશ્ચ ॥ ૨૮॥

માણિક્યં તરણેઃ સુધાર્યમમલં મુક્તાફલં શીતગો-
ર્માહેયસ્ય ચ વિદ્રુમં મરકતં સૌમ્યસ્ય ગારુત્મતમ્ ।
દેવેડ્યસ્ય ચ પુષ્પરાગમસુરામાત્યસ્ય વજ્રં શને-
ર્નીલં નિર્મલમન્યયોશ્ચ ગદિતે ગોમેધવૈદૂર્યકે ॥ ૨૯॥
તામ્રં કાંસ્યં ધાતુતામ્રં ત્રપુ સ્યાત્ સ્વર્ણં રૌપ્યં ચાયસં ભાસ્કરાદેઃ ।
વસ્ત્રં તત્તદ્વર્ણયુક્તં વિશેષાજ્જીર્ણં મન્દસ્યાગ્નિદગધં કુજસ્ય॥ ૩૦॥
ભાનોઃ કટુર્ભૂમિસુતસ્ય તિક્તં લાવણ્યમિન્દોરથ ચન્દ્રજસ્ય ।
મિશ્રીકૃતં યન્મધુરં ગુરોસ્તુ શુક્રસ્ય ચામ્લં ચ શનેઃ કષાયઃ॥ ૩૧॥
ભાસ્વગ્દીષ્પતિચન્દ્રજક્ષિતિભુવાં સ્યાદ્દક્ષિણે લાઞ્છનં
શેષાણામિતરત્ર તિગ્મકિરણાત્કટયાં શિરઃપૃષ્ઠયોઃ ।
કક્ષેઽસે વદને ચ સવિથચરણે ચિહ્નં વયાંસ્યર્કતો
નેમે નાથ તટં નખં નગ સનિ જ્ઞાનાડ્ય નગ્નાટનમ્॥ ૩૨॥
નીલદ્યુતિર્દીર્ઘતનુઃ કુવર્ણઃ પામી સપાષણ્ડમતઃ સહિક્કઃ ।
અસત્યવાદી કપટી ચ રાહુઃ  કુષ્ઠી પરાન્નિન્દતિ બુદ્ધીનઃ॥ ૩૩॥
રક્તોગ્રદૃષ્ટિવિષવાગ્રદેહઃ સશસ્ત્રઃ પતિતશ્ચ કેતુઃ ।
ધૂમ્રદ્યુતિર્ધૂમપ એવ નિત્યં વ્રણાઙ્કિતાઙ્ગશ્ચ  કૃશો નૃશમ્સઃ॥ ૩૪॥
સીસં ચ જીર્ણવસનં તમસસ્તુ કેતો-
ર્મૃદ્ભાજનં વિવિધચિત્રપટં પ્રદિષ્ટમ્ ।
મિત્રાણિ વિચ્છનિસિતાસ્તાસ્તમસોર્દ્વ્યોસ્તુ
ભૌમઃ સમો નિગદિતો રિપવશ્ચ શેષાઃ॥ ૩૫॥
મૂઢોઽપિ નીચરિપુગોઽષ્ટમષડ્વ્યયસ્થો
દુઃસ્થઃ સ્મૃતો ભવતિ સુસ્થ ઇતીતરઃ સ્યાત્ ।
ચન્દ્રેવ્યયાયતનુષટ્સુતકામસંસ્થે
તોયાભિવૃદ્ધિમિહ શંસતિ વૃદ્ધિકાર્યે॥ ૩૬॥
અન્તઃ સારસમુન્નતદ્રુરરુણો વલ્લી સિતેન્દૂ સ્મૄતૌ
ગુલ્મઃ કેતુરહિશ્ચ કણ્ટકનગૌ ભૌમાર્કજૌ કીર્તિતૌ   ।
વાગીશઃ સફલોઽફલઃ શશિસુતઃ ક્ષીરપ્રસૂનદ્રુમૌ
શુકેન્દૂ વિધુરોષધિઃ શનિરસારાગશ્ચ સાલદ્રુમઃ॥ ૩૭॥

તૃતીયોઽધ્યાયઃ
વર્ગ-વિભાગ

ક્ષેત્રત્રિભાગનવભાગદશાંશહોરાત્રિંશંશસપ્તલવષષ્ટિલવાઃ   કલાંશાઃ ।
તે દ્વાદશાંશસહિતા દશવર્ગસંજ્ઞા વર્ગોત્તમો નિજનિજે ભવને નવાંશઃ॥
દશાંશષષ્ટ્યંશકલાંશહીનાસ્તે સપ્તવર્ગાશ્ચ વિસપ્તમાંશાઃ
ષડ્વર્ગસંજ્ઞાસ્ત્વથ રાશિભાવતુલ્યં નવાંશસ્ય ફલં હિ કેચિત્॥ ૨॥
ક્ષેત્રેષુ પૂર્ણમુદિતં ફલમન્યવર્ગે-
ષ્વર્દ્ધં કલાદશમષષ્ટિલવેષુ પાદમ્ ।
બાલઃ કુમારતરુણૌ પ્રવયા મૃતઃ ષડ્
ભાગઃ ક્રમાદ્યુજિ વિપર્યયમિત્યવસ્થાઃ॥ ૩॥
ક્ષેત્રસ્યાર્દ્ધં હિ હોરા ત્વયુજિ રવિસુધાંશ્વોઃ સમે વ્યસ્તમેતદ્
દ્રેષ્કાણેશાસ્ત્રિભાગૈસ્તનુસુતશુભપા દ્વાદશાંશસ્તુ લગ્નાત્ ।
ભૌમાર્કીડ્યજ્ઞશુક્રાઃ શિશુજસમલવા હ્યોજભે યુગ્મભે તદ્-
વ્યસ્તં ત્રિંશાંશનાથાઃ   ક્રિયમકરતુલાઃ કર્કટાદ્યા નવાંશાઃ॥ ૪॥
યજ્ઞં રત્ન જનં ધનં નય પટં રૂપં શુકં ચિટિના
નાગં યોગ ખગં બલં ભગ શિલા ધૂલિર્નવં પ્રસ્વનમ્ ।
લાભં વિશ્વ દિવં રમ ધમં ષષ્ટ્યંશકાશ્ચૌજભે
ક્રૂરાખ્યાઃ સમભે વિપર્યયમિદં શેષાસ્તુ સૌમ્યાહ્વયાઃ॥ ૫॥
સ્વાત્ સપ્તાંશદશાંશકૌ તુ વિષમે તુ કામાચ્છુભાત્
સ્વાદીશાશ્ચ કલાંશપા વિધિહરીશાર્કઃ સમર્ક્ષેઽન્યથા ।
ખ્યાતૈઃ કોણયુતૈસ્ત્રિકોણભવનસ્વર્ક્ષોચ્ચકેન્દ્રોત્તમૈ-
ર્વર્ગાઃ સપ્ત દશ ત્રયોદશમિતા વર્ગાઃ પ્રદિષ્ટાઃ પરૈઃ॥ ૬॥
વર્ગાન્યોજયતુ ત્રયોદશ સુહૃત્સ્વર્ક્ષોચ્ચભેષુ ક્રમાદ્-
દ્વિસ્ત્રિઃ પઞ્ચ ચતુર્નાદ્રિવસુષટ્સંખ્યાસુ વર્ગૈક્યતઃ ।
પ્રાહુશ્ચોત્તમપારિજાતકથિતૌ સિંહાસનં   ગોપુરં
ચેત્યય્રાવતદેવલોકસુરલોકાંશાંશ્ચ પારાવતમ્॥ ૭॥
આર્યનિલ્પગુણાર્થસૌખ્યવિભવાન્યઃ પારિજાતાંશકઃ
સ્વાચારં વિનયાન્વિતં નિપુણં યદ્યુત્તમાંશે સ્થિતઃ ।
ખેતો ગોપુરભાગગઃ શુભમતિં  સ્વક્ષેત્રગો મન્દિરં

યઃ સિંહાસનગો   નૃપેન્દ્રદયિતં ભૂપાલપુલ્યં નરમ્॥ ૮॥
શ્રેષ્ઠાશ્વદ્વિપવાહનાદિ વિભવં પારાવતાધિષ્ઠિતઃ
સત્કીર્તિં  યદિ દેવલોકસહિતો ભૂમણ્ડલાધીશ્વરમ્ ।
વન્દ્યં ભૂપતિભિઃ સુરેન્દ્રસદૃશં ત્વૈરાવતાંશાસ્થિતઃ
સદ્ભાગ્યં ધનધાન્યપુત્રસહિતં ભૂપં વિદધ્યાદ્ ગ્રહઃ॥ ૯॥
યદ્વર્ગેષ્વખિલેષુ મૃત્યુરબલેષ્વત્રાથ વક્ષ્યે ક્રમા-
ન્નાશં દુઃખમનર્થતાં ચ વિસુખં બન્ધુપ્રિયં તદ્વરમ્ ।
ભૂપેષ્ટં ધનિનં નૃપં નૃપવરં વર્ગે બલિષ્ઠેઽખિલે
વધિષ્ણું સુખિનં નૃપં ગદમૃતી બાલાદ્યવસ્થાફલમ્॥ ૧૦॥
ષડ્વર્ગેષુ શુભગ્રહાધિકગુણૈઃ શ્રીમાંશ્ચિરં જીવતિ
ક્રૂરાંશે બહુલે વિલગ્નભવને દીનોઽલ્પજીવઃ શઠઃ ।
તન્નાથા બલિનો નૃપોઽસ્ત્યથ નવાંશેશો દૃગાણેશ્વરો
લગ્નેશઃ ક્રમશઃ સુખી નૃપસમઃ ક્ષોણિપતિર્ભગ્યવાન્॥ ૧૧॥
ઓજે ક્રૂરેઽર્કહોરાં ગતવતિ બલવાન્ ક્રૂરવૃત્તિર્ધનાઢ્યો
યુગ્મે ચાન્દ્રીંશુભેષુ  દ્યુતિવિનયવચોહૃદ્યસૌભાગ્યયુક્તઃ ।
વ્યસ્તં વ્યસ્તેઽત્ર મિશ્રે સમફલમુદિતં લગ્નચન્દ્રૌ બલિષ્ઠૌ
તન્નાથૌ દ્વૌ ચ તદ્વદ્યદિ ભવતિ ચિરંજીવ્યદુઃખી યશસ્વી॥ ૧૨॥
સિંહાજાશ્વિતુલાનૃયુગ્મભવનેષ્વન્ત્યા   હયાજાદિમાઃ
મધ્યૌ સ્ત્રીયમયોરિહાયુધભૃતઃ પાશોલિમધ્યો ભવેત્ ।
નક્રાદ્યો નિગલો મૃગેન્દ્રઘટયોરાદ્યો વણિઙ્મઃધ્યમો
ગૃધ્રાસ્યો વૃષભાન્તિમશ્ચ વિહગઃ કર્ક્યાદિ કોલાનનમ્॥ ૧૩॥
કૌર્પ્યદ્યઃ કર્કટાન્ત્યો ભૂષચરમમહિશ્ચાજગોમધ્યસિંહા  -
દ્યલ્યન્ત્યં સ્યાચ્ચતુષ્પાદિહ ફલમધનક્રૂરનિન્દ્યા દરિદ્રાઃ ।
દ્વન્દ્વર્ક્ષે સ્યુર્દૃગાણૈરધમસમશુભાન્યસ્થિરે ચોત્ક્રમેણ
પ્રાહુસ્તજ્જ્ઞાઃ  સ્થિરર્ક્ષેષ્વશુભશુભસમાન્યેવ લગ્ને ફલાનિ॥ ૧૪॥
દ્રેક્કાણેશે સ્વવર્ગે શુભખગસહિતે સ્વોચ્ચમિત્રર્ક્ષગે વા
તદ્વ ત્રિંશાંશનાથે   બલવતિ યદિ ચેદ્ દ્વાદશાંશાધિપે વા
હોરાનાથે તથા ચેન્નિખિલગુણગણો નિત્યશુદ્ધપ્રવીણો
દીર્ઘાયુઃ સ્યાદ્દયાવાન્ સુતધનસહિતઃ કીર્તિમાન્રાજભોગઃ  ॥ ૧૫॥

માન્દિસ્થરાશિપતિસઙ્ગતસુત્રિકોણં
તસ્યાંશરાશિપતિસંયુતમંશકોણમ્ ।
લગ્નં વદન્તિ ગુલિકાંશકરાશિકોણં
તદ્વદ્વિધૌ બલયુતે શશિનૈવ વિદ્યાત્॥ ૧૬॥
કુર્યાદાત્મસુહૃદ્દૃગાણગશશી  કલ્યાણરૂપં ગુણં
શ્રેયાંસ્યુત્તમવર્ગજસ્ત્વપરગસ્તન્નાથજાતાન્ ગુણાન્ ।
સ્વત્રિંશાંશગતા   ગ્રહા વિદધતે તત્કારકત્વોદિતં
તત્રૈકોઽપિ સુહૃદ્ગ્રહેક્ષિતયુતઃ સ્વોચ્ચેઽર્થયુક્તં નૃપમ્॥ ૧૭॥
સ્વોચ્ચે પ્રદીપ્તઃ સુખિતસ્ત્રિકોણે સ્વસ્થઃ સ્વગેહે મુદિતઃ સુહૃભે ।
શાન્તસ્તુ સૌમ્યગ્રહવર્ગયુક્તઃ શક્તો મતોઽસૌ સ્ફુટરશિમજાલઃ॥ ૧૮॥
ગ્રહાભિભૂતઃ સ નિપીડિતઃ સ્યાત્ ખલસ્તુ પાપગ્રહવર્ગયાતઃ ।
સુદુઃખિતઃ શત્રુગૃહે ગ્રહેન્દ્રો નીચેઽતિભીતો વિકલોઽસ્તયાતઃ॥ ૧૯॥
પૂર્ણં પ્રદીપ્તા વિકલાસ્તુ શૂન્યં મધ્યેઽનુપાતાચ્ચ શુભં ક્રમેણ ।
અનુક્રમેણાશુભમેવ કુર્યુર્નામાનુરૂપાણિ ફલાનિ તેષામ્॥ ૨૦॥

ચતુર્થોઽધ્યાયઃ
ગ્રહ બલ

વીર્યં શડ્વિધમાહ કાલજબલં ચેઅબલં સ્વોચ્ચજં
દિગ્વિર્યં ત્વયનોદ્ભવં દિવિષદાં સ્થાનોદ્ભવં ચ ક્રમાત્ ।
નિશ્યારેન્દુસિતાઃ પરે દિવિ સદા જ્ઞઃ શુક્લપક્ષે શુભાઃ
કૃષ્ણેઽન્યે ચ નિજાબ્દમાસદિનહોરાસ્વઙ્ઘ્રિવૃધદ્ધ્યા  ક્રમાત્॥ ૧॥
રાકાચન્દ્રસ્ય ચેઆબલમુદગયતે ભાસ્વતો વક્રગાનાં
યુદ્ધે ચોદક્સ્થિતાનાં સ્ફુટબહુલરુચાં સ્વોચ્ચવીર્યં સ્વતુઙ્ગે  ।
દિગ્વીર્યં ખેઽર્કભૌમૌ સુહૃદિ શશિસિતૌ વિદ્ગુરૂ લગ્નગૌ
ચેન્મન્દેઽસ્તે યામ્યમાર્ગે બુધશનિશશિનોઽન્યેઽયનાખ્યે પરસ્મિન્॥ ૨॥
સ્વોચ્ચસ્વર્ક્ષસુહૃદ્ગૃહેષુ  બલિનઃ ષટ્સુ સ્વવર્ગેષુ વા
પ્રોક્તં સ્થાનબલં ચતુઅયમુખાત્પૂર્ણાર્દ્ધપાદાઃ ક્રમાત્ ।
મધ્યાદ્યન્તકષણ્ડમર્ત્યવનિતાઃ ખેટા બલિઆઃ ક્રમાત્
મન્દારજ્ઞગુરૂશનોબ્જરવયો નૈજે બલે વર્દ્ધનાઃ॥ ૩॥

વક્રં ગતો રુચિરરશ્મિમસમહપૂર્ણો
નીચારિભાંશસહિતોઽપિ ભવેત્સ ખેટઃ ।
વીર્યાનિવતસ્તુહિનરશ્મિરિવોચ્ચમિત્ર-
સ્વક્ષેત્રગોઽપિ વિબલો હતદીધિતિશ્ચેત્॥ ૪॥
તુઙ્ગસ્થા  બલિનોઽખિલાશ્ચ શશિનઃ શ્લાઘ્યં હિ પક્ષોદ્ભવં
ભાનોર્દિગ્બલમાહ   વક્રગમને તરાગ્રહાણાં બલમ્ ।
કર્ક્યુક્ષાજઘટાલિગોહિરબલાન્ત્યોક્ષાશ્વિપાશ્ચાત્યગઃ
કેતુસ્તત્પરિવેષધન્વસુ બલી ચેન્દ્વર્કયોગો નિશિ॥ ૫॥
રૂપં માનુષભેઽલિભેઽઙ્ઘ્રેરપરેષ્વર્દ્ધં  બલં સ્યાત્તનોઃ
તુલ્યં સ્વામિબલેન ચોપચયગે નાથેઽતિવીર્યોત્કટમ્ ।
સ્વામીડ્યજ્ઞયુતેક્ષિતે કવિયુતે ચાન્યૈરયુક્તેક્ષિતે
શર્વર્યાંન્નિશિ રાશયોઽહનિ પરે વીર્યાન્વિતાઃ કીર્તીતાઃ॥ ૬॥
સ્વોચ્ચે પૂર્ણં સ્વત્રિકોણે ત્રિપાદં સ્વક્ષેત્રઽર્દ્ધં મિત્રભે પાદ્દમવ ।
દ્વિટ્ક્ષેત્રેઽલ્પં નીચગેઽસ્તં ગતેઽપિ ક્ષેત્રં વીર્યં નિષ્ફલં સ્યાદ્ ગ્રહાનામ્॥ ૭॥
કેન્દ્રે ગ્રહાણામુદિતં બલં યત્સુખે ભવસ્યસ્તગૃહે વિલગ્ને ।
ઉપર્યુપર્યુક્તપદક્રમેણ બલાભિવૃદ્ધિ હિ વિકલ્પયન્તિ॥ ૮॥
શ્રેષ્ઠેતિ સા સપ્તમદૃષ્ટિરેવ સર્વત્ર વાચ્યા ન તથાઽન્યદૃષ્ટિઃ ।
યોગાદિષુ ન્યૂનફલપ્રદેતિ વિશેષદૃષ્ટિર્ન તુ કૈશ્ચિદુક્તા॥ ૯॥
નૈસર્ગિગં   શત્રુસુહૃત્ત્વમેવ ભવેત્પ્રમાણં ફલકારિ સમ્યક્ ।
તાત્કાલિકં કાર્યવશેન વાચ્યં તચ્છત્રુમિત્રત્વમનિત્યમેવ॥ ૧૦॥
નિઃશેષદોષહરણે શુભવર્દ્ધને ચ
વીર્યં ગુરોરધિકમસ્ત્યખિલગ્રહેભ્યઃ ।
તદ્વીર્યપાદદલશક્તિભૃતૌ જ્ઞશુક્રૌ
ચાન્દ્રં બલં તુ નિખિલગ્રહવીર્યબીજમ્॥ ૧૧॥
ચન્દ્રક્રિયાદિ
જન્મર્ક્ષવિઘતી નીતૈર્જ્ઞાનાઙ્ગૈર્નનયૈર્ભજેત્  ।
લબ્ધાશ્ચન્દ્રક્રિયાવસ્થાવેલાખ્યામ્સ્તન્ફલં ક્રમાત્॥ ૧૨॥
ચન્દ્રક્રિયા ફલ
સ્થાનાદ્ભ્રાસ્તપ્સ્વી પરયુવતિરતો દ્યૂતકૃદ્ધસ્તિમુખ્યા-

રૂઢઃ સિંહાસનસ્થો   નરપતિરરિહા દણ્ડનેતા ગુણી ચ ।
નિષ્પ્રાનશ્છિન્નમૂર્દ્ધા ક્ષતકરચરણો બન્ધનસ્થો વિનષ્ટો
રાજા વેદાનધીતે સ્વપિતિ સુચરિતઃ સંસ્મૃતો ધર્મકર્તા॥ ૧૩॥
સદ્વંશ્યો નિધિસંગતઃ શ્રુતકુલો વ્યાખ્યાપરઃ શત્રુહા
રોગી શત્રુજિતઃ સ્વદેશચલિતો ભૃત્યો વિનષ્ટાર્થકઃ ।
અસ્થાની ચ સુમન્ત્રકઃ પરમહીભર્તા સભાર્યો ગજ-
ત્રસ્તઃ સંયુગભીતિમાનતિભયો લીનોન્નદાતાગ્નિગઃ॥ ૧૪॥
ક્ષુદ્બાધાસહિતોઽન્નમત્તિ વિચરન્માંસાનોઽસ્ત્રક્ષતઃ
સોદ્વાહો ધૃતકન્દુકો વિહરતિ દ્યૂતૈર્નૃપો દુઃખિતઃ ।
શયાસ્થો રિપુસેવિતશ્ચ સસુહૃદ્યોગી ચ ભાર્યાન્વિતો
મિષ્ટાહી ચ પયઃ પિબન્ સુકૃતકૃત્ સ્વસ્થસ્તથાસ્તે સુખમ્॥ ૧૫॥
ચન્દ્ર-અવસ્થા ફલ
આત્મસ્થાનાત્પ્રવાસો મહિતનૃપહિતો દાસતા પ્રાણહાનિ-
ર્ભૂપાલત્વં સ્વવંશોચિતગુણનિરતો રોગ આસ્થાનવત્ત્વમ્ ।
ભીતિઃ ક્ષુદ્બાધિતત્વં યુવતિપરિણયો સ્મ્યશય્યાનુષાક્તિ
મૃર્ષ્ટાશિત્વં ચ ગીતા ઇતિ નિયમવશાત્સદ્ભિરિન્દોરવસ્થા॥ ૧૬॥
ચન્દ્રવેલા-ફલ
મૂર્દ્ધમયો મુદિતતા યજનં સુખસ્થો
નેત્રમયઃ સુખિતતા વનિતાવિહરઃ ।
ઉગ્રજ્વરઃ કનકભૂષણમશ્રુમોક્ષઃ
ક્ષ્વેલા નં નિધુવનં જઠરસ્ય રોગઃ॥ ૧૭॥
ક્રીડા જલે હસનચિત્રવિલેખને ચ
ક્રોડશ્ચ નૃત્તકરણં ઘૃતભુક્તિનિદ્રે ।
દાનક્રિયા દશનરુક્ કલહઃ પ્રયાણ-

મુન્મત્તતા ચ સલિલાપ્લવનં વિરોધઃ॥ ૧૮॥
સ્વોચ્છાસ્નાનં ક્ષુદ્ભયં શાસ્ત્રલાભં સ્વૈર ગોષ્ઠી યોધનં પુન્યકર્મ ।
પાપા ચારઃ ક્રૂરકર્મા પ્રહર્ષં પ્રાજ્ઞૈરેવં ચન્દ્રવેલા પ્રદિષ્ટા॥ ૧૯॥
જાતકે ચ મુહૂર્તે ચ પ્રશ્ને ચન્દ્રક્રિયાદયઃ ।
સમ્યક્ ફલપ્રદાસ્તસ્માદ્વિશેષેણ વિચિન્તયેત્॥ ૨૦॥

ઓઅક્ષોદ્ભવં હિમકરસ્ય વિશેષ્શમાહુઃ
સ્થાનોદ્ભવં તુ બલમપ્યધિક્રં પરેષામ્ ।
તત્સમ્પ્રયુક્તમિતરૈરધિકાધિકં સ્યા-
દન્યાનિ તેન સદૃશાનિ બહૂનિ  તે સ્યુઃ॥ ૨૧॥
બલપિંડ 
સાર્દ્ધાનિ ષશતીક્ષ્ણકરો બલીયાન્ ચન્દ્રસ્તુ ષશપઞ્ચ વસુન્ધરાજઃ
સપ્તેન્દુસૂનો રવિવદ્ગુરોસ્તુ સાર્દ્ધાનિ પઞ્ચાથ સિતો બલી સ્યાત્॥ ૨૨॥
મન્દસ્તુ પઞ્ચૈવ હિ ષડ્બલાનાં સંયોગ એવાપરથાન્યથા સ્યુઃ ।
એવં ગ્રહાણાં સ્વબલાબલાનિ વિચિન્ત્ય સમ્યક્કથયેત્ફલાનિ॥ ૨૩॥
લગ્નાદિકાનામધિપસ્ય પિણ્ડે રૂપાન્વિતે તદ્બલપિણ્ડમાહુઃ  ।
ગૃહસ્ય યસ્યાં દિશાદિગ્બલં સ્યાત્તદ્ભાવવીર્ય સહિતસ્ય દૃષ્ટ્યા॥ ૨૪॥

પઞ્ચમોઽધ્યાય
કર્માજીવ પ્રકરણ
અર્થાપ્તી કથયેદ્વિલગ્નશશિનોઃ પ્રાબલ્યતઃ ખેચરેઃ
કર્મસ્થૈઃ પાતૃમાતૃશાત્રવસુહૃદ્બ્ર્હાત્રાદિભઃ સ્ત્રીધનાત્ ।
ભૃત્યાદ્વા દિનનાથલગ્નશશિનાં મધ્યે બલીયાંસ્તતઃ
કર્મેશસ્થનવામ્શરાશિપવશાદ્વૃત્તિં   જગુસ્તદ્વિદઃ॥ ૧॥
ફલદ્રુમૈર્મન્ત્રજપશ્ચ શાઠ્યાદ્દ્યૂતાનૃતૈઃ  કંબલભેષજાદ્યૈઃ
દ્યાતુક્રિયાદ્વા ક્ષિતિપાલપૂજ્યાજ્જીવત્યસૌ પઙ્કજવલ્લભાંશે॥ ૨॥
જલોદ્ભવાનાં ક્રયવિક્રયેણ કૃષિક્રિયાગોમહિષીસમુત્થૈઃ  ।
તીર્થાટનાદ્વા વનિતાશ્રયાદ્વા નિશાકરાંશે વસનક્રયાદ્વા॥ ૩॥
ભૌમાંશકે ધાતુરણપ્રહારૈર્મહાનસાદ્ભૂમિવશાત્સુવર્ણાત્ ।
પરોપતાપાયુધસાહસૈર્વા મ્લેચ્છાશ્રયાત્સૂચકચોરવૃત્યા॥ ૪॥
કાવ્યાગમૈર્લેખકલિપ્યુપાયૈર્જ્યોતિર્ગણજ્ઞાનવશાદ્બુધાંશે ।
પરાર્થવેદાધ્યયનાજ્જપાચ્ચ પુરોહિતવ્યાજવશાત્પ્રવૃત્તિઃ॥ ૫॥
જીવાંશકે ભૂસુરદેવતાનાં સમાશ્રયાદ્ભૂમિપતિપ્રસાદાત્ ।
પુરાણશાસ્ત્રાગમનીતિમાર્ગાદ્ધર્મોપદેશેન કુસીદવૃત્યા॥ ૬॥

સ્ત્રીસંશ્રયાદ્ગોમહિષીગજાશ્વૈસ્તૌર્યત્રિકૈર્વા રજતૈશ્ચ ગન્ધૈઃ ।
ક્ષીરાદ્યલઙ્કારપટીપટદ્યૈઃ શુક્રાંશકેઽમાત્યગુણૈઃ કવિત્વાત્॥ ૭॥
શન્યંશકે મૂલફલૈઃ શ્રમેણ પ્રેષ્યૈઃ ખલૈનીર્ચધનૈઃ કુધાન્યૈઃ ।
ભારોદ્વહાત્કુત્સિરમાર્ગવૃત્યા  શિલ્પાદિભિર્દારુમયૈર્વધાદ્યૈઃ॥ ૮॥
અંશેશે બલવત્યયત્નસમ્પ્રાપ્તિં  બલોનેશપે
સ્વલ્પં પ્રોક્તફલં ભવેદુદયતઃ કર્મર્ક્ષદેશે ફલમ્ ।
અંશસ્યોક્તદિશં વદેત્પતિયુતે દૃષ્ટે સ્વદેશે ફલં
સત્યન્યૈઃ પરદેશજં તદધિપસ્યાંશે સ્વદેશે સ્થિરે॥ ૯॥

ષષ્ટોઽધ્યાયઃ
યોગાધ્યાય

રુચકભદ્રકહંસકમાલવાઃ સશશકા ઇતિ પઞ્ચ ચ કીર્તિતાઃ   ।
સ્વભવનોચ્ચગતેષુ ચતુષ્ટયે ક્ષિતિસુતાદિષુ તાન્ ક્રમશો વદેત્॥ ૧॥
દીર્ઘાસ્યો બહુસાહસાપ્તવિભવઃ શૂરોઽરિહન્તા બલી
ગાર્વિષ્ટો   રુચકે પ્રતીતગુણવાન્ સનાપતિર્જિત્વરઃ   ।
આયુષ્માન્ સકુશાગ્રબુદ્ધિરમલો વિદ્વજ્જનશ્લાધિતો
ભૂપો ભદ્રકયોગજોઽતિવિભવશ્ચાસ્થાનકોલાહલઃ॥ ૨॥
હંસે સદ્ભિરભ્રષ્ટુતઃ ક્ષિતિપતિઃ શઙ્ખબ્જમત્સ્યાઙ્કુશૈ-
શ્ચિહ્નૈઃ  પાદકરાઙ્કિતઃ શુભવપુર્મૃષ્ટાન્નભુગ્ધાર્મકઃ ।
પુષ્ટાઙ્ગો  ધૃતિમાન્ધની સુતવધૂભાગ્યાન્વિતો વર્ધનો
માલવ્યે સુખભુક્સુવાહનયશા વિદ્વાન્પ્રસન્નેન્દ્રિયઃ॥ ૩॥
શસ્તઃ સર્વજનૈઃ સુભૃત્યબલવાન્ ગ્રામાધિપો વા નૃપો
દુર્વૃત્તઃ શશયોગજોઽન્યવનિતાવિત્તઃ સૌખ્યવાન્ ।
લગ્નેન્દ્વોરપિ યોગપઞ્ચકમિદં સાન્ત્રાજ્યસિદ્ધિપ્રદં
તેષ્વેકાદિષુ ભાગ્યવાન્ નૃપસમો રાજા નૃપેન્દ્રોઽધિકઃ॥ ૪॥
વિધોસ્તુ સુનફાનફાધુરુધુરાઃ સ્વરિઃફોભય-
સ્થિતૈર્વંરવિભિર્ગ્રહૈરિતરથા તુ કેમદ્રુમઃ ।
હિમત્વિષિ ચતુષ્ટયે ગ્રહયુતેઽથ કેમદ્રુમો
ન હીતિ કથિતોઽથવા હિમકરાદ્ગ્રહૈઃ કેન્દ્રગૈઃ॥ ૫॥

સ્વયમાધિગતવિત્તઃ પાર્થિવસ્તત્સમો   વા
ભવતિ હિ સુનફાયાં ધીધનખ્યાતિમાંશ્ચ ।
પ્રભુરગદશરીરઃ શીલવાન્ ખ્યાતકીર્તિ  -
ર્વિષયસુખસુવેષો   નિર્વૃતશ્ચાનફાયામ્॥ ૬॥
ઉત્પન્નભોગસુખભાગ્ધનવાહનાઢ્ય-
સ્ત્યાગાન્વિતો ધુરુધુરાપ્રભવઃ સભૃત્યઃ ।
કેમદ્રુમે મલિનદુઃખિતનીચનિઃસ્વાઃ
પ્રેષ્યાઃ ખલાશ્ચ નૃપતેરપિ વંશજાતાઃ॥ ૭॥
હિત્વેન્દું શુભશુભસિવેવાસ્યુભયચર્યાખ્યાઃ સ્વરિઃફોભય-
સ્થાનસ્થૈઃ સવિતુઃ શુભૈઃ સ્યુરશુભૈસ્તે પપસંજ્ઞાઃ સ્મૃતાઃ ।
સત્પાર્શ્વે શુભકર્તરીત્યુદયભે પાપેસ્તુ પાપાહ્વયો
લગ્નાદ્વિત્તગતૈઃ શુભૈસ્તુ સુશુભો યોગો ન પાપેક્ષિતૈઃ॥ ૮॥
જાતઃ સ્યાત્ સુભગઃ સુખી ગુણનિધિર્ધીરો નૃપો ધાર્મિકો 
વિખ્યાતઃ સકલપ્રિયોઽતિશુભગો દાતા મહીશપ્રિયઃ ।
ચાર્વઙ્ગઃ  પ્રિયવાક્પ્રપઞ્ચરસિકો વાગ્મી યશસ્વી ધની
વિદ્યાદત્ર સુવેસિવાસ્યુભયચર્યખ્યેષુ પાદક્રમાત્॥ ૯॥
અન્યાયાજ્જનનિન્દકો હતરુચિર્હીનપ્રિયો દુર્જનો-
માયાવી પરનિન્દકઃ ખલયુતો દુર્વૃત્તશાસ્ત્રાધિકઃ ।
લોકે સ્યાદપકીર્તિદુઃખિતમના   વિદ્યાર્થભાગ્યૈશ્ચ્યુતો
જાતશ્ચાશુભવેસિવાસ્યુભયચર્યખ્યેષુ પાદક્રમાત્॥ ૧૦॥
જૈવાતૃકો વિભયરોગરિપુઃ ઉખી સ્યા-
દાઢ્યઃ શ્રિયા ચ શુભકર્તરિયોગ જાતઃ ।
નિઃસ્વોઽશુચિર્વિસુખદારસુતોઽઙ્ગહીનઃ  
સ્યાત્પાપકર્તરિભવોઽચિરમાયુરેતિ॥ ૧૧॥
આચારવાન્ ધર્મમ્તિઃ પ્રસન્નઃ
સૌભાગ્યવાન્ પાર્થિવમાનનીયઃ   ।
મૃદુસ્વભાવઃ સ્મિતભાષણશ્ચ
ધની ભવેચ્ચામલયોગજાતઃ॥ ૧૨॥
સુશુભે શુભકર્તર્યાં વેસ્યાદૌ સુનભાદિવત્ ।
શુભૈઃ ક્રમાત્ફલં જ્ઞેયં વિપરીતંઅસદ્ગ્રહૈઃ॥ ૧૩॥

ઓજેષ્વર્કેન્દુલગ્નાન્યજનિ દિવિ પુમંશ્ચેન્મહાભાગ્યયોગઃ
સ્ત્રીણાન્તદ્વ્યત્યયેસ્યાચ્છશિનિ સુરગુરોઃ કેન્દ્રગે કેસરીતિ ।
જીવન્ત્યાષ્ટરિસંસ્થે શશિનિ તુ શકટઃ કેન્દ્રગે નાસ્તિ લગ્ના-
ચ્ચન્દ્રે કેન્દ્રાદિગેઽર્કાદધમસમવરિષ્ઠાખ્યયોગાઃ પ્રસિદ્ધઃ॥ ૧૪॥
મહાભગ્યે જાતઃ સકલનયનાનન્દજનકો
વદાન્યો વિખ્યાતઃ ક્ષિતિપતિરશીત્યાયુરમલઃ ।
વધૂનાં યોગેઽસ્મિન્ સતિ ધનસુમાઙ્ગલ્યસહિતા
ચિરં પુત્રૈઃ પૌત્રૈઃ શુભમુપગતા સા સુચરિતા॥ ૧૫॥
કેસરીવ રિપુવર્ગતિહન્તા પ્રૌઢવાક્ સદસિ રાજસવૃત્તઃ ।
દીર્ઘજીવ્યતિયશાઃ પટિબુદ્ધિસ્તેજસા જયતિ કેસરિયોગે॥ ૧૬॥
ક્વચિત્ક્વચિદ્ભાગ્યપરિચ્યુતઃ સન્પુનઃ પુનઃ સર્વમુપૈતિ ભાગ્યમ્ ।
લોકેઽપ્રસિદ્ધોઽપરિહાર્યમન્તઃ શલ્યં પ્રપન્નઃ શકટેઽતિઃઉખી॥ ૧૭॥
કષ્ટમધ્યમવરાહ્વયયોગે દ્રવ્યવાહનયશઃ સુખસમ્પત્ ।
જ્ઞાનધીવિનય નૈપુણવિદ્યાત્યાગભોગજફલાન્યપિ તદ્વત્॥ ૧૮॥
ચન્દ્રાદ્વા વસુમાંસ્તથોપચયગૈર્લગ્નાત્સમસ્તૈઃ શુભૈ-
શ્ચન્દ્રાવ્દ્યોમ્ન્ય્મલાહ્વયઃ શુભકગૈર્યોગો વિલગ્નાદપિ ।
જન્મેશે સહિતે વિલગ્નપતિના કેન્દ્રેઽધિમિત્રર્ક્ષગે
લગ્નં પશ્યતિ કશ્ચિદત્ર બલવાન્ય્યોગો ભવેત્પુષ્કલઃ॥ ૧૯॥
તિષ્ઠેયુઃ સ્વગૃહે સદા વસુમતિ દ્રવ્યાણ્યનલ્પાન્યપિ
ક્ષ્મેશઃ સ્યાદમલે ધની સુતયશઃ સમ્પદ્યુતો નીતિમાન્ ।
શ્રીમાન્ પુષ્કલયોગજો નૃપવરૈઃ સંમાનિતો વિશ્રુતઃ
સ્વાકલ્પામ્બરભૂષિતઃ શુભવચાઃ સર્વોત્તમઃ સ્યાત્પ્રભુઃ॥ ૨૦॥
સર્વે પઞ્ચસુ ષટ્સુ સપ્તસુ શુભા માલાશ્ચ પઙ્ક્ત્યા સ્થિતા
યદ્યેવં મૃતિષદ્વ્યયાદિષુગૃહેષ્વત્રાશુભાખ્યાઃ સ્મૃતાઃ ।
સ્વર્ક્ષોચ્ચે યદિ કોણકણ્ટકયુતૌ ભાગ્યેશશુક્રાવુભૌ
લક્ષ્મ્યાખ્યોઽથ તથાવિધે હિમકરે ગૌરીતિ જિવેક્ષિતે॥ ૨૧॥
જનાધિકારી ક્ષિતિપાલશસ્તો ભોગી પ્રદાતા પરકાર્યકર્તા ।
બન્ધુપ્રિયઃ સત્સુતદારયુક્તોંધિરઃ સુમાલાહ્વયયોગજાતઃ॥ ૨૨॥

કુમાર્ગયુક્તોઽશુભમાલિકાખ્યે દુઃખી પરેષાં વધકૃત્ કૃતઘ્નઃ ।
સ્યાત્કાતરો ભૂસુરભક્તિહોનો લોકાભિશપ્તઃ કલહપ્રિયઃ સ્યાત્॥ ૨૩॥
નિત્યં મઙ્ગલશીલ્યા  વનિતયા ક્રીડત્યરોગી ધની
તેજસ્વી સ્વજનાન્ સુરક્ષતિ મહાલક્ષ્મીપ્રસાદાલયઃ ।
શ્રેષ્ઠાન્દોલિકયા પ્રયાતિ તુરગસ્તમ્બેરમધ્યાસિતો
લોકાનન્દકરો મહીપતિવરો દાતા ચ લક્ષ્મીભવઃ॥ ૨૪॥
સુન્દરગાત્રઃ શ્લાઘિતગોત્રઃ પાર્થિવમિત્રઃ   સદ્ગુણપુત્રઃ ।
પઙ્ખજવક્ત્રઃ સંસ્તુતર્જત્રો રાજતિ ગૌરીયોગસમુત્થઃ॥ ૨૫॥
શુક્રવાક્પતિસુધાકરાત્મજૈઃ કેન્દ્રકોણસહિતૈર્દ્વિતીયગૈઃ   ।
સ્વોચ્ચમિત્રભવનેષુ વાક્પતૌ વીર્યગે સતિ સરસ્વતીરિતા॥ ૨૬॥
ધીમ ન્નાટકગદ્યપદ્યગણનાલઙ્કારશાસ્ત્રેષ્વયં
નિષ્ણાતઃ કવિતાપ્રબન્ધરચનાશાસ્ત્રાર્થપારંગતઃ ।
કીર્ત્યાકાન્તજગત્ત્રયોઽતિધનિકો દારાત્મજૈરન્વિતઃ
સ્યાત્ સારસ્વતયોગજો નૃપવરૈઃ સમ્પૂજિતો ભાગ્યવાન્॥ ૨૭॥
લગ્નાધીશ્વરભાસ્કરામૃતકરાઃ કેન્દ્રત્રિકોણાશ્રિતાઃ
સ્વોચ્ચસ્વર્ક્ષસુહૃદ્ગૃહાનુપગતાઃ  શ્રીકણ્ઠયોગો ભવેત્ ।
તદ્વદ્ભાર્ગવભાગ્યનાથશશિજાઃ શ્રીનાથયોગસ્તથા
વાગીશાત્મપસૂર્યજા યાદિ તદા વૈરિઞ્ચિયોગસ્તતઃ॥ ૨૮॥
રુદ્રાક્ષાભરણો વિભૂતિધવલચ્છાયો મહાત્મા શિવં
ધ્યાયત્યાત્મનિ સન્તતં સુનિયમઃ શૈવવ્રતે દીછિતઃ
સાધૂનામુપકારકઃ પરમતેષ્વેવ નસૂયો ભવેત્
તેજસ્વી શિવપૂજયા પ્રમુદિતઃ શ્રીકણ્ઠયોગોદ્ભવઃ॥ ૨૯॥
લક્ષ્મીવાન્ સરસોક્તિચાટુનિપુણો  નારાયણાઙ્કાઙ્કિતઃ
તન્નામાઙ્કિતહૃદ્યપદ્યમનિશં સંકીર્તયન્ સજ્જનેઃ ।
તદ્ભક્તાપચિતૌ પ્રસન્નવદનઃ સત્પુત્રદારાન્વિતઃ
સર્વેષં નયનપ્રિયોઽતિસુભગઃ શ્રીનાથયોગોદ્ભવઃ॥ ૩૦॥
બ્રહ્મ્જ્ઞાનપરાયણો  બહુમતિર્વેદપ્રધાનો ગુણી
હૃષ્ટો વૈદિકમાર્ગતો ન ચલતિ પ્રખ્યાતશિષ્યવ્રજઃ ।
સૌમ્યોક્તિર્બહુવિત્તદારતનયઃ  સદ્બ્રહ્મતેજોજ્વલન્દી-

ર્ઘયુર્ક્જિતેન્દ્રિયો નતનૃપો વૈરિઞ્ચિયોગોદ્ભવઃ॥ ૩૧॥
અન્યોન્યં ભવનસ્થયોર્વિહગયોર્લગ્નાદિરિહ્ફાન્તકં  
ભાવાધીશ્વર્યોઃ ક્રમેણ કથિતાઃ ષટ્ષષ્ટિયોગા જનૈઃ ।
ત્રિશદ્દૈન્યમુદીરિતં વ્યયરિપુચ્છિદ્રાદિનાથોત્થિતા-
સ્ત્વષ્ટૌ શૌર્યપતેઃ ખલા નિગદિતાઃ શેષા મહાખ્યાઃ સ્મૃતાઃ॥ ૩૨॥
મૂર્ખઃ સ્યાદપવાદકો દુરિતકૃન્નિત્યં  સપત્નાર્દિતઃ 
ક્રૂરોક્તિઃ કિલદૈન્યજશ્ચલમતિર્વિચ્છિન્નકાર્યોદ્યમઃ   ।
ઉદ્વૃત્તશ્ચ  ખલે કદાચિદખિલં ભાગ્યં લભેતાખિલં
સૌમ્યોક્ત્તિશ્ચ કદાચિદેવમશુભં દારિદ્ર્યદુઃખદિકમ્॥ ૩૩॥
શ્રીકટક્ષનિલયઃ પ્રભુરાઢ્યશ્ચિત્રવસ્ત્રકનકાભરણશ્ચ ।
પર્થિવાપ્તબહુમાનરસમાજ્ઞો   યાનવિત્તસુતવાંશ્ચ મહાખ્યે॥ ૩૪॥
લગ્નાધિપાપ્તભપતિસ્થિતરાશિનાથઃ
સ્વોચ્ચસ્વભેશુ યદિ કોણચતુષ્ટયસ્થઃ
યોગઃસ કહલ ઇતિ પ્રથિતોઽથત્તદ્વત્
લગ્નાધિપાપ્તભપ્તિર્યદિ પર્વતાખ્યઃ॥ ૩૫॥
વાર્દ્ધિષ્ણુરાર્યઃ   સુમતિઃ પ્રસન્નઃ ક્ષેમઙ્કરઃ કાહલજો નૃમાન્યઃ ।
સ્થિરાર્યસૌખ્યઃ સ્થિરકાર્યકર્ત્તા ક્ષિતીશ્વરઃ પર્વતયોગજાતઃ॥ ૩૬॥
ધર્મકર્મભવનાધિપતી દ્વૌ સંયુતૌ મહિતભાવગતૌ ।
રાજયોગ ઇતિ તદ્વદિહ સ્યાત્ કેન્દ્રકોણયુતિર્યતિ શઙ્ખઃ॥ ૩૭॥
ભેરીશઙ્ખપ્રણાદ્રૈર્ધૃતમૃદુપટિકાજાતવૃત્તતપત્રો
હસ્ત્યશ્વાન્દોલિકાદ્યૈઃ સહ મગધકુતપ્રસ્તુતિર્ભૂમિપાલઃ ।
નાનારૂપોહારસ્ફુરિતકરયુતૈઃ પ્રાર્થિતઃ   સજ્જનૈઃ સ્યાદ્રાજા
સ્યાક્છઙ્ખયોગે બહુવરવનિતાભોગસમ્પત્તિપૂર્ણઃ॥ ૩૮॥
સંખ્યાયોગાઃ સપ્તસપ્તર્ક્ષસંસ્થૈરેકાપાયાદ્વલ્લકીદામપાશમ્ ।
કેદારાખ્યઃ શૂલયોગો યુગં ચ ગોલશ્ચાન્યાન્ પૂર્વમુક્તાન્વિહાય॥ ૩૯॥
વીણાયોગે નૃત્તગીતપ્રિયોઽર્થી દામ્નિ ત્યાગીભૂતિશ્ચોપકારી ।
પાશે ભોગી સાર્થસચ્છીલબન્ધુઃ કેદારાખ્યે શ્રીકૃષિક્ષેત્રેયુક્તઃ ॥ ૪૦॥
શૂલે હિંસ્ત્રઃ  ક્રોધશીલો દરિદ્રઃ પાષણ્ડી સ્યાદ્ દ્રવ્યહીનો યુગાખ્યે ।
નિસ્વઃ પાપી મ્લેચ્છયુક્તઃ કુશિલ્પી  ગોલે જાતશ્ચાલસોઽલ્પાયુરેવ॥ ૪૧॥

સૌમ્યૈરિન્દોર્દ્યૂનષડ્રન્ધ્રસંસ્થૈસ્તદ્વલ્લગ્નાત્સંસ્થિતૈર્વાધિયોગઃ ।
નેતા મન્ત્રી ભૂપતિઃ સ્યાત્ક્રમેણ ખ્યાતઃ શ્રીમાન્દીર્ઘજીવી મનસ્વી॥ ૪૨॥
અધિયોગભવો નરેશ્વંરઃ સ્થિરસમ્પદ્બહુબન્ધુપોષકઃ ।
અમુના રિપવઃ પરાજિતાહ્ચિરમાયુર્લભતે  પ્રસિદ્ધતામ્॥ ૪૩॥
ભાવૈઃ સૌમ્યયુતેક્ષિતૈસ્તદધિપૈઃ સુસ્થાનગૈર્ભાસ્વરૈઃ
સ્વોચ્ચસ્વર્ક્ષગતૈર્વિલગ્નભવનાદ્યોગાઃ   ક્રમાદ્દ્વાદશ  ।
સંજ્ઞાશ્ચામરધેનુશૌર્યજલધિચ્છત્રાસ્ત્રક માસુરા-
ભાગ્યખ્યાતિસુપારિજાતમુસલાસ્તજ્જ્ઞૈર્યથા કીર્તિતાઃ  ॥ ૪૪॥
પ્રત્યહં વ્રજતિ વૃદિમુદગ્રં શુક્લચન્દ્ર ઇવ શોભનશીલઃ ।
કીર્તિમાન્   જનપતિશ્ચિરજીવી શ્રીનિધિર્ભવતિ ચામરજાતઃ॥ ૪૫॥
સાન્નપાન્નવિભવોઽખિલવિદ્યા પુષ્કલોધિકકુટુમ્બવિભૂતિઃ ।
હેમરત્નધનધાન્યસંરિદ્ધો રાજરાજ ઇવ રાજતિ ધેનૌ॥ ૪૬॥
કીર્તિમદ્ભિરનુજૈરભિષ્ટુતો   લાલિતો મહિતવિક્રમયુક્તઃ
શૌર્યજો ભવતિ રામ ઇવાસૌ રાજકાર્યનિરતોઽતિયશસ્વી॥ ૪૭॥
ગોસમ્પદ્ધનધાન્ય્શોભિસદનં બન્ધુપ્રપુર્ણં વર-
સ્ત્રીરત્નામ્બરભુષણાનિ મહિતસ્થાનં ચ સર્વોત્તમમ્ ।
પ્રાપ્નોત્યમ્બુહિયોગજઃ સ્થિરસુખો હસ્ત્યશ્વયાનાદિગો
રાજેડ્યો દ્વિજદેવકાર્યનિરતઃ કૂપપ્રપાકૃત્પથિ ॥ ૪૮॥
સુસંસારસૌભાગ્યસન્તાનલક્ષ્મી નિવાસો યશસ્વી શુભાષી મનીષી ।
અમાત્યો મહીશસ્ય પૂજ્યો ધનાઢ્યઃ સ્ફુરત્તીક્ષ્ણબુદ્ધિર્ભવેચ્છત્રયોગે॥ ૪૯॥
શત્રૂન્ બલિષ્ઠાન્ બલવન્નિગૃહ્ય ક્રૂરપ્રવ્ત્ત્યા સહિતોઽભિમાની ।
વ્રણઙ્કિતઙ્ગશ્ચ  વિવાદકારી સ્યાદસ્ત્રયોગે દૃઢગાત્રયુક્તઃ॥ ૫૦॥
પરદારપરાઙ્મુખો ભવેદ્વરદારાત્મજબન્ધુસંશ્રિતઃ ।
જનકાદધિકઃ શુભૈર્ગુણૈર્મહનીયાં શ્રિયમેતિ કામજઃ॥ ૫૧॥
હન્ત્યન્યકાર્યં પિશુનઃ સ્વકાર્યપરો દરિદ્રશ્ચ દુરાગ્રહી સ્યાત્ ।
સ્વયમ્કૃતાનર્થપરંપરાર્તઃ કુકર્મકૃચ્ચાસુરયોગજાતઃ ॥ ૫૨॥
ચઞ્ચચ્ચામરવાદ્યઘોષનિબિડામાન્દોલિકાં શાશ્વતી

લક્ષ્મી પ્રાપ્ય મહાજનૈઃ કૃતનતિઃ સ્યાદ્ધર્મમર્ગે સ્થિતઃ ।
પ્રીણાત્યેષ પિતૄન્ સુરાન્દ્વિજગણાંસ્તત્તત્પ્રિયૈઃ પૂજનૈઃ
સ્વાચારઃ સ્વકુલોદ્વહઃ સુહૃદયઃ સ્યાદ્ભાગ્યયોગોદ્ભવઃ॥ ૫૩॥
સત્ક્રિયાં સકલલોકસંમતામાચરન્નવતિ સજ્જન્નાન્નૃપઃ ।
પુત્રમિત્રધનદારભાગ્યવાન્ ખ્યાતિજો ભવતિ લોકવિશ્રુતઃ॥ ૫૪॥
નિત્યમઙ્ગલયુતઃ  પૃથિવીશઃ સંચિતાર્થનિચયઃ સુકુટુમ્બી ।
સત્કથાશ્રવણભક્ત્રભિજ્ઞો પારિજાતજનનઃ શિવતાતિઃ॥ ૫૫॥
કૃચ્છ્રલબ્ધધનવાન્  પિરભૂતો લોલસમ્પદુચિતવ્યયશીલઃ ।
સ્વર્ગમેવ લભઽન્તેત્યદશાયાં જાલ્મકો મુસલજશ્ચપલશ્ચ॥ ૫૬॥
દુઃસ્થૈર્ભાવગૃહેશ્વરૈરશુભસંયુક્તેક્ષિતૈર્વા ક્રમા-
દ્ભાવૈઃ સ્યુસ્ત્વવયોગનિઃસ્વમૃતયઃ પ્રોક્તાઃ કુહૂઃ  પામરઃ ।
હર્ષો દુષ્કૃતિરિત્યથાપિ  સરલો નિર્ભાગ્યદુર્યોગકૌ
યોગા દ્વાદશ તે દરિદ્ર વિમલે પ્રોક્તાવિપશ્ચિજ્જનૈઃ॥ ૫૭॥
અપ્રસિદ્ધિરતિદુઃસહદૈન્યં સ્વલ્પમાયુરવમાનમસદ્ભિઃ ।
સંયુતઃ કુચરિતઃ કુતનુઃ સ્યાચ્ચઞ્ચલસ્થિતિરિહાપ્યવયોગે॥ ૫૮॥
સુવચન્યશૂન્યો વિફલકુટુમ્બઃ કુજનસમાજઃ કુદશનચક્ષુઃ ।
મતિસુતવિદ્યા વિભવવિહિનો રિપુહૃતવિત્તઃ પ્રભવતિ નિઃસ્વે॥ ૫૯॥
અરિપરિભૂતઃ સહજવિહીનો મનસિવિલજ્જો હતબલવિત્તઃ ।
અનુચિતકર્મશ્રમપરિખિન્નો વિકૃતિગુણઃ  સ્યાદિતિ મૃતિયોગે॥ ૬૦॥
માતૃવાહનસુહૃત્સુખભૂષબન્ધુર્ભિવિરહિતઃ   સ્થિતિશૂન્યઃ ।
સ્થાનમાશ્રિતમનેન હનં સ્યાત્ કુસ્ત્રિયામભિરતઃ  કુહુયોગે॥ ૬૧॥
દુઃખજીવ્યનૃતવાગવિવેકી વઞ્ચકો મૃતસુતોઽપ્યનપત્યઃ ।
નાસ્તિકોઽલ્પકુજનં ભજતેઽસૌ ઘસ્મરો ભવતિ પામરયોગે॥ ૬૨॥
સુખભોગભાગ્યદૃઢગાત્રસંયુતો નિહતાહિતો ભવતિ પાપભીરુકઃ
પ્રથિતપ્રધાનજનવલ્લભો ધનદ્યુતિમિત્રકીર્તિસુતવાંશ્ચૈ   હર્ષજઃ॥ ૬૩॥
સ્વપત્નીવિયોગં પરસ્ત્રીરતીચ્છા દુરાલોકમધ્વાનસંચારવૃતિઃ ।
પ્રમેહાદિગુહ્યાર્તિમુર્વીશપીડાં   વદેદ્દુષ્કૃતૌ  બન્ધુધિક્કારશોકમ્॥ ૬૪॥
દીર્ઘયુષ્માન્ દૃઢમતિરભયઃ શ્રીમાન્વિદ્યાસુતધનસહિતઃ ।

સિદ્ધારમ્ભો જિતરિપુરમલો વિખ્યાતાખ્યઃ પ્રભવતિ સરલે॥ ૬૫॥
પિત્રાર્જિતક્ષેત્રેગૃહાદિનાશકૃત્   સાધૂન્ ગુરૂન્નિન્દતિ ધર્મવર્જિતઃ   ।
પ્રત્માતિજીર્ણમ્બરધૃચ્ચ દુર્ગતો નિર્ભાગ્યયોગે બહુદુઃખભાજનમ્ ॥ ૬૬॥
શરીરપ્રયાસૈઃ કૃતં કર્મ યત્તત્ વ્રજેન્નિષ્ફલત્વં લઘુત્વં જનેષુ ।
જનદ્રોહકારી સ્વકુર્ક્ષિભરિઃ    સ્યાત્ અજસ્રં પ્રવાસી ચ દુર્યોગજાતઃ॥ ૬૭॥
ઋણગ્રસ્ત ઉગ્રો દરિદ્રાગ્રગણ્યો ભવેત્કર્ણરોગી ચ સૌભાત્રહીનઃ ।
અકાર્યપ્રવૃત્તો રસાભાસવાદી પરપ્રેષ્યકઃ સ્યાદ્દરિદ્રાખ્યયોગે॥ ૬૮॥
કિઞ્ચિદ્વ્યયો ભૂરિધનાભિવૃદ્ધિં  પ્રયાત્યયં સર્વજનાનુકૂલ્યમ્ ।
સુખી સ્વતન્ત્રો મહનીયવૃત્તિ ગુર્ણૈઃ પ્રતીતો વિમલોદ્ભવઃ સ્યાત્॥ ૬૯॥
છિદ્રારિવ્યયનાયકાઃ પ્રબલગાઃકેન્દ્રન્ત્રિકોણાશ્રિતાઃ
લગ્નવ્યોમચતુર્થભાગ્યપતયઃ ષડ્રન્ધ્રરિઃફસ્થિતાઃ
નિર્વીર્યા વિગતપ્રભા યાદ તદા દુર્યોગ એવ સ્મૃત-
સ્તદ્વ્યસ્તે સતિ યોગવાન્ધનપતિર્ભૂપઃ સુખી ધાર્મિકઃ  ॥ ૭૦॥

સપ્તમોઽધ્યાયઃ
રાજયોગ

ત્ર્યાદ્યૈહ્ ખેટૈઃ સ્વોચ્ચગૈઃ કેન્દ્રસંસ્તહિઃ સ્વર્ક્ષસ્થૈર્વા ભૂપતિઃ સ્યાત્પ્રસિદ્ધિઃ ।
પઞ્ચાદ્યૈસ્તૈરન્યવંશપ્રસૂતોઽપ્યુર્વીનાથો વારણાશ્વન્ઘયુક્તઃ॥ ૧॥
ભૂપઃ સ્યુર્નૃપવંશજાસ્તુ યદિ દુર્યોગે ન જાતાસ્તથા
હ્યન્તાર્ધિર્નહિ   ચેત્કરાદ્દિનકરાજ્જાનાઃ સ્ફુરન્ત્યેવ તે ।
ત્ર્યાદ્યૈઃ કેન્દ્રગતૈઃ સ્વભોચ્ચસહિતૈર્ભૂપોદ્ભવાઃ પાર્થિવાઃ 
મર્ત્યસ્ત્વન્યકુલોદ્ભવાઃ ક્ષિતિપતેસ્તુલ્યાઃ કદાચિન્નૃપાઃ॥ ૨॥
યદ્યેકોઽપિ વિરાજિતંશુનિકરઃ સુસ્થાનગો વક્રગો
નીચસ્થોઽપિ કરોતિ ભૂપસદૃશં દ્વૌ વ ત્રયો વા ગ્રહાઃ ।
એવં ચેજ્જનયન્તિ ભૂપતિનમી શસ્તાંશરાશિસ્થિતા
સ્તદ્વચ્ચેદ્વહવો નૃપં સમકુટચ્છત્રોલ્લસચ્ચામરમ્॥ ૩॥
દ્વૌ વા ત્ર્યાદ્યા દિગ્બલયુક્તા યદિજાતઃ
ક્ષ્માભૃદ્વંશે ભૂમિપતિઃ સ્યાજ્જયશીલઃ ।

હિત્વા મન્દં પઞ્ચખગા દિગ્બલયુક્તા-
શ્ચત્વારો વા ભૂપતિરન્યાન્વયજોઽપિ॥ ૪॥
ગણોત્તમે લગ્નનવાંશકોદ્ગમે નિશાકરશ્ચાપિ ગણોત્તમેઽપિ વા ।
ચતુર્ગ્રહૈશ્ચન્દ્રવિર્વનિતૈસ્તદા નિરીક્ષિતઃ સ્યાદધમોદ્ભવો નૃપઃ॥ ૫॥
વિલગ્નેશઃ કેન્દ્રે યદિ તપસિ વર્ગોત્તમગતઃ
સ્વતુઙ્ગે  સ્વર્ક્ષે વા ગુરુપતિરપિ સ્યાદ્યદિ તથા ।
ગજસ્ખન્ધે કાર્તસ્વરકૃતવિમાનેઽતિસુષમે ।
સુખાસીનં ભૂપં જનયતિ લસચ્ચામરયુગમ્॥ ૬॥
નિષાદમપિ પાર્થિવં   જનયતીન્દુરુચ્ચસ્વભવ-
સ્થિતગ્રહનિરીક્ષિતો ધવલકામ્તિજાલ્લોજ્જ્વલઃ ।
વિહાય તનુભં કલાસ્ફુરિતપૂર્ણકાન્તિઃ શશી
ચતુષ્ટયગતો નૃપં જનયતિ દ્વિપાશ્વાન્વિતમ્॥ ૭॥
અશ્વિન્યામુદયગતો ભૃગુર્ગ્રહેન્દ્રૈ
ર્દૃષ્ટશ્ચેજ્જનયતિ ભૂપતિં  જિતારિમ્ ।
નીચાર્યોર્ગૃહમહપહાય વિત્તસંસ્થો
લગ્નેશઃ સહ કવિના બહી ચ ભૂપમ્॥ ૮॥
ભૌમશ્ચેદજહરિચાપલગ્નસંસ્થઃ
પૃથ્વીશં કલયતિ મિત્રખેટદૃષ્ટઃ ।
કર્મેશો નવમગતશ્ચ ભાગ્યનાથો
મધ્યસ્થો ભવતિ નૃપો જનૈઃ પ્રશસ્તઃ॥ ૯॥
ચાપાર્દ્ધે ભગવાન્ સહસ્રકિરણસ્તત્રૈવ તારાધિપો
લગ્ને ભાનુસુતેઽતિવીર્યસહિતઃ સ્વોચ્ચે ચ ભૂનન્દનઃ ।
યદ્યેવં ભવતિ ક્ષિતેરધિપતિઃ સંશ્રુત્ય દૂરં ભયાત્
ત્રસ્તા એવ નમન્તિ તસ્ય રિપવો દગ્ધાઃ પ્રતાપાગ્નિના॥ ૧૦॥
સુધામૃણાલોપમવિમ્બશોભિતઃ શશી નવાંશે નલિનીપ્રિયસ્ય
યદિ ક્ષિતીશો બહુહસ્તિપૂર્ણઃ શુભાશ્ચ કેન્દ્રેષુ ન પાપયુક્તાઃ॥ ૧૧॥
નીચારિવર્ગરહિતૈર્વિહગૈસ્ત્રિભિસ્તુ 
સ્વાંશોપગૈર્બલયુતૈઃ શુભદૃષ્ટિજુષ્ટૈઃ  ।
ગોક્ષીરશઙ્ખધવલોમૃગલાઞ્ષ્છનશ્ચ

સ્યાદ્યસ્ય જન્મનિ સ ભૂમિપતિર્જિતારિઃ  ॥ ૧૨॥
કુમુદગહનબન્ધું શ્રેષ્ઠમંશં પ્રપન્નં
યદિ બલસમુપેતઃ પશ્યતિ વ્યોમચારી ।
ઉદયભવનસંસ્થઃ પાપસંજ્ઞો ન ચૈવં
ભવતિ મનુજનાથઃ સર્વભૌમઃ સુદેહઃ॥ ૧૩॥
જિવો બુધો ભૃગુસુતોઽથ નિશાકરો વા
ધર્મે વિશુદ્ધતનવઃ સ્ફુટરશ્મિજાલાઃ ।
મિત્રૈર્નિરીક્ષિતયુતા   યદિ સૂતિકાલે
કુર્વન્તિ દેવસદૃશં નૃપાતિં  મહાન્તમ્॥ ૧૪॥
શુક્રેડ્યૌ સવિતુઃ શિશુસ્તિમિયુગે સ્વોચ્ચે ચ પૂર્ણઃ શશી
દૃષ્ટસ્તીબ્રવિલોચનેન દિનકૃન્મેષોદયેઽસૌ નૃપઃ ।
સેનાયાશ્ચલનેન રેણુપટલૈર્યસ્ય પ્રવિષ્ટે રવા-
વસ્તભ્રાન્તિસમાકુલા કમલિની સંકોચમાગચ્છતિ॥ ૧૫॥
નીચારિસ્થૈર્ભવભવનગૈઃ પષ્ઠદુશ્ચિક્યગૈર્વા
સૌમ્યૈઃ સ્વોચ્ચં પરમુપગતૈર્નિર્મલૈઃ   કેન્દ્રગૈર્વા ।
આજ્ઞાં યતે શિશિરકિરણે કર્કટસ્થે વિશાયા
મેકચ્છત્રં ત્રિભુવનમિદં યસ્ય સ ક્ષત્રિયેશઃ॥ ૧૬॥
વર્ગોત્તમે હિમકરઃ સકલઃ સ્થિતોઽંશે
કુર્યાન્મહીપતિમપૂર્વયશોઽભિરામમ્ ।
યસ્યાશ્વવૃન્દખુરઘાતરજોઽભિભૂતો
ભાનુ પ્રભાતશશિનોઽનુકરોતિ રૂપમ્॥ ૧૭॥
કેન્દ્રગૌ યદિ ચ જીવશશાઙ્કૌ
યસ્ય જન્મનિ ચ ભાર્ગવદૃષ્ટૌ ।
ભૂપતિર્ભવતિ સોઽતુલકીર્તિ
નીચગો યદિ ન કશ્ચિદિહ સ્યાત્॥ ૧૮॥
જલચરરાશિનવાંશક ઇન્દુસ્તનુભવને શુભદસ્વકવર્ગે ।
અશુભકરઃ ખલુ કણ્ટકહીનો ભવતિ નૃપો બહુવારણનાથઃ॥ ૧૯॥
શુક્રો જીવનિરીક્ષિતો વિતનુતે ભૂપોદ્ભવં ભૂપતિં
દેવેડ્યો મૃગભં વિહાય તનુયો મત્તેભયુક્તં નૃપમ્ ।

કેન્દ્રે જન્મપતિર્બલાધિકયુતઃ કુર્યદ્ધરિત્રીર્પતિં
દૃષ્ટે વાક્પતિના બુધે દધતિ પૃથ્વીશાશ્ચ તચ્છાસનમ્॥ ૨૦॥
એકોપ્યુચ્ચક્ષેત્રગો મિત્રદૃષ્ટઃ
કૂર્યદ્ભૂપં મિત્રયોગાદ્ભનાઢ્યમ્ ।
સ્વંશે સૂર્યે સ્વર્ક્ષગશ્ચન્દ્રમા-
શ્ચેદેશાધીશં સાશ્વનાગં વિધત્તે॥ ૨૧॥
મીને પૂર્ણજ્યોતિષિ મિત્રગ્રહદૃષ્ટે ચન્દ્રે
લોકાનન્દકરઃ સ્યાન્નૃપમુખ્યઃ ।
પૂર્ણજ્યોતિઃ સ્વોચ્ચગતશ્ચેત્તુહિનાંશુ-
સ્ત્યાગાધિક્યં સઞ્જનશસ્તં જગદીશમ્॥ ૨૨॥
ચન્દ્રેઽધિમિત્રાંશગતે સુદૃષ્ટે શુક્રેણ લક્ષ્મીસહિતો નૃપઃ સ્યાઃ ।
તથા સ્થિતે વાસવમન્ત્રિદૃષ્ટે પૂર્નાં ધરિત્રીં  પરિપાલયેત્સઃ॥ ૨૩॥
પાપાસ્ત્રિશત્રુભવગા યદિ જન્મનાથા-
લ્લગ્નાદ્ધને કુજબુધૌ હિબુકેઽર્કશુક્રૌ ।
કર્માયલગ્નસહિતાઃ કુજમન્દજીવા-
સ્તજ્જ્ઞા વદન્તિ ચતુરસ્ત્વિહ રાજયોગાન્॥ ૨૪॥
લાભેશધર્મેશધનેશ્વરાણામેકોઽપિ ચન્દ્રગ્રહકેન્દ્રવર્તી ।
સ્વપુત્રલાભાધિપતિર્ગુરુશ્ચેદખણ્ડસામ્રાજ્યપતિત્વમેતિ॥ ૨૫॥
નીચભંગ રાજયોગ
નીચસ્થિતો જન્મનિ યોગ્રહઃ સ્યાત્ત્દ્રાશિનાથોઽપિ તદુચ્ચનાથઃ ।
સ ચન્દ્રલગ્નાદ્યદિ કેન્દ્રવર્તી રાજા ભવેદ્ધાર્મિકચક્રવર્તી  ॥ ૨૬॥
યદ્યેકો નીચગતત્તદ્રાશ્યધિપસ્તદૂચ્ચપઃ કેન્દ્રે ।
યસ્ય સ તુ ચક્રવર્તી સમસ્તભૂપાલવન્દ્યાંધ્રિઃ॥ ૨૭॥
યસ્મિન્ગ્રશૌ વર્તતે ખેચરસ્તદ્રાશીશેન પ્રેક્ષિતશ્ચેત્સ ખેટઃ ।
ક્ષોણીપાલં કીર્તિમન્તં   વિદધ્યાત્ સુસ્થાનશ્ચેત્કિંપુનઃ   પાર્થિવેન્દ્રઃ  ॥ ૨૮॥
નીચે તિષ્ઠતિ યસ્તદાશ્રિગૃહાધીશો વિલગ્નાદ્યદા
ચન્દ્રાદ્વા યદિ નીચગસ્ય વિહગસ્યોચ્ચર્ક્ષનાથોઽથવ ।
કેન્દ્રે તિષ્ઠતિ ચેત્પ્રપૂર્ણવિભવઃ સ્યાચ્ચક્રવર્તી નૃપો
ધર્મિષ્ઠોઽન્યમહીશવન્દિતપદસ્તેજોયશોભાગ્યવાન્  ॥ ૨૯॥

નીચે યસ્તસ્ય નીચોચ્ચભેશૌ દ્વાવેક એવ વા
કેન્દ્રસ્થશ્ચેચ્ચક્રવર્તી ભૂપઃ સ્યાદ્ભુપવન્દિતઃ॥ ૩૦॥

અષ્ટમોઽધ્યાયઃ
ભાવાશ્રય ફલ

લગ્નેઽર્કેઽલ્પકચઃ ક્રિયાલસતમઃ ક્રોધી પ્રચણ્ડોન્નતો
માની લોચનરૂક્ષચઃ કૃશતનુઃ શૂરોઽક્ષમો નિર્ઘૃણઃ ।
સ્ફોટાક્ષઃ શશિભે ક્રિયે સતિમિરઃ સિંહે   નિશાન્ધઃ પુમન્
દરિદ્ર્યોપહતો વિનષ્ટતનયો જાંતસ્તુલાયં  ભવેત્॥ ૧॥
વિગતવિદ્યા વિનયવિત્તં સ્ખલિતવાચં ધનગતઃ
સબલશૌર્ય શ્રિયમુદારં સ્વજનશત્રું સહજગઃ ।
જનયતીમં સુહૃદિ સૂર્યો વિસુખબન્ધુક્ષિતિસુહૃદ્
ભવનસુક્તં નૃપતિસેવા જનકસમ્પદ્વ્યયકરમ્॥ ૨॥
સુખધનાયુસ્તનયહીનં સુમતિમાત્મન્યટવિગં
પ્રથિતમુર્વીપતિમરિસ્થઃ સુગુણસમ્પદ્વિજયગમ્ ।
નૃપવિરુદ્ધં કુતનુમસ્તેઽધ્વગમદારં હ્યવમતં
હતધનાયુઃ સુહૃદમર્કો વિગતદૃષ્ટિ નિધનગઃ॥ ૩॥
વિજનકોઽર્કે સૌતબન્ધુસ્તપસિ દેવદ્વિજમનાઃ
સસુતયાનસ્તુતિમતિશ્રીબલયશાઃ ખે ક્ષિતિપતિઃ ।
ભવગતેઽર્કે બહુધનાયુર્વિગતશોકો   જનપતિઃ
પિતુરમિત્રં વિકલનેત્રો વિધનપુત્રો વ્યયગતે॥ ૪॥
સિતે ચન્દ્રે લગ્ને દૃઢતનુરદભ્રાયુરભયો
બલિષ્ઠો લક્ષ્મીવાન્ ભવતિ વિપરીતં ક્ષયગતે ।
ધનાઢયોઽન્તર્વાણિર્વિષયસુખવાન્   વાચિ વિકલઃ
સહોત્યે સભ્રાતૃપ્રમદબલશૌર્યોઽતિકૃપણઃ॥ ૫॥
સુખી ભોગી ત્યાગી સુહૃદિ સસુહૃદ્વાહનયશાઃ
સુપુત્રો મેધાવી મૃદુગતિરમાત્યઃ સુતગતે ।
ક્ષતેઽલ્પાયુશ્ચન્દ્રેઽમતિરુદરરોગી પરિભવી
સ્મરે દૃષ્ટેઃ સૌમ્યો વરયુવતિકાન્તોઽતિસુભગઃ॥ ૬॥

phaladIpika.pdf 25



ફલદીપિકા

મૃતૌ રોગ્યલ્પાયુસ્તપસિ શુભધર્માત્મસુતવાન્
જયી સિદ્દારમ્ભો નભસિ શુભકૃત્સત્પ્રિયકરઃ ।
મનસ્વી બહ્વાયુર્ધનતનયભૃત્યૈઃ સહ ભવે
વ્યયે દ્વેષ્યો દુહ્ખી શશિનિ પરિભૂતોઽલસતમઃ॥ ૭॥
ક્ષતતનુરતિક્રૂરોઽલ્પાયુસ્તનૌ ધનસાહસી
વચસિ વિમુખો નિર્વિદ્યાર્થઃ   કુજે કુજનાશ્રિતઃ ।
સુગુણધનવાઞ્છૂરોઽધૃષ્યઃ  સુખી વ્યનુજોઽનુજે
સુહૃદિ વિસુહૃન્મતૃક્ષોણીસુખાલયવાહનઃ॥ ૮॥
વિસુખતનયોઽનર્થપ્રાયઃ સુતે પિશુનોઽલ્પધીઃ
પ્રબલમદનઃ શ્રીમાન્ ખ્યાતો રિપૌ વિજયી નૃપઃ ।
અનુચિતકરો રોગાર્તોઽસ્તેધ્વગો નૃતદારવાન્
કુતનુરધનોઽલ્પાયુશ્છિદ્રે કુજે જનનિન્દિતઃ॥ ૯॥
નૃપસુહૃદપિ દ્વેષ્યોઽતાતઃ શુભ જનઘતકો
નભસિ નૃપતિ ક્રૂરો દાતા પ્રધાનજનસ્તુતઃ ।
ધનસુખયુતોઽશોકઃ શૂરો ભવે સુશીલઃ કુજે
નયનવિકૃતઃ ક્રૂરોઽદારો વ્યયે પિશુનોઽધમઃ॥ ૧૦॥
દીર્ઘયુર્જન્મનિ જ્ઞે મધુરચતુરવાક્ સર્વશાસ્ત્રાર્થબોધઃ
સ્યાદ્બુદ્ધ્યોપાર્જિતસ્વઃ   કવિરમલવચા વાચિ મિષ્ટાન્નભોક્તા
શૌર્યે શૂરઃ સમાયુઃ સુસહજસહિનઃ સશ્રમો દૈન્યયુક્તઃ
સંખ્યાવણ્ ચાટુવાક્યઃ સુહૃદિ સુક્રસુહૃત્ક્ષેત્રધાન્યાર્થભોગી॥ ૧૧॥
વિદ્યાસૌખ્યપ્રતાપઃ પ્રચુરસુતયુતો માન્ત્રિકઃ પઞ્ચમસ્થે
જાતક્રોધો વિવાદિર્દ્વીષિ રિપુબલહન્તાલસો નિષ્ઠુરોક્તિઃ  ।
પ્રાજ્ઞોઽસ્તે ચારુવેષઃ સસકલમહિમા યાતિ ભાર્યાં સવિત્તાં
વિખ્યાતાખ્યશ્ચિરાયુઃ કુલભૃદધિપતિર્જ્ઞેઽષ્ટમ દણ્ડનેતા॥ ૧૨॥
વિદ્યાર્થાચારધર્મૈઃ સહ તપસિ બુધે સ્યાત્પ્રવીણોઽતિવાગ્મી
સિદ્ધારમ્ભઃ સુવિદ્યાબલમતિસુખસત્કર્મસત્યાન્વિતઃ ખે ।
બહ્વાયુઃ સત્યસન્ધો વિપુલધનસુખી લાભગે ભૃત્યયુક્તો
દીનો વિદ્યાવિહીનઃ પરિભવ સહિતોઽન્ત્યે નૃશંસોઽલસશ્ચ॥ ૧૩॥
શોભાવાન્ સુકૃતી ચિરાયુરભયો લગ્ને સુરૌ સાત્મજો
વાગ્મી ભોજનસારવાંશ્ચ સુમુખો વિતે ધની કોવિદઃ

સાવજ્ઞઃ કૃપણઃ પ્રતીતસહજઃ શૌર્યેઽઘકૃદ્દુષ્ટધી -
ર્બન્ધૌ મતૃસુહૃત્પરિચ્છદસુતસ્ત્રીસૌખ્યધાન્યાન્વિતઃ॥ ૧૪॥
પુત્રૈઃ ક્લેશયુતો મહીશસચિવો ધીમાન્ સુતસ્થે ગુરૌ
ષષ્ઠે સ્યાદલસોઽરિહા પરિભવી મન્ત્રાભિચારે પદુઃ ।
સત્પત્નીસુતવાન્મદેઽતિસુભગસ્તાતાદુદારોઽધિકો
દીનો જીવતિ સેવયા કલુષભગ્દીર્ઘયુરિજ્યેઽષ્ટમે॥ ૧૫॥
ખ્યાતઃ સન્ સચિવઃ શુભેઽર્થસુતવાન્ સ્યાદ્ધર્મકાર્યોત્સુકઃ
સ્વાચારઃ સુયશા નભસ્યતિધની જિવે મહીશપ્રિયઃ ।
આયસ્થે ધનિકોઽભયોઽલ્પતનયો જૈવાતૃકો યાનગો
દ્વેષ્યો ધિક્કૃતવાગ્વ્યયે વિતનયઃ સાધોઽલસઃ સેવકઃ॥ ૧૬॥
તનૌ સુતનુદૃક્પ્રિયં સુખિનમેવ દીર્ઘયુષં
કરોતિ કવિરર્થગઃ કવિમનેકવિત્તાન્વિતમ્ ।
વિદારસુખસમ્પદં કૃપણમપ્રિયં વિક્રમે
સુવાહનસુમન્દિરાભરણ વસ્ત્રગન્ધં સુખે॥ ૧૭॥
અખણ્ડિતધનં નૃપં સુમતિમાત્મજે સાત્મજં
વિશત્રુમધનં ક્ષેતે યુવતિદૂષિતં વિક્લવમ્ ।
સુભાર્યમસતીરતં નૃતકલત્રમાઢ્યં મદે
ચિરાયુષમિલાધિપં ધનિનમષ્ટમે સંસ્થિતઃ॥ ૧૮॥
સદારસુહૃદાત્મજં ક્ષિતિપલબ્ધભાગ્યં શુભે
નભસ્યતિયશઃ સુહૃત્સુખિતવૃત્તિયુક્તં પ્રભુમ્
ધનાઢ્યમિતરાઙ્ગનારતમનેકસૌખ્યા  ભવે
ભૃગુર્જનયતિ વ્યયે સરતિસૌખ્યવિત્તદ્યુતિમ્॥ ૧૯॥
સ્વોચ્ચે સ્વકીયભવને ક્ષિતિપાલતુલ્યો
લગ્નેઽર્કજે ભવતિ દેશપુરાધિનાથઃ ।
શેષેષુ દુખપરિપીડિત એવ બાલ્યે
દારિદ્ર્યદુઃખવશગો મલિનોઽલસશ્ચ॥ ૨૦॥
વિમુખમધનમર્થેઽન્યાયવન્તં ચ પશ્ચા
દિતરજનપદસ્થં યાનભોગાર્થયુક્તમ્ ।
વિપુલમતિમુદારં દારસૌખ્યં ચ શૌર્યે
જનયતિ રવિપુત્રશ્ચાલસં વિક્લવં ચ॥ ૨૧॥

દુઃખી સ્યાદ્ગૃહયાનમાતૃવિયુતો  બાલ્યે સરુગ્બન્ધુભે
ભ્રાન્તો જ્ઞાનસુતાર્થહર્ષરહિતો ધીસ્થે શટો દુર્મતિઃ ।
બહ્વાશી દ્રવિણાન્વિતો રિપુહતો ધૃષ્ટશ્ચ માની રિપો
કામસ્થે રવિજે કુદારનિરતો નિઃસ્બોઽધ્વગો વિહ્વલઃ॥ ૨૨॥
શ્રવૈશ્ચરે મૃતિસ્થિતે મલીમસોઽશંસોઽવસુઃ ।
કરાલધીર્બુભુક્ષિતઃ સુહૃઞ્જનવમાનિતઃ॥ ૨૩॥
ભાગ્યાર્થત્મજતાતધર્મરહિતો મન્દે શુભે દુર્જનો
મન્ત્રી વા નૃપતિર્ધની કૃષિપરઃ  શૂરઃ પ્રસિદ્ધોઽમ્બરે
બહ્વાયુઃ સ્થિરસમ્પદાયસહિતઃ શૂરો વિરોગો ધની
નિર્લજ્જાર્થસુતો વ્યયેઽઙ્ગવિકલો  મૂર્ખો રિપૂત્સારિતઃ॥ ૨૪॥
લગ્નેઽહાવચિરાયુરર્થબલાવાનૂર્ધ્વઙ્ગરોગાન્વિત -
શ્છન્નોક્તિર્મુખરુગ્ઘૃણી નૃપધની વિત્તે સરોષઃ સુખી ।
માની ભ્રાતૃવિરોધકો દૃઢમતિઃ શૌર્યે ચિરાયુર્ધની
મૂર્ખો વેશ્મનિ દુઃખકૃત્સસુહૃદલ્પાયુઃ કદાચિત્સુખી॥ ૨૫॥
નાસોદ્યદ્વચનોઽસુતઃ કઠિનહૃદ્રાહૌ સુતે કુક્ષિરુ -
ગ્દ્વિટ્ક્રૂરગ્રહપીડિતઃ સગુદરુપછ્રીમાંશ્ચિરાયુઃ  ક્ષતે ।
સ્ત્રીસંગાદધનો મદેઽથ વિધુરોઽવીર્યઃ સ્વતન્ત્રોઽલ્પધી-
રન્ધ્રેઽલ્પાયુરશુદ્ધિકૃચ્ચ વિકલો વાતામયોઽલ્પાત્મજઃ॥ ૨૬॥
ધર્મસ્થે પ્રતિકૂલવાગ્ગણપુરગ્રામાધિપોઽપુણ્યવાન્
ખ્યાતઃ ખેઽલ્પસુતોઽન્યકાર્યનિરતઃ સત્કર્મહીનોઽભયઃ ।
શ્રીમાન્નાતિસુતશ્ચિરાયુરસુરે લભે સકર્ણામયઃ
પ્રચ્છન્નાઘરતો બહુવ્યયકરો રિઃફેઽમ્બુરુક્પીડિતઃ॥ ૨૭॥
લગ્ને કૃતઘ્નમસુખં પિશુનં વિવણં
સ્થાનચ્યુતં વિકલદેહમસત્સમાજમ્ ।
વિદ્યાર્થહીનમધમોક્તિયુતં કુદૃષ્ટિં
પાતઃ પરાન્નનિરતં કુરુતે ધનસ્થઃ॥ ૨૮॥
આયુર્બલં ધનયશા પ્રમદાન્નસૌખ્યં
કેતૌ તૃતિયભવને સહજપ્રણાશમ્
ભૂક્ષેત્રયાનજનનીસુખજન્મભૂમિ-

નાશં સુખે પરગૃહસ્થિતિમેવ દત્તે॥ ૨૯॥
પુત્રક્ષયં જઠરરોગપિશાચપીડાં
દુર્બુદ્ધિમાત્મનિ ખલપ્રકૃતિં   ચ પાતઃ ।
ઔદાર્યમુત્તમગુણં દૃઢતાં પ્રસિદ્ધિં
ષષ્ઠે પ્રભુત્વમરિમદર્નમિષ્ટસિદ્ધિમ્॥ ૩૦॥
દ્યૂનેઽવમાનમસતીરતિમાન્ત્રરોગં
પાતઃ સ્વદારવિયુતિં  મદધાતુહાનિમ્
સ્વલ્પાયુરિષ્ટવિરહં કલહં ચ રન્ધ્રે
શસ્ત્રક્ષતં સકલકાર્યવિરોધમેવ॥ ૩૧॥
પાપપ્રવૃત્તમશુભં પિતૃભાગ્યહીનં
દારિદ્ર્યમાર્યજનદૂષણમાહ ધર્મે ।
સત્કર્મવિઘ્નમશુચિત્વમવદ્યકૃત્યં
તેજસ્વિનં નભસિ શૌર્યમતિપ્રસિદ્ધિમ્॥ ૩૨॥
લાભેઽર્થસંચયમનેકગુણં સુભોગં
સદ્દ્રવ્યસોપકરણં સકલાર્થસિદ્ધિમ્ ।
પ્રચ્છન્નપાપમધમવ્યયમર્થનાશં
રિઃફે વિરુદ્ધગતિમક્ષિરુજં ચ પાતઃ॥ ૩૩॥
ઉદયર્ક્ષશસ્ફુટતુલ્યાંશે નિવસન્ પૂર્ણં ફલમાધત્તે
શનિવદ્રાહુઃ  કુજવત્કેતુઃ ફલદાતા સ્યાદિહ સમ્પ્રોક્તઃ॥ ૩૪॥
ભાવસમાંશકસંસ્થા ભાવફલં પૂર્ણમેવ કલયન્તિ ।
ન્યૂનાધિકાંશવશતઃ ફલવૃદ્ધિહ્લસિતા વાચ્યા॥ ૩૫॥

નવમોઽધ્યાયઃ
રાશિફલ

વૃત્તેક્ષણો દુર્બલજાનુરુગ્રો ભીરુર્જલે સ્યાલ્લઘુભુક્ સુકામી ।
સંચારશીલશ્ચપલોઽનૃતોક્તિવ્રર્ણાઙ્કિતાઙ્ગઃ  ક્રિયભે પ્રજાતઃ॥ ૧॥
પૃથૂરુવક્ત્રઃ કૃષિકર્મકૃત્સ્યાન્  -
મધ્યાન્તસૌખ્યઃ પ્રમદાપ્રિયશ્ચ ।
સ્યાગી ક્ષમી ક્લેસસહશ્ચ ગોમાન્

પૃષ્ઠાસ્યપશ્વેર્ઽઙ્કયુતો પૃષોત્થઃ॥ ૨॥
શ્યમેક્ષણઃ કુઞ્ચિતમુર્દ્ધજઃ  સ્ત્રીક્રીડાનુરક્તશ્ચ પરેઙ્ગિતજ્ઞઃ  ।
ઉત્તુઙ્ગનાસઃ  પ્રિયગીતનૃત્તો વસન્ સદાન્તઃ સદને ચ યુગ્મે॥ ૩॥
સ્ત્રીનિર્જિતઃ   પીનગલઃ સમિત્રો બહ્વાલયસ્તુઙ્ગકટિર્ધનાઢ્યઃ  ।
હ્લસ્વશ્ચ વક્રો દ્રુતગઃ કુલીરે મેધાન્વિતસ્તોયરતોઽલ્પપુત્રઃ॥ ૪॥
પિઙ્ગોક્ષણઃ  સ્થૂલહનુર્વિશાલવક્ત્રોઽભિમાની   સપરાક્રમઃ સ્યાત્ ।
કુપ્યત્યકાર્યે વનશૈલગામિ માતુર્વિધેયઃ   સ્થિરધીર્મૃગેન્દ્રે॥ ૫॥
સ્રસ્તાંસબાહુઃ  પરવિત્તગેહૈઃ સમ્પૂજતે સત્યરતઃ પ્રિયોક્તિઃ ।
વ્રીડાલસાક્ષઃ સુરતપ્રિયઃ સ્યાચ્છાસ્ત્રાર્થ્વિચ્ચાલ્પસુતોઽઙ્ગનાયામ્   ॥ ૬॥
ચલત્કૃશાઙ્ગોઽલ્પસુતોઽતોભક્તો  દેવદ્વિજાનામટનો દ્વિનામા ।
પ્રાંશુશ્ચ દક્ષઃ ક્રયવિક્રયેષુ ધીરોઽદયસ્તૌલિનિ મધ્યવાદી॥ ૭॥
વૃત્તોરુજણ્ઢઃ પૃથુનેત્રવક્ષા
રોગી શિશુત્વે ગુરુતાતહીનઃ ।
ક્રૂરક્રિયો રાજકુલાભિમુખ્યઃ
કીટેઽબ્જરેખાઙ્કિતપાણિપાદઃ॥ ૮॥
દીર્ઘાસ્યકણ્ઠઃ પૃથુકર્ણનાસઃ
કર્મોદ્યતઃ કુબ્જતનુનૃપેષ્ટઃ ।
પ્રાગલ્ભ્યવાક્ત્યાગયુતોઽરિહન્તા
સામ્નૈકસાધ્યોઽશ્વિભવો બલાધયઃ॥ ૯॥
અધઃ કૃશઃ સત્ત્વયુતો ગૃહીત-
વાક્યોઽલસોઽગમ્યજરાઙ્ગનેષ્ટઃ
ધર્મધ્વજો ભાગ્યયુતોઽટનશ્ચ
વાતાર્દિતો   નક્રભવો વિલજ્જઃ॥ ૧૦॥
પ્રચ્છન્નપાપો ઘટતુલ્યદેહો
વિઘાતદક્ષોઽધ્વસહોઽલ્પવિત્તઃ ।
લુબ્ધઃ પરાર્થી ક્ષયવૃદ્ધિયુક્તો
ઘટોદ્ભવઃ સ્યાત્પ્રિયગન્ધપુષ્પઃ॥ ૧૧॥
ભ્રત્યમ્બુપાનઃ સમચારુદેહઃ
સ્વદારગસ્તોયજવિત્તભોક્તા ।

વિદ્વાન્કૃતજ્ઞોઽભિભવત્યમિત્રાન્
શુબેક્ષણો ભાગ્યયુતોઽન્ત્યરાશૌ॥ ૧૨॥
રાશેઃ સ્વભાવાશ્રયરૂપર્વણાન્
જ્ઞત્વાનુરૂપાણિ ફલાનિ તસ્ય ।
યુક્ત્ત્યા વદેદત્ર ફલં વિલગ્ને
યચ્ચન્દ્રલગ્નેઽપિ તદેવ વાચ્યમ્॥ ૧૩॥
પ્રહે સતિ નિજોચ્ચગે ભવતિ રત્નગર્ભધિપો
મહીપતિકૃતસ્તુતિર્મહિતસમ્પદામાલયઃ
ઉદારગુણસંયુતો જયતિ વિક્રમાર્કો યથા
નયે યશસિ વિક્રમે વિતરણે ધૃતૌ કૌશલે॥ ૧૪॥
સ્વમિન્દરગતે ગ્રહે પ્રભુપરિગ્રહાદાર્યતિં
પ્રભુત્વમપિ વા ગૃહસ્થતિમચઞ્ચલાં પ્રાપ્નુયાત્ ।
નવં ભુવનમુર્વરાક્ષિતિમુપૈતિ કાલે સ્વકે
જને બહુમાતિં  પુનઃ સકલનષ્ટવસ્તૂન્યપિ॥ ૧૫॥
ગ્રહઃ સુહૃત્ક્ષેત્રગતઃ સુહૃદ્ભિઃ
કાર્યસ્ય સિર્દ્ધિ  નવસૌહૃદં ચ ।
સત્પુત્રજાયાધનધાન્યભાગ્યં
દદાત્યયં સર્વજનાનુકૂલ્યમ્॥ ૧૬॥
ગતે ગ્રહે શત્રુગૃહં નિકૃષ્ટતાં
પરાન્નવૃત્તિ પરમન્દિરસ્થિતિમ્ ।
અર્કિચનત્વં   રિપુપીડનં સદા
સ્નિગ્ધોઽપિ તસ્યાતિરિપુત્વમાપ્નુયાત્॥ ૧૭॥
નીચે ગ્રહેઽધઃ પતનં સ્વવૃત્તેર્દૈન્યં દુરાચારમૃણાપ્તિમાહુઃ  ।
નીચાશ્રયં કીકટદેશવાસં મૃત્યત્વમધ્વાનમનર્થકાર્યમ્॥ ૧૮॥
ગ્રહો મૌઢ્યં પ્રાપ્તો મરણમચિરાત્ સ્ત્રીસુતધનૈઃ
પ્રહીણત્વં વ્યર્થે કલહમપવાદં પરિભવમ્ ।
સમર્ક્ષસ્થઃ ખેતો ન કલયતિ વૈશેષિકફલં
સુખમ્ વા દુઃખં યા જનયતિ યથાપૂર્વમચલમ્॥ ૧૯॥
વક્રં ગતઃ સ્વોચ્ચફલં વિદધ્યા

ત્સપત્નનીચર્ક્ષગતોઽપિ ખેતઃ ।
વર્ગોત્તમંશસ્થિખેચરોઽપિ
સ્વક્ષેત્રગસ્યોક્તફલાનિ તદ્વત્॥ ૨૦॥

દશમોઽધ્યાયઃ
કલત્ર ભવ

શુભાધિપયુતેક્ષિતે સુતકલત્રભે લગ્નતો
વિધોરપિ તયોઃ શુભં ત્વિતરથાન સિદ્ધિસ્તયોઃ ।
સિતાવ્દ્યયસુખાષ્ટગૈઃ ખરખગૈરસન્નધ્યગે
સિતેઽપ્યથ શુભેતરેક્ષિતયુતે ચ જાયાવધઃ॥ ૧॥
દારેશે સુતગે પ્રણષ્ટવનિતોઽપુત્રોઽથવા ધીશ્વરો
દ્યૂને વા નિધનેશ્શ્વરોઽપિ કુરુતે પત્નીવિનાશં ધ્રુવમ્ ।
ક્ષીણેન્દૌ સુતગે વ્યયાસ્તતનુગૈઃ પાપૈરદારાત્મજઃ
સ્ત્રીસંગાદ્ધનનાશનં મદગયાઃ સ્વર્ભનુભાન્વોર્વદેત્॥ ૨॥
શુક્રે દૃશ્ચકગે મદે મૃતવધૂઃ કામે વૃષસ્થે બુધે
સ્ત્રીનાશસ્ત્વથ નીચગે સુરગુરૌ દ્યૂનાધિરુઢે તથા ।
જામિત્રે ભુષગે શનૌ સતિ તથા ભૌમેઽથવા સ્ત્રીમૃતિ-
શ્ચન્દ્રક્ષેત્રગયોર્મદેઽર્કિકુજયોઃ   પત્ની સતિ શોભના॥ ૩॥
અસ્તે વાસ્તપતાવસદ્ગ્રહયુતે દૃષ્ટેઽપ્યસન્મધ્યગે
નીચારાતિગૃહેઽર્કકાન્ત્યભિહતે બ્રૂયાત્કલત્રચ્યુતિમ્ ।
કમે વા સુતભાગ્યયોર્વિકલદારોઽસૌ   સપાપે ભૃગૌ
શુક્રે વા કુજમન્દવર્ગસહિતે દૃષ્ટે પરસ્ત્રીરતઃ॥ ૪॥
ભૌમાર્ક્યસ્તે ભૄગુજશશિનોર્દાહીનોઽસુતો વા
ક્લીબેઽસ્તે વા ભવતિ ભવગૌ દ્વૌ ગ્રહૌ સ્ત્રીદ્વયં સ્યાત્ ।
દ્વન્દ્વર્ક્ષાશે મદપતિસિતૌ તસ્ય જાયાદ્વયં સ્યાત્
તામ્યાં યુક્તૈર્ગગનનિલયૈર્દારસંખ્યાં વદન્તુ॥ ૫॥
સ્ત્રીસંખ્યાં મદગૈર્ગ્રહૈર્મૃર્તિમસત્ખેટૈશ્ચ   સબ્ધિઃ સ્થિતી
દ્યૂનેશે સબલે શુભે સતિ વધુઃ સાધ્વી સુપુત્રાન્વિતા ।
પાપોઽપિ સ્વગૃહં ગતઃ શુભકરઃ પત્ન્યાશ્ચકામસ્થિતા

હિત્વા ષડ્વ્યયરન્ધ્રપાન્મદનગાઃ સૌમ્યાસ્તુ સૌખ્યાવહાઃ॥ ૬॥
ભાર્યાનાશસ્ત્વશુભસહિતૌ વીક્ષિતૌ વાર્થકામૌ
તત્ર પ્રાહુસ્ત્વશુભફલદાં  ક્રૂરદૃષ્ટિ વિશેષાત્ ।
એવં પત્ન્યા અપિ સતિ મદે ચાષ્મે વાસ્તિ દોષઃ
સૌમ્યૈર્દૃષ્ટે સતિ શુભયુતે દંપતી ભાગ્યવન્તૌ॥ ૭॥
ચન્દ્રે સમન્દે મદગે પુન્રભૂઃ
પતિર્ભવેદ્વાપ્યસુતો વિદારઃ ।
નીચારિભસ્થૈરશુભૈર્મદે સ્ત્રી-
પુંસોર્મૃતિઃ સ્યાન્નિધને ધને વા॥ ૮॥
લગ્નાત્કલત્રભવને સમરાશિસંજ્ઞે
ભાવાધિપેઽપિ ચ તથૈવ ગતેઽસુરેડ્યે ।
સૂર્યાભિતપ્તરહિતે સુતદારનાથે
વીર્યન્વિતે તુ જનનં સસુતં કલત્રમ્॥ ૯॥
કુટુમ્બદારવ્યયરાશિનાથા
જીવેક્ષિતાઃ કોણચતુષ્ટયસ્થાઃ ।
દારેશ્ચરાદ્વિત્તકલત્રલાભે
સૌમ્યાઃ કલત્રં સસુતં સુખાઢ્યમ્॥ ૧૦॥
લગ્નાસ્તનાથસ્થિતભાંશકોણે
નીચોચ્ચભે સ્ત્રીજનનં ચ પત્યુઃ ।
ચન્દ્રાષ્ટવર્ગેધિકકિન્દુરાશૌ
કલત્રજન્મેતિ તથા ધવસ્ય॥ ૧૧॥
કામસ્થકામાધિપ્ભાર્ગવાના
મૃક્ષં દિશં શંસતિ તસ્ય પત્ન્યાઃ ।
શુક્રોઽસ્તપો વા નતુનાથભાંશ-
ત્રિકોણમાયાતિ તદા વિવાહઃ॥ ૧૨॥
કલત્રસંસ્થસ્ય કલત્રદૃષ્ટે
દર્શાગમેવાથ કલત્રપસ્ય ।
યદા વિલગ્નાધિપતિઃ પ્રયાતિ
કલત્રભં તત્ર કલત્રલાભઃ॥ ૧૩॥

કલત્રનાથસ્થિતભાંશકેશયોઃ
સિતક્ષપાનાયકયોર્બલીયસઃ ।
દશાગમે દ્યૂનપયુક્તભાંશક-
લત્રિકોણગે દેવગુરૌ કરગ્રહઃ॥ ૧૪॥
કલત્રનાથે રિપુનીચસંસ્થે
મૂઢેઽથવા પાપનિરીક્ષિતે વા
કલત્રભે પાપયુતેઽથ દૃષ્ટે
કલત્રહાની પ્રવદન્તિ સન્તઃ॥ ૧૫॥

એકાદશમોઽધ્યાયઃ
સ્ત્રી જાતક

યદ્યટ્પુંપ્રસવે ક્ષમં તદખિલં સ્ત્રીણં પ્રિયે વા વદેન્-
માઙ્ગલ્યં  નિધનાત્ સુતાંશ્ચ નવમાલ્લગ્નાત્તનોશ્ચારુતામ્ ।
ભર્તારં શુભગત્વમસ્ત ભવનાત્સંગં સ્તીત્વં સુખાત્
સન્તસ્તેષુ શુભપ્રદાસ્ત્વશુભદાઃ ક્રૂરાસ્તદીશમ્॥ ૧॥
ઉદયહિમકરૌ દ્વૌ યુગ્મગૌ સૌમ્યદૃષ્ટૌ
સુતનયપતિભૂષાસમ્પદુત્કૃષ્ટશીલા ।
અશુભસહિતદૃષ્ટૌ ચોજગૌ પુંસ્વભાવા
કુટિલમતિરવશ્યા  ભર્તુરુગ્રા દરિદ્રા॥ ૨॥
સદ્રાશ્યંશયુતે મદે દ્યુતિયશોવિદ્યાર્થવંસ્તત્પતિ-
ર્વ્યત્યસ્તે કુતનુર્જડશ્ચ કિતવો નિઃસ્વો વિયોગસ્તયો ।
આગ્નેયૈર્મદનસ્થિતૈશ્ચ વિધવા મિશ્ચૈઃ પુનર્ભૂર્ભવેત્
ક્રૂરેષ્વાયુષિ ભર્તૃહન્ત્ર્યપિ ધને સન્તઃ સ્વયં સ્ત્રીમૃતિઃ॥ ૩॥
સુતસ્થેઽલિસ્ત્રીગોહરિષુ હિમગૌ ચાલ્પતનયા
યમારાર્કાંશર્ક્ષે મદનસદને સામયભગા ।
સુખે પાપૈર્યુક્તે ભવતિ કુલટ મન્દકુજયો-
ર્ગૃહેઽશે લગ્નેન્દૂ ભૃગુરપિ ચ પુંશ્ચલ્યભિહિતા॥ ૪॥
શુભક્ષેત્રંશેઽસ્તે શુભગજઘના મઙ્ગલવતી
વિધાઃ સત્સંબન્ધેઽપ્યુદયુખયોઃ સાધ્વિયતિગુણા ।

34 sanskritdocuments.org



ફલદીપિકા

ત્રિકોણે સૌમ્યાશ્ચેત્સુખસુતમંપદ્ગુણવતી
બલોનાઃ ક્રૂરાશ્ચેદ્યદિ ભવતિ વન્ધ્યા મૃતસુના॥ ૫॥
ચન્દ્રે ભૌમગૃહે કુજાદિકથિતત્રિંશાશકેષુ   ક્રમાત્
દુષ્ટા દાસ્યસતી સુશીલવિભવા માયાવિની દૂષણી ।
શુક્રર્ક્ષે બહુદૂષણાન્યપતિગ  પૂજ્યા સુધીવિશ્ચુતા
જ્ઞર્ક્ષે ચ્છસવતી નપુંસકસમા સાધ્વી ગુણાઢ્યોત્સુકા॥ ૬॥
સ્વચ્છન્દા બર્તૃઘાતિન્યતિમહિતગુણા શિલ્પિની સાધુવૃત્તા
ચાન્દ્રે જૈવે ગુણાઢ્યા વિરતિરતિગુણા જ્ઞાતશિલ્પાતિસાધ્વી ।
માન્દે દાસ્યન્યસક્તાશ્ચિતપતિરસતી નિષ્પ્રજાર્થાર્કભે સ્યાદ્
દુર્ભાર્યા હિનવૃત્તા ધરણિપત્તિવધૂઃ પુંવિચેષ્ટાન્યસક્તા॥ ૭॥
શશિલગ્નસમાયુક્તૈઃ ફલં ત્રિંશાંશકૈરિદમ્   ।
બલાબલવિકલ્પેન તયોરેવં વિચિન્તયેત્॥ ૮॥
જ્યોષ્ઠાભ્રાતરમન્બિકાં ચ પિતરં ભર્તુઃ કનિષ્ઠં ક્રમાત્
જ્યોષ્ઠા હ્યાસુરશૂર્પજાશ્ચ વનિતા ઘ્નન્તીતિ તજ્જ્ઞા વિદુઃ ।
ચિત્રાર્દ્રાભુજગસ્વરાટ્ચ્છતભિષઙ્ મૂલાગ્નિતિષ્યોદ્ભવા
વન્ધ્યા વા વિધવાથવા મૃતસુતા ત્યક્તા પ્રિયેણાધના॥ ૯॥
ચન્દ્રાસ્તોદયભાગ્યપાઃ સહ શુભૈઃ સુસ્થાનગા ભાસ્વરાઃ
પૂજ્યા બન્ધુષુ પુણ્યકર્મકુશલા સૌન્દર્યભાગ્યાન્વિતા
ભર્તુઃ પ્રીતિકરી સુપુત્રસહિતા કલ્યાણશીલા સતી
તાવદ્ભાતિ સુમઙ્ગલી  ચ સુતસુર્યાવચ્છુભઢ્યેઽષ્ટમે ॥ ૧૦॥
શીતજ્યોતિષિ યોષિતોઽનુપચયસ્થાને કુજેનેક્ષિતે
જાતં ગર્ભફલપ્રદં ખલુ રજઃ સ્યાદન્યથા નિષ્ફલમ્ ।
દૃષ્ટેઽસ્મિન્ ગુરુણા નિજોપચયગે કુર્યાન્નિશેકં પુમાન્
અત્યાજ્યે સમયે શુભાધિકયુતે પર્વાદિકાલોજ્ભિતે॥ ૧૧॥

દ્વાદશોઽધ્યાયઃ
પુત્રભાવ ફલ

સુસ્થા વિલગ્નશશિનોઃ સુતભેશજીવાઃ
સુસ્થાનનાથશુભદૃષ્ટિયુતે સુતર્ક્ષે ।

લગ્નાત્મપૌ યદિયુતૌ ચ મિથઃ સુદૃષ્ટૌ
ક્ષેત્રે પરસ્પરગતૌ યદિ પુત્રસિદ્ધિઃ॥ ૧॥
લગ્નામરેડ્યશશિનાં સુતભેષુ પાપૈ-
ર્યુક્તેક્ષિતેષ્વથ શુભૈરયુતેક્ષિતેષુ ।
પાપોભયેષુ સુતભેષુ સુતેશ્ચરેષુ
દુઃસ્થાનગેષુ ન ભવન્તિ સુતાઃ કર્થચિત્॥ ૨॥
પાપે સ્વર્ક્ષગતે સુતે તનયભાક્ તસ્મિન્ સપાપે પુનઃ
પુત્રાઃ સ્યુર્બહુલાઃ શુભસ્વભવને સોગ્રે સુતે પુત્રહ ।
સંજ્ઞાં ચાલ્પસુતર્ક્ષમિત્યલિબૃષસ્ત્રીસિંહહભાનાં   વિદુઃ
તદ્રાશૌ સુતભાવગેઽલ્પસુતવાન્ કાલાન્તરેઽસાવિતિ॥ ૩॥
સૂર્યે ચાલ્પસુતર્ક્ષગે નિધનગે મન્દે કુજે લગ્નગે
લગ્નાષ્ટવ્યય્ગૈઃ શનીડ્યરુધિરૈશ્ચાલ્પાત્મજર્ક્ષે સુતે ।
ચન્દ્ર લાભગતે ગુરુસ્થિતસુતસ્થાને સપાપે ભવે-
લ્લગ્નેઽનેકખગાનન્વિતે તનયભાક્કાલાન્તરે યત્નતઃ॥ ૪॥
સૂર્યે નાન્યુતે સુતર્ક્ષસહિતે ચન્દ્રસ્ય ગેહે સ્થિતે
ભૌમે વા ભૃગુજેઽપિ વા સતિ સુતપ્રાપ્તિ દ્વિતીયસ્ત્રિયામ્ ।
મન્દે વા બહુપુત્રવાઞ્છશિનિ વા સૌમ્યેઽપિ વાલ્પાત્મજો
દેવેડ્યે બહુદારિકા  શશિગૃહે તદ્વત્સુતાધિપેષ્ઠિતે॥ ૫॥
સુખાસ્તદશમસ્થિતૈરશુભકાવ્યશીતાંશુભિર્-
વ્યયાષ્ટતનયોદયેષ્વશુભગેષુ વંશક્ષયઃ ।
મદે કવિવિદૌ મતૌ ગુરુરસદ્ભિરંબુસ્થિતૈઃ
સુતે શશિનિ નૈધનવ્યયતનુસ્થપાપૈરપિ॥ ૬॥
પાપે લગ્ને લગ્નપે પુત્રસંસ્થે
ધીશે વીર્યે વેશ્મનીન્દાવપુત્રઃ ।
ઓજર્ક્ષેશે પુત્રગે સૂર્યદૃષ્ટે
ચન્દ્રે પુત્રક્લેશભાક્ સ્યાદસૂનુઃ॥ ૭॥
માન્દં સુતર્ક્ષે યદિ વાઽથબૌધં
માન્દ્યર્કપુત્રાન્વિતવીક્ષિતં ચેત્ ।
દત્તાત્મજઃ સ્યાદુદયાસ્તનાથ-
સંબન્ધહીનો વિબલઃ સુતેશઃ॥ ૮॥

નીચારિપૂઢોપગતે સુતેશે
રિઃફારિરન્ધ્રાધિપસંયુતે વા ।
સુતસ્ય નાશઃ કથિતોઽત્ર તજ્જ્ઞૈઃ
શુભૈરદૃષ્ટે સુતભે સુતેશે॥ ૯॥
સુતનાથજીવકુજભાસ્કરેષુ વૈ
પુરુષંશકેષુ ચ ગતેષુ કુત્રચિત્ ।
મુનયો વદન્તિ બહુપુત્રતં તદા
સુતનાથવીર્યવશતઃ સુપુત્રતામ્॥ ૧૦॥
પુંરાશ્યંશેઽધીસ્વરે પુંગ્રહેન્દ્રૈ-
ર્યુક્તે દૃષ્ટે પુંગ્રહે પુંપ્રસુતિઃ ।
સ્ત્રીરાશ્યાંશે સ્ત્રીગ્રહૈર્યુક્તદૃષ્ટે
સ્ત્રીણાં જન્મસ્યાત્સુતર્ક્ષે સુતેશે॥ ૧૧॥
બલયુક્તૌ સ્વગૃહાંશેષ્વર્કસિતાવુપચયર્ક્ષગૌ પુંસામ્ ।
સ્ત્રીણાં વા કુજચન્દ્રૌ યદા તદા સંભવતિ ગર્ભઃ॥ ૧૨॥
અશત્રુનિચારિનવાંશકૈઃ સુતે
સુતેશયુક્તૈરપિ તૈસ્તથાવિધૈઃ ।
સુતર્ક્ષગૈર્વા ગુરુભાદિનાંશકાત્સુતે
ફલૈઃ પુત્રમિતિર્વિચિન્ત્યતે  ॥ ૧૩॥
જીવેન્દુક્ષિતિજસ્ફુટૈક્યભવને યુગ્મે ચ યુગ્માંશકે
સ્ત્રીણાં ક્ષેત્રેબલં વદન્તિ સુતદં મિશ્રે પ્રયાસાત્ફલમ્
ભાસ્વચ્છુક્રગુરુસ્ફુટૈક્યભવ  નેપ્યોજાંશકેઽપ્યોજભે
પુંસાં બીજબલં સુતપ્રદમિમં મિશ્રે તુ મિશ્રં વદેત્॥ ૧૪॥
પઞ્ચાઘ્નાચ્છશિનઃ ફુટાદિશુહતં ભાનુસ્ફુટં શોધયે-
ન્નીત્વા તત્ર તિથિં  સિતે શુભતિથૌ પુત્રોઽસ્ત્યયત્નાદપિ ।
કૃષ્ણે નાસ્તિ સુતસ્તિથેર્બલવશાદ્બ્રૂયાદ્દ્વંયોઃ  પક્ષયોઃ
દર્શે ચ્છિદ્રતિથૌ ચ વિષ્ટિકરણે ન સ્યાત્ સ્થિરાખ્યે સુતઃ॥ ૧૫॥
વિષ્ટિઃ સ્થિરં વા કરણં યદિ સ્યાત્
કૃષ્ણં જયેત્ પૌરુષસૂક્તમન્ત્રૈઃ ।
પષ્ઠ્યાં ગુહાર્ધનમત્ર કાર્યં

યજેચ્ચતુર્થ્યાં કિલ નાગરાજમ્॥ ૧૬॥
રામાયણસ્ય શ્રવણં નવમ્યં
યદ્યષ્ટમી ચેચ્છ્રવણવ્રતં  ચ ।
ચતુર્દશી ચેદ્યાદિ રુદ્રપૂજા
સ્યાદ્દ્વાદશી  ચેત્સમૃતમન્નદાનમ્॥ ૧૭॥
તૃપ્તિ પિતૄણામિહ પઞ્ચદશ્યાં
કૃષ્ંએ દશમ્યાઃ પરતોઽતિયત્નાત્ ।
પક્ષત્રિભાગેષ્વપિ નાગરાજં
સ્કન્દં ચ સેવેત હરી ક્રમેણ॥ ૧૮॥
પુત્રેશો રિપુનીચગોઽસ્તમયગો રિઃફાષ્ટમારિસ્થિત
સ્તદ્વત્પુત્રગૃહસ્થિતોઽપિ યદિ વા દુઃસ્થાનપસ્તદ્વશાત્ ।
પુત્રાભાવનિદાનમેવ કથયેત્ તત્ખેચરાક્રાન્તભ-
પ્રોક્તૈર્દૈવતભૂરુહૈરપિ મૃગૈઃ સન્તાનહેતુ વદેત્॥ ૧૯॥
દ્રોહાચ્છંભુસુપર્ણયોર્નહિ  સુતઃ શાપાત્પિતૄંઆંરવે
રિન્દોર્મતૃસુવાસિનીભગવતીકોપાન્મનોદોષતઃ ।
સ્વગ્રામસ્થિતદ્વતાગુહરિપુજ્ઞાત્યુત્થદોષાત્કુજે
શાપાદ્વાલકૃતાદ્વિલાલવધતઃ શ્ચીવિષ્ણુકોપાદૂબુધે॥ ૨૦॥
પારંપર્યસુરપ્રિયદ્વિજગુરુદ્રોહાત્ફલાઢ્યદ્રુ મ-
ચ્છેદાદ્દેવગુરૌ તથા સતિ ભૃગૌ પુષ્પદ્રુમચ્છેદનાત્ ।
સાધ્વીગોકુલજાતદોષવશતો યક્ષ્યાદિકામેન સા
મન્દેઽશ્વત્થવધાદ્રુષા પિતૃપતેઃ પ્રેતૈઃ પિશાચાદિભિઃ॥ ૨૧॥
સ્વર્ભાનૌ સુતગે સુતેશસહિતે સર્પસ્ય શાપાત્તથા
કેતૌ બ્રાહ્મણશાપતશ્ચ ગુલિકે પ્રેતોથશાપં વદેત્ ।
શુક્રેન્દૂ ગુલિકાન્વિતૌ યદિ વધૂગોહત્તિમાહુઃ  સુતે
જીવો વાથ શિખી સમાન્દિરિહ ચેદ્ભૂદેવત્યા।સુતઃ॥ ૨૨॥
એવં હિ જન્મસમયે બહુપૂર્વજન્મ-

કર્માર્જિતં   દુરિતમસ્ય વદન્તિ તજ્જ્ઞાઃ ।
તત્તદ્ગ્રહોક્તજપદાનશુભક્રિયા-
ભિસ્તદ્દોષશાન્તિમિહ શંસતુ પુત્રસિધ્દ્યૈ॥ ૨૩॥

સેતુસ્નાનં કીર્તનં સત્કથાયાઃ
પૂજાં શંભોઃ શ્રીપતેઃ સદ્વ્રતાનિ ।
દાનં શ્ચાદ્ધં કર્જનાગપ્રતિષ્ટાં
કુર્યદેતૈઃ પ્રાપ્નુયાત્સન્તર્તિ  સઃ॥ ૨૪॥
લગ્નાસ્તપુત્રપતિજીવદશાપહારે
પુત્રેક્ષકસ્ય સુતગસ્ય ચ પુત્રસિદ્ધિઃ
પુત્રેશરાશિમથવા યમકણ્ટકર્ક્ષં
જીવેગતે તનયસિદ્ધિરથાંશભે વા॥ ૨૫॥
લગ્નાધીશઃ પુત્રનાથેન યોગં
સ્વોચ્ચે સ્વર્ક્ષેચારગત્યા સમેતિ ।
પુત્રપ્રાપ્તિઃ સ્યાત્તદા લગ્નનાથઃ
પુત્રર્ક્ષં વા યાતિ ધીશાપ્તભં વા॥ ૨૬॥
વિલગ્નકામાત્મજનાયકાનાં યોગાત્સમાનીય દશાં મહાખ્યામ્ ।
સુતસ્થતદ્વીક્ષકતત્પતીનાં દશાપહારેષુ સુતોદ્ભવઃ સ્યાત્॥ ૨૭॥
સુતપતિગુર્વોરથવા તદ્યુક્તરાશ્યંશકાધિપાનાં વા ।
બલસહિતસ્ય દશાયામપહારે વા સુતપ્રાપ્તિઃ॥ ૨૮॥
જીવે તુ જીવાત્મજનાથભશક-
ત્રિકોણગે પુત્રજનિર્ભવેન્નૃણામ્ ।
અથાન્યશાસ્ત્રેણ ચ જન્મકાલતો
નિરૂપયેત્સન્તતિલક્ષણં બુધઃ॥ ૨૯॥
જન્મનક્ષત્રનાથસ્ય પ્રત્યયર્ક્ષર્ધિપસ્ય   ચ
સ્ફુટયોગં ગતે જીવે ત્રિકોણે વા સુતોદ્ભવઃ॥ ૩૦॥
નિષેકલગ્નાદ્દિનપસ્તૃતીયે
રાશૌ યદા ચારવશાદુપૈતિ ।
આધાનલગ્નાદથવા ત્રિકોણે રવૌ યદા જન્મ વદેન્નરાણામ્॥ ૩૧॥
આધાનલ્ગ્નાત્સુતભેશજન્મ
ભાગ્યેઽપિ વા પુણ્યવશાચ્ચ વાચ્યમ્ ।
આધનલગ્ને શુભદૃષ્ટિયોગે
દીર્ઘયુરૈશ્વર્યયુતો નરઃ સ્યાત્॥ ૩૨॥

તત્કાલેન્દુદ્વાદશાંશે મેષાત્તાવતિ ભેઽપિ વા ।
તસ્માત્તાવતિ ભે વાપિ જન્મચન્દ્રં વદેદ્બુધઃ॥ ૩૩॥
પ્રશ્નાત્મજસ્વીકરણોપનીતિકન્યાપ્રદાનાભિનવાર્તવેષુ ।
આધાનકાલેઽપિ ચ જન્મતુલ્યં ફલં વદેઞ્જન્મવિલગ્નતશ્ચ॥ ૩૪॥

ત્રયોદશોઽધ્યાયઃ
આયુર્ભાવ

જાતે કુમારે સતિ પૂર્વમાર્યૈ
રાયુર્વિચિન્ત્યં   હિ તતઃ ફલાનિ ।
વિચારણીયા ગુણિનિ સ્થિતેતદ્
ગુણાઃ સમસ્થાઃ ખલુ લક્ષણજ્ઞૈઃ॥ ૧॥
કેચિદ્યથાધાનવિલગ્નમન્યે શીર્ષોદયં ભૂપતનં હિ કેચિત્ ।
હોરાવિદશ્ચિતનકાયયોન્યોર્વિયોગકાલં   કથયન્તિ લગ્નમ્॥ ૨॥
આદ્વાદશાબ્દાન્નરયોનિજન્મના-
માયુષ્કલા નિશ્ચયિતું ન શક્યતે
માત્રા ચ પિત્રા કૃતપાપકર્મણ
બાલગ્રહૈર્નશમુપૈતિ બાલકઃ॥ ૩॥
આદ્યે ચતુષ્કે જનનીકૃતાઘૈ-
ર્મધ્યે ચ પિત્રાર્જિતપાપસઙ્ઘૈઃ    ।
બાલસ્તદન્ત્યાસુ ચતુઃશરત્સુ
સ્વકીયદોષૈઃ સમુપૈતિ નાશમ્॥ ૪॥
તદ્દોષશાન્ત્યૈ પ્રતિજન્મતાર-
માદ્વદશાબ્દં જપહોમપૂર્વમ્ ।
આયુષ્કરં કર્મ વિધાય તાતા
બાલં ચિકિત્સાદિભિરેવ તક્ષેત્॥ ૫॥
આષ્ટૌ બાલારિષ્ટમાદૌ નરાણં
યોગારિષ્ટં પ્રાહુરાવીંશતિ   સ્યાત્ ।
અલ્પં ચાદ્વાત્રિંશતં   મધ્યમાયુ-
શ્ચાસપ્તત્યાઃ પૂર્ણમાયુઃ શતાન્તમ્॥ ૬॥

40 sanskritdocuments.org



ફલદીપિકા

નૃણાં વર્ષશતં હ્યાયુસ્તાસ્મીંસ્ત્રેધા  વિભજ્યતે ।
અલ્પં મધ્યં દીર્ઘમાયુરિત્યેતત્સર્વસમ્મતમ્॥ ૭॥
મૃત્યુઃ સ્યાદ્દિનમૃત્યુરુગ્વિષઘટીકાલેઽથ તિષ્યેઽમ્બુભે
તાતામ્બાસુતમાતુલાન્પદવશાત્ત્વાષ્ટ્રે  ચ હન્યાત્તથા ।
મૂલર્ક્ષે પિતૃમાતૃવંશવિલયં તસ્યાન્ત્યપાદે શ્રિયાં
સાર્પે વ્યસ્તમિદં ફલં ન શુભસમ્બન્ધં વિલગ્નં યદિ॥ ૮॥
પાપાપ્તેક્ષિતરાશિસન્ધિજનને સદ્યો વિનાશં ધ્રુવં
ગણ્ડાન્તે પિતૃમતૃહા શિશુમૃતિર્જીવેદ્યદિ  ક્ષ્માપતિઃ ।
જાતઃ સન્ધિચતુષ્ટયેઽપ્યશુભસંયુક્તેક્ષિતે સ્યાન્મૃતિ-
ર્મૃર્ત્યોભાર્ગગતે ચ સા સાતિ વિધૌ કેન્દ્રોઽષ્ટમે વા મૃતિઃ॥ ૯॥
ચાન્દ્રં રૂપં લોકશૂરો વરજ્ઞઃ
કુડ્યે ચિત્રં ભાગ્યલોકે શુકાનામ્ ।
મેને રાજ્યં મૃત્યુભાગાઃ પ્રદિષ્ટા
મેષાદિનાં વર્ણસમ્ખ્યૈહીમાંશોઃ॥ ૧૦॥
દાનં ધેનો રુદ્ર રૌદ્રી મુખેન
ભાગ્યા ભાનુર્ગોત્ર જાયા નખેન ।
પુત્રી નિત્યં મૃત્યુભાગાઃ ક્રમેણ
મેષાદીનાં તેષુ જાતા ગતાયુઃ॥ ૧૧॥
રન્ધ્રે કેન્દ્રેષુ પાપૈરુદયનિધનગૈર્વથ લગ્નાસ્તયોર્વ
લગ્નેઽબ્જેવોગ્રમધ્યે વ્યયમૃતિરિપુગે દુર્બલે શીતભનૌ ।
ક્ષીણેન્દૌ સાશુભે વા તનુમદગુરુધીભાજિ રન્ધ્રાસ્તગોગ્રૈ-
મૃત્યુઃ સ્યાદશુ કેન્દ્રે ન યદિ શુભખગાઃ સદ્યુતિર્વીક્ષણં વા॥ ૧૨॥
જન્મેશોઽથ વિલગ્નપો યદિભવેદ્દુસ્થોઽબલો  વત્સરૈ-
સ્તદ્રાશિપ્રમિતૈશ્ચ મારયતિ તન્માસૈદૃર્ગાણાધિપઃ ।
અંશેશો દિવસૈસ્તથા યદિ મૃતિર્દ્વિત્ર્યાદિયોગાન્બહૂ   -
નાલોચ્ય પ્રવદેત્સુતાષ્ટમગતૈઃ પાપૈરરિષ્ટં શિશોઃ॥ ૧૩॥
લગ્નેન્દ્વોસ્તદધીસયોરપિ મિથો લગ્નેશરન્ધ્રેશયો-
ર્દ્રેક્કાણાસ્વનવાંશકાદપિ મિથસ્તદ્દ્વાદશાંશાત્ક્રમાત્  ।
આયુર્દીર્ઘસમાલ્પતાં ચરનગવ્દ્યાંગૈશ્ચરેઽથ સ્થિરે
બ્રૂયાદ્દ્વન્દ્વચરસ્થિરૈરુભયભૈઃ  સ્થાસ્નુદ્વિદેહાટનૈઃ॥ ૧૪॥

લગ્નાધીશશુભાઃ ક્રમાદ્બહુસમાલ્પાયુંષિ કેન્દ્રાદિગાઃ
રન્ધ્રેશોગ્રખગાસ્તથા યદિ ગતા વ્યસ્તં વિદધ્યુઃ ફલમ્ ।
જન્મેશાષ્ટમનાથયોરુદયપચ્છિદ્રેશયોર્મૈત્રતો
ભાસ્વલ્લગ્નપયાશ્ચિરાયુરહિતેઽલ્પાયુઃ સમે મધ્યમઃ॥ ૧૫॥
લગ્નાધિપો લગ્નનવંશનાયકો
જન્મેશ્વરો જન્મનવાંશનાયકઃ ।
સ્વસ્વાષ્ટમેશાદ્યદિ ચેદ્બલાન્વિતા
દીર્ઘયુષઃ સ્યુવિપરીતમન્યથ॥ ૧૬॥
લગ્નેશ્વરાદતિબલી નિધનેસ્વરોઽસૌ
કેન્દ્રસ્થિતો નિધનરિઃ ફગતિશ્ચ પાપૈઃ ।
તસ્યાયુરલ્પમથવા યદિ મધ્યમાયુ-
રુત્સાહસંકટવશાત્પરમાયુરેતિ॥ ૧૭॥
નરોઽલ્પાયુયોર્ગે પ્રથમભગણે નશ્યતિ શને-
ર્દ્વિતીયે   મધ્યાયુર્યદિ ભવતિ દીર્ઘયુષિ સતિ ।
તૃતિયે નિર્યાણં સ્ફુટજશનિગુર્વર્કહિમગૂન્
દશાં ભુક્તિ કષ્ટમપિ વદતિ નિશ્ચિત્ય સુમતિઃ॥ ૧૮॥
સપાપો લગ્નેશો રવિહતરુચિર્નીચરિપુગો
યદા દુઃસ્થાનેષુ સ્થિતિમુપગતો ગોચરવશાત્ ।
તનૌ વા તદ્યોગો યદિ નિધનમાહુસ્તનુભૃતાં
નવાંશાદ્દ્રેક્કાણાચ્છિશિરકરલગ્નાદપિ વદેત્॥ ૧૯॥
શશી તદારૂઢગૃહાધિપશ્ચ
લગ્નાધિનાથશ્ચ યદા ત્રયોઽમી ।
ગુણાધિકાઃ સદ્ગ્રહદૃષ્ટયુક્ત
ગુણધિકં તં કથયન્તિ કાલમ્॥ ૨૦॥
લગ્નાધિપોઽતિબલવાનશુભૈરદૃષ્ટઃ
કેન્દ્રસ્થિતઃ શુભખગૈરવલોક્યમાનઃ ।
મૃત્યું વિહાય વિદધાતિ સ દીર્ઘમાયુઃ
સાર્દ્ધં ગુણૈર્બહુભિરૂર્જિતરાજલક્ષ્મ્યા   ॥ ૨૧॥
સર્વતિશાય્યતિબલઃ સ્ફુરદંશુજાલો

લગ્ને સ્થિતઃ પ્રશમયેત્ સુરરાજમન્ત્રી
એકો બહૂનિ  દુરિતાનિ સુદુસ્તરાણિ
ભક્ત્યા પ્રયુક્ત્યા ઇવ ચક્રધરે પ્રણમઃ॥ ૨૨॥
મૂર્તેસ્ત્રિકોણાગમકણ્ટકેષુ રવીન્દુજીવર્ક્ષનવાંશસંસ્થઃ ।
સુકર્મકૃન્નત્યમશેષદોષાન્મુષ્ણાતિ વદ્ધિષ્ણરનુષ્ણરશ્મિઃ॥ ૨૩॥
કેન્દ્રત્રિકોણનિધનેષુ ન યસ્ય પાપા
લગ્નાધિપઃ સુરગુરુશ્ચ ચતુષ્ટયસ્થૌ ।
ભુક્ત્વા સુખાનિ વિવિધાનિ સુપુણ્યકર્મા
જીવેચ્ચ વત્સરશતં સ વિમુક્તરોગઃ॥ ૨૪॥
શ્ચીપત્યુદીરિતદશાભિરથાષ્ટવર્ગત્-
યત્કાલચક્રદશયોડુદશાપ્રકારાત્ ।
સમ્યક્સ્ફુટાભિહતયા ક્રિયયાપ્તવાક્યા-
દાયુર્બુધો વદતુ ભૂરિપરીક્ષયા ચ॥ ૨૫॥

ચતુર્દશોઽધ્યાયઃ
રોગનિર્ણય

રોગસ્ય ચિન્તામપિ રોગભાવસ્થિતૈર્ગ્રહૈર્વા વ્યયમૃત્યુસંસ્થૈઃ ।
રોગેશ્વરેણાપિ તદન્વિતૈર્વા દ્વિત્ર્યાદિસંવાદવશાદ્વદન્તુ॥ ૧॥
પિત્તોષ્ણજ્વરતાપદેહતપનાપસ્મારહૃત્ક્રોડજ-
વ્યાધીન્વક્તિ રવિર્દૃગાર્ત્યરિભયં ત્વગ્દોષમસ્થિસ્ત્રુતિમ્ ।
કાષ્ઠાગ્ન્યસ્ત્રવિષાતિદારતનયવ્યાપચ્ચતુષ્પાદ્ભયં
ચોરક્ષ્માપતિધર્મદેવફણભૃદ્ભૂતેશભૂતં ભયમ્॥ ૨॥
નિદ્રાલસ્યકફાતિસારપિટકાઃ શીતજ્વરં ચન્દ્રમાઃ
શ‍ૃઙ્ગયબ્જાહતિમગ્નિમાન્દ્યમરુચિં   યોષિવ્દ્યથાકામિલાઃ ।
ચેતઃ શાન્તિમસૃગ્વિકારમુદકાદ્ભિતિં  ચ બાલગ્રહાદ્
દુર્ગકિન્નરધર્મદેવફણભૃદ્યક્ષ્યાશ્ચ ભીતિં  વદેત્॥ ૩॥
તૃષ્ણાસૃક્કોપપિત્તજ્વરમનલવિષાસ્ત્રાતિકુષ્ટાક્ષિરોગાન્
ગુલ્માપસ્મારમજ્જાવિહતિપરુષતાપામિકાદેહભઙ્ગાન્  ।
ભૂપારિસ્તેનપીડાં સહજસુતસુહૃદ્વૈરિયુદ્ધં વિધત્તે

રક્ષોગન્ધર્વઘોરગ્રહભયમવનીસૂનુરૂર્ધ્વઙ્ગરોગમ્ ॥ ૪॥
ભ્રાન્તિં  દુર્વચનં દૃગામયગલધ્રાણોત્થરોગં જ્વરં
પિત્તશ્લેષ્મસમીરજં વિષમપિ ત્વગ્દોષપાણ્ડ્વામયાન્
દુઃસ્વપ્નં ચ વિચર્ચિકાગ્નિપતને   પારુષ્યબન્ધશ્રમાન્ ।
ગન્ધર્વક્ષિતિહર્મ્યવાહિભિરપિ જ્ઞો વક્તિ પીડાં ગ્રહૈઃ॥ ૫॥
ગુલ્માન્ત્રજ્વરશોકમોહકફજાન્ શ્રોત્રાર્તિમોહામયાન્ 
દેવસ્થાનનિધિપ્રપીડનમહીદેવેશશાપોદ્ભવમ્ ।
રોગં કિન્નરયક્ષદેફણ ભૃદ્વિદ્યાધરાદ્યુદ્ભવં
જીવઃ સૂચયતિ સ્વયં બુધગુરૂત્કૃષ્ટાપચારોદ્ભવમ્॥ ૬॥
પાણ્ડુશ્લેષ્મમરુત્પ્રકોપનયનવ્યાપત્પ્રમેહામયાન્
ગુહ્યસ્ત્યામયમૂત્રકૃચ્છ્રમદનવ્યાપત્તિશુક્લસ્રુતિમ્  ।
દારસ્ત્રીકૃતદેહકાન્તિવિર્હતિ શોષામયં યોગિની-
યક્ષીમાતૃગણાદ્ભયં પ્રિયસુહૃદ્ભઙ્ગં  સિતઃ સૂચયેત્॥ ૭॥
વાતશ્લેષ્મવિકારપાદવિહતિં  ચાપત્તિતન્દ્રાશ્રમાન્
ભ્રાન્તીં  કુક્ષિરુગન્તરુષ્ણભૃતકધ્વંસં  ચ પાર્શ્વહતિમ્ ।
ભાર્યાપુત્રવિપત્તિમઙ્ગ્વિહર્તિં   હૃત્તાપમર્કત્મજો
વૃક્ષાશ્મક્ષતિમાહ કશ્મલગણૈઃ પીડાં પિશાચાદિભિઃ॥ ૮॥
સ્વર્ભાનુહૃદી તાપકુષ્ઠવિમતિ વ્યાર્ધં વિષં કૃત્રિમં
પાદાર્તિ  ચ પિશાચ પન્નગભયં ભાર્યાતનૂજાપદમ્ ।
બ્રહ્મક્ષત્રવિરોધશત્રુજભયં કેતુસ્તુ સંસૂચયેત્
પ્રેતોત્થં ચ ભયં વિષં ચ ગુલિકો દેહાર્તમાશૌચજમ્॥ ૯॥
મન્દારાન્વિતવીક્ષિતે વ્યયધને ચન્દ્રારુણૌ ચાક્ષિરુક્
શૌર્યાઙ્ગિરસો  યમાર સહિતા દૃષ્ટા યદિ શ્રોત્રરુક્ ।
સોગ્રે પઞ્ચમભે ભવેદુદરરુગ્રન્ધ્રારિનાથાન્વિતે
તદ્વત્સપ્તમનૈધને સગુદરુક્છુક્રે  ચ ગુહ્યામયઃ॥ ૧૦॥
ષષ્ઠેઽર્કેઽપ્યથવાષ્ટમે જ્વરભયં ભૌમે ચ કેતૌ વ્રણં
શુક્રે ગુહ્યરુજં ક્ષયં સુરગુરૌ મન્દે ચ વાતામયમ્ ।
રાહૌ ભૌમનિરીક્ષિતે ચ પિલકાં સેન્દૌ શનૌ ગુલ્મજં
ક્ષીણેન્દૌ જલભેષુ પાપસહિતે તત્સ્થેઽમ્બુરોગં ક્ષયમ્॥ ૧૧॥

જાતો ગચ્છતિ યેન કેન મરણં વક્ષ્યેઽથ તત્કારણં
રન્ધ્રસ્થૈસ્તદવેક્ષર્કૈર્બલવતા તસ્યોક્તરોગૈમૃતિઃ ।
રન્ધર્ક્ષોક્તરુજાથવા મૃતપતિપ્રાપ્તર્ક્ષદોષેણ વા
રન્ધ્રેશેન ખરત્રિભાગપતિના મૃત્યું વદેન્નિશ્ચિતમ્॥ ૧૨॥
ગ્રહેણ યુક્તે નિધને તદુક્તરોગૈર્મૃતિર્વાઽથ તદીક્ષકસ્ય
ગ્રહૈર્વીમુક્તે નિધનેઽથ તસ્ય રાશેઃ સ્વભાવોદિતદોષજાતા॥ ૧૩॥
અગ્ન્યુષ્ણજ્વરપિત્તશસ્ત્રજમિનશ્ચન્દ્રો વિષૂચ્યમ્બુરુ-
ગ્યક્ષ્માદિ ક્ષિતિજોઽસૃજા ચ દહનક્ષુદ્રાભિચારાયુધૈઃ ।
પાણ્ડ્વાદિ ભ્રમજં બુધો ગુરુરનાયાસેન મૃત્યું કફાત્
સ્ત્રીસઙ્ગોત્થરુજં  કવિસ્તુ મરુતા વા સંનિપાતૈઃ શનિ॥ ૧૪॥
કુષ્ઠેન વા કૃત્રિમભક્ષણાદ્વા  રાહુર્વીષાદ્વાથ મસૂરિકાદ્યૈઃ ।
કુર્યાચ્છિખી દુર્મરણં નરાણં રિપોર્વિરોધાદપિ   કીટકાદ્યૈઃ॥ ૧૫॥
લગ્નાદષ્ટમરાશેઃ સ્વભાવદોષોદ્ભવં વદેન્મૃત્યુમ્ ।
નિધનેશસ્ય નવાંશસ્થિતરાશિનિમિત્તદોષજનિતં વા॥ ૧૬॥
પૈત્ત્યજ્વરોષ્ણૈર્જઠરાગ્નિનાજે
વૃષે ત્રિદોષૈર્દનાચ્ચ શસ્ત્રાત્ ।
યુગ્મે તુ કાલશ્ચસનોષ્ણશૂલૈ-
રુન્માદવાતારુચિભિઃ કુલીરે॥ ૧૭॥
મૃગજ્વરસ્ફોટજશત્રુજં હરૌ
સ્ત્રિયાં સ્ત્રિયાગુહ્યજા પ્રપાતનાત્ ।
તુલાધરે ધીજ્વરસંનિપાતજં
પ્લીહાલિપાણ્ડુગ્રહણીરુજાલિનિ॥ ૧૮॥
વૃક્ષામ્બુકાષ્ટાયુધજં હયાઙ્ગ
મૃગે તુ શૂલાચિધીભ્રમાદ્યૈઃ ।
કુમ્ભે તુ કાસજ્વરયક્ષ્મરોગૈ-
ર્જલે વિપદ્વા જલરોગતોઽન્ત્યે॥ ૧૯॥
પાપર્ક્ષયુક્તે નિધને સપાપે
શસ્ત્રાનલવ્યાધ્રભુજઙ્ગપીડા  ।
અન્યોન્યદૃષ્ટૌ વ્દ્યશુભૌ સકેન્દ્રૌ

કોપાત્પ્રભોઃ શસ્ત્રવિષાગ્નિજૈર્વા॥ ૨૦॥
સૌમ્યાંશકે સૌમ્યગૃહેઽથ સૌમ્ય-
સમ્બન્ધગે વા ક્ષયભે ક્ષયેશે ।
અક્લેશજાતં મરણં નરાણાં
વ્યસ્તે તદા ક્રૂરમૃતી વદન્તિ॥ ૨૧॥
સ્વોચ્ચે સ્વમીત્રે સતિ સૌમ્યવર્ગે
વ્યયાધિપે ચોર્ધ્વગતી સસૌમ્યે ।
વિપર્યયેઽધોગતિમેવ કેચિત્-
ઉર્ધ્વસ્યશીર્ષોદયરાશિભેદાત્॥ ૨૨॥
કેલાસં રવિશીતગૂ ભૃગુસુતઃ સ્વર્ગ મહીજો મહીં
વૈકુણ્ઠં શશિજો યમો યમપુરં સદ્બ્રહ્મલોકં ગુરુઃ ।
દ્વીપાન્ ભોગિવરઃ શિખી તુ નિરયં સમ્પ્રાપયેત્ પ્રાણિનઃ
સમ્બન્ધાવ્દ્યયનાયકસ્ય કથયેત્તત્રાન્ત્યરાશ્યંશતઃ॥ ૨૩॥
ધર્મેશ્વરેણૈવ હિ પૂર્વજન્મ
વૃત્તં ભવિષ્યજ્જનનં સુતેશાત્ ।
તદીશજાતીં તદધિષ્ઠિતર્ક્ષ
દિશં હિ તત્રૈવ તદીશદેશમ્॥ ૨૪॥
સ્વોચ્ચે તદીશે સતિ દેવભૂમી
દ્વીપન્તરં નીચરિપુસ્થ્નલસ્થે ।
સ્વર્ક્ષે સુહૃદ્ભે સમભે સ્થિતે વા
સમ્પ્રાપ્નુયાદ્ભારતવર્ષમેવ॥ ૨૫॥
આર્યવર્તં ગીષ્પતેઃ શુયનદ્યઃ
કાવ્યેન્દ્વોશ્ચ જ્ઞસ્ય પુણ્યસ્થલાનિ ।
પઙ્ગોનીન્દ્યા  મ્લેચ્છભૂસ્તીક્ષ્ણભાનોઃ
સૌલારણ્યં કીકટં ભૂમિજસ્ય॥ ૨૬॥
સ્થિરે સ્થિરાંશાધિગતઃ સપાપઃ
પૃષ્ઠોદયેઽધોમુખભે ચ સંસ્થઃ ।
તદીશ્વરો વૃક્ષલતાદિજન્મ
સ્યાદન્યથાજીવયુતઃ શરીરી॥ ૨૭॥

લગ્નેશિતુઃ સ્વોચ્ચસુહૃત્સ્વગેહાન્
તદીશ્વરો યાતિ મનુષ્યજન્મ ।
સમે મૃગાઃ સ્યુવીહગાઃ પરસ્મિન્
દ્રેક્કાણરૂપૈરપિ ચિન્તનીયમ્॥ ૨૮॥
તાધેકરાશૌ જનનં સ્વદેશે
તૌ તુલ્યવીર્યૌ યદિ તુલ્યજાતૌ ।
વર્ણો ગુણસ્તસ્ય ખગસ્ય તુલ્યઃ
સંજ્ઞોદિતૈરેવ વદેત્સમસ્તમ્॥ ૨૯॥

પઞ્ચદશોઽધ્યાયઃ
ભાવચિન્તા

ભાવાહ્ સર્વે શુભપતિયુતા વીક્ષિતા વા શુભેશૈ-
સ્તત્તદ્ભાવાઃ સકલફલદાઃ પાપદૃગ્યોગહીનાઃ ।
પાપાઃ સર્વે ભવનપતયશ્ચેદિહાહુસ્તથૈવ
ખેટૈઃ સર્વૈઃ શુભફલમિડં નીચમૂઢારિહીનૈઃ॥ ૧॥
તત્તદ્ભાવાત્ ત્રિકોણે સ્વસુખમદનભે ચાસ્પદે સૌમ્યયુક્તે
પાપાનાં દૃષ્ટિહીને ભવનપસહિતે પાપખેટૈરયુક્તે
ભાવાનાં પુષ્ટિમાહુઃ  સકલશુભકરીમન્યથા ચેત્પ્રણાશમ્ ।
મિશ્રં મિશ્રૈર્ગ્રહેન્દ્રૈઃ સકલમપિ તથા મુર્તિભાવાદિકાનામ્  ॥ ૨॥
નાશસ્થાનગતો દેવાકરકરૈર્લુપ્તસ્તુ યુદ્ભાવપો
નીચારાતિગૃહં ગતો યદિ ભવેત્સૌમ્યૈરયુક્તેક્ષિતઃ ।
તદ્ભાવસ્ય વિનાશનં વિતનુતે તાદૃગ્વધોઽન્યોઽસ્તિ ચેત્
તદ્ભાવોઽપિ ફલપ્રદો ન હિ શુભશ્ચેન્નાશમુગ્રગ્રહઃ॥ ૩॥
લગ્નાદિભાવાદ્રિપુરન્ધ્રરિઃફે પાપગ્રહાસ્તદ્ભવનાદિનાશમ્ ।
સૌમ્યાસ્તુ નાત્યન્તફલપ્રદાઃ સ્યુર્ભવાદિકાનાં ફલમેવમાહુઃ ॥ ૪॥
યદ્ભાવનાથો રિપુરન્ધ્રરિઃફે દુઃસ્થાનપો યદ્ભવનસ્થિતો વા ।
તદ્ભાવનાશં કથયન્તિ તજ્જ્ઞાઃ શુભેક્ષિતસ્તદ્ભવનસ્ય સૌખ્યમ્॥ ૫॥
ભાવાધીશે ચ ભાબે સતિ બલરહિતે ચ ગ્રહે કારકાખ્યે
પાપાન્તહ્સ્થે ચ પાપૈરરિભિરપિ સનેક્ષિતે નાન્યખેટૈઃ ।

પાપૈસ્તદ્બન્ધુમૃત્યુવ્યયભવનગતૈસ્તત્ત્રિકોણસ્થિતૈર્વા
વાચ્યા તદ્ભાવહાનિઃ સ્ફુટમિહ ભવતિ દ્વિત્રિસંવાદભાવાત્॥ ૬॥
તત્તદ્ભાવપરાભવેશ્વરખરદ્રેષ્કાણપા દુર્બલા
ભાવાર્યષ્ટમકામગા નિજદશાયાં ભાવનાશપ્રદાઃ ।
પાપા ભાવગૃહાત્ ત્રિશત્રુભવગાઃ કેન્દ્રત્રિકોણે શુભાઃ
વીર્યઢ્યાઃ ખલુ ભાવનાથસુહૃદો ભાવસ્ય સિદ્ધિપ્રદાઃ॥ ૭॥
રાશ્તોજન્મવિલગ્નયોર્ધૃતિપતિર્ભૃત્યુસ્થતદ્વીક્ષકૌ
મન્દઃ ક્રૂરદૃગાણપો ગુલિકપસ્તૈર્યુક્તરાશ્યંશપા
રાહુશ્ચૈષ સુદુર્બલઃ સ જનનેભાવાનભીષ્ટસ્થિતઃ
પાપાલોકિતસંયુતો નિજદશાયાં ભાવનાશાવહાઃ॥ ૮॥
ભાવસ્યોદયપાશ્રિતસ્ય કુશલં યદ્ભાવપેનોદય-
સ્વામી તિષ્ઠતિ સંયુતોઽપિ કલયેત્તદ્ભાવજાતં ફલમ્ ।
દુઃસ્થાને વિપરીતમેતદુદિતં ભાવેશ્વરે દુર્બલે
દોષોઽતીવ ભવેદ્બલેન સહિતે દોષાલ્પતા જલ્પિતા॥ ૯॥
યદ્ભાવેષ્વશુભોઽપિ વોદયપતિસ્તદ્ભાવવૃદ્ધિં  દિશે-
દ્દુઃસ્થાનાધિપતિઃ  સ ચેદ્યદિ તનોઃ પ્રાબલ્યમન્યસ્ય ન ।
અત્રોદાહરણં કુજે સુતગતે સિંહે   બુષે વા સ્થિતે
પુત્રાપ્તિં  શુભવીક્ષિતે ભુટિતિ તત્પ્રાપ્તિં  વદન્ત્યુત્તમાઃ॥ ૧૦॥
દ્વિસ્થાનાધિપતિત્વમસ્તિ યદિ ચેન્મુખ્યં ત્રિકોણર્ક્ષજં
તસ્યાર્દ્ધં સ્વગૃહેઽથ પૂર્વમુભયોર્યત્તદૃષાદૌ વદેત્ ।
પશ્ચદ્ભાવમિહાપરાર્દ્ધસમયે યુગ્મે ગૃહે યુગ્મજં
ત્વોજસ્થે સતિ ચૌજભાવજફલં શંસન્તિ કેચિજ્જનાઃ॥ ૧૧॥
યદ્ભાવેશસ્યાધિશત્રુગ્રહો વા
યો વા ખેટો બિન્દુશૂન્યર્ક્ષયુક્તઃ
તત્તત્પાકે મૂર્તિભાવાદિકાનાં 
નાશં ક્રૂયાદૃઐવવિત્પ્રાશ્રિકાય॥ ૧૨॥
સ્વોચ્ચે સુહૃત્ક્ષેત્રગતો ગ્રહેન્દ્રઃ
ષડ્ભિર્બલૈર્મુખ્યબલાન્વિતોઽપિ ।
સન્ધૌ સ્થિતઃ સન્નફલપ્રદઃ સ્યત્
એવં વિચિન્ત્યાત્ર વદેદ્વિપાકે ॥ ૧૩॥

ભાવેષુ ભાવસ્ફુટતુલ્ભાગસ્ત-
દ્ભાવજં પૂર્ણફલં વિધત્તે ।
સન્ધૌ ફલં નાસ્તિ તદન્તરાલે
ચિન્ત્યોઽનુપાતઃ ખલુ ખેચરાણમ્॥ ૧૪॥
સૂર્યાદાત્મપિતૃપ્રભાવનિવિજાં શક્તિં  શ્રિયં ચિન્તયેત્
ચેતોબુદ્ધિનૃપપ્રસાદજનનીસમ્પત્કરશ્ચન્દ્રમાઃ ।
સત્વં રોગગુણાનુજાવનિરિપુજ્ઞાતીન્ધરાસૂનુના
વિદ્યાબન્ધુવિવેકમાતુલસુહૃદ્વાક્કર્મકૃદ્બોધનઃ॥ ૧૫॥
પ્રજ્ઞાવિત્તશરીરપુષ્ટિતનયજ્ઞાનાનિ વાગીશ્વરાત્
પત્નીવાહનભૂષણાનિ મદનવ્યાપારસૌખ્યં ભૃગોઃ ।
આયુર્જીવન્મૃત્યુકારણવિપદ્ભૃત્યાંશ્ચ  મન્દાદ્વદેત્
સર્પેણૈવ પિતામહંતુ શિખિના માતામહં ચિન્તયેત્॥ ૧૬॥
દ્યુમણિરમન્ત્રી ભૂસુતઃ સૌમસૌમ્યૌ
ગુરુરિનતનયારૌ ભાર્ગવો ભાનુપુત્રઃ ।
દિનકરદ્વિજેજૌ જીવભાનુજ્ઞમન્દાઃ
સુરગુરુરિનસૂનુઃ કારકાઃ સ્યુવિલગ્નાત્॥ ૧૭॥
સુહૃદરિપરકીયસ્વર્ક્ષતુઙ્ગસ્થિતાનાં
ફલમનુપરિચિન્ત્યં લગ્નદેહાદિભાવૈઃ ।
સમુપચયવિપત્તી સૌમ્યપાપેષુ સત્યઃ
કથયતિ વિપરીતં રિઃફષષ્ટમેષુ॥ ૧૮॥
પાપગ્રહાઃ ષષ્ઠમૃતિવ્યયસ્થા-
સ્તદ્ભાવવૃદ્ધિં  કલયન્તિ દોષૈઃ ।
શુભાસ્તુ તદ્ભાવલયં હિ
તસ્માચ્છત્રવાદિ ભાવોત્ફલપ્રણાશઃ॥ ૧૯॥
ભાવસ્ય યસ્યૈવ ફલં વિચિન્ત્યં
ભાવં ચ તં લગ્નમિતિ પ્રકલ્પ્ય ।
તસ્માદ્વદેદ્દ્વાદશભાવજાનિ
ફલાનિ તદ્રૂપધનાદિકાનિ॥ ૨૦॥
એવં હિ તત્કારકતો વિચિન્ત્યં

પિતુશ્ચ માતુશ્ચ સહોદરસ્ય ।
તન્માતુલસ્યાપિ સુતસ્ય પત્યુ-
ર્ભૃત્યસ્ય સૂર્યાદિખગસ્થિતર્ક્ષાત્॥ ૨૧॥
સૂર્યાસ્થિતર્ક્ષાજ્જનકસ્વરૂપં
વૃદ્ધિં  દ્વિતીયેન તુ તત્પ્રકાશમ્ ।
તદ્ભ્રાતરં તસ્ય ગુણં તૃતીયાત્
તન્માતરં ચાપિ સુખં ચતુર્થાત્॥ ૨૨॥
બુધિં  પ્રસાદં સુતભાચ્ચ ષષ્ઠા-
ત્પીડા પિતુર્દોષર્મારં ચ રોગમ્ ।
કામં મદં તસ્ય તુ સપ્તમેન
દુઃખં મૃતિં  મૃત્યુગૃહાત્તદયુઃ॥ ૨૩॥
પુણ્યં શુભં તત્પિતરં શુભેન
વ્યાપારમસ્યૈવ હિ કર્મભાવાત્ ।
લાભં હ્યુપાન્ત્યાત્ ક્ષયમન્ત્ય-

ભાવાચ્ચન્દ્રાદિકાનાં ફલમેવમાહુઃ ॥ ૨૪॥
તત્તદ્ભાવાત્કારકાદેવમૂહ્યં
તત્તન્માતૃભ્રાતૃપિત્રાત્મજાદ્યમ્ ।
તસ્મિન્ ભાવે કારકે ભાવનાથે
વીર્યોપેતે તસ્ય ભાવસ્ય સૌખમ્॥ ૨૫॥
ધર્મે સૂર્યઃ શીતગુર્બન્ધુભાવે
શૌર્યે ભૌમઃ પઞ્ચમે દેવમન્ત્રી
કામે શુક્રશ્ચાષ્ટમે ભાનુપુત્રઃ
કુર્યાત્તસ્ય ક્લેશમિત્યાહુરન્યે ॥ ૨૬॥
લગ્નેશ્વરો યદ્ભવનેશયુક્તો
યદ્ભાવગસ્તસ્ય ફલં દદાતિ ।
ભાવે તદીશે બલભાજિ તેન
ભાવેન સૌખ્યં વ્યસનં બલોને॥ ૨૭॥
યદ્ભાવપ્રભુણા યુતો બલવતા મુખ્યાઙ્ગગો  લગ્નપ-
સ્તદ્ભાવાનુભવં વિતનુતે યદ્ભાવગસ્તસ્ય ચ ।
સંયુક્તો બલહીનભાવપતિના નિન્દ્યાઙ્ગભાજાં  ફલં

કુર્યાત્તદ્વિપરીતમેવમુદિતં સર્વેષુ ભાવેષ્વપિ॥ ૨૮॥
દુઃસ્થાનપસ્તદિતરસ્વગૃહસ્થિતશ્ચેત્
સ્વક્ષેત્રભાવફલમેવ કરોતિ નાન્યતિ
મન્દો મૃગે સુતગૃહે યદિ પુત્રસિદ્ધિઃ
ષષ્ઠાધિપતકૃતદોષફલં ચ નાત્ર॥ ૨૯॥
રાશૌ સ્થિતિર્મિથો   યોગો દૃષ્તિઃ કેન્દ્રેષુ સંસ્થિતઃ ।
ત્રિકોણે વા સ્થિતિઃ પઞ્ચપ્રકારો બન્ધ ઈરિતઃ॥ ૩૦॥

ષોડશોઽધ્યાયઃ
દ્વાદ્શ ભાવફલ

લગ્નનવંશપતુલ્યતનુઃ સ્યાદ્વીર્યયુત્તગ્રહતુલ્યતનુર્વા
ચન્દ્રસમેતનવાંશપવર્ણઃ કાદિવિલગ્નવિભક્તભગાત્રઃ॥ ૧॥
લગ્નેશે કેન્દ્રકોણે સ્ફુટકરનિકરે સ્વોચ્ચભે વા સ્વભે વા
કેન્દ્રાદન્યત્રસંસ્થે નિધનભવનપે સૌમ્યયુક્તે વિલગ્ને ।
દીર્ઘયુષ્માન્ધનાઢ્યો મહિતગુણયુતો ભૂમિપાલપ્રશસ્તો
લક્ષ્મીવાન્ સુન્દરાઙ્ગો  દૃઢતનુરભયો ધાર્મિકઃ   સત્કુટુમ્બી॥ ૨
સત્સંબન્ધયુતે કલેવરપતૌ સદ્ગ્રામવાસોઽથવા
સત્સઙ્ગઃ  પ્રબલગ્રહેણ સહિતે વિખ્યાતભૂપાશ્રયઃ ।
સ્વોચ્ચસ્થે નૃપતિઃ સ્વયં સ્વગૃહગે તજ્જન્મભૂમૌ સ્થિતિઃ
સઞ્ચારશ્ચરભે સ્થિતિઃ સ્થિરગૃહે દ્વદ્વં દ્વિરૂપં ફલમ્॥ ૩॥
વિખ્યાતઃ કિરણોજ્વલે તનુપતૌ સુસ્થે સુખી વર્ધનો
દુઃસ્થે દુઃખ્યસદૃક્ષનીચભવને વાસો નિકૃષ્ટસ્થલે ।
સ્વસ્થો જીવતિ શક્તિમત્યુદયભે વર્દ્ધિષ્ણરૂર્જસ્વલો 
નિઃશક્તૌ નિહતો વિપદ્ભિરસકૃત્ખિન્નો  ભવેદાતુરઃ॥ ૪॥
અર્થસ્વામિનિ મુખ્યભાવજુષિ  સત્સ્વર્થે કુટુમ્બશ્રિયા
સર્વોત્કૃષ્ટગુણો ધની ચ સુમુખી સ્યાદ્દૂરદર્શી  નરઃ ।
સમ્બન્ધે સવિતુર્દ્વિતીયપતિના   લોપકારક્ષમાણ્
વિદ્યામર્થમવાપ્નુયાદથ શનેઃ ક્ષુદ્રાલ્પવિદ્યારતઃ॥ ૫॥
જૈવે વૈદિકધર્મશાસ્ત્રનિપુણો બૌધેઽર્થશસ્ત્રે પદુઃ

શ‍ૃઽગરોક્તિ પટુર્ભૃગોર્હિમરુચેઃ   કિઞ્ચિત્કલાવિધ્ભવેત્ ।
કૌજે ક્રૂરકલા પટુશ્ચ પિશુનો રાહૌ સ્થિતે લોહલઃ
કેતૌ ભ્રશ્યદલીકવાગ્ધનગતિઃ પાપૈશ્ચ મૂઢોઽધનઃ॥ ૬॥
બન્ધો યદિ સ્યાત્તનુશૌર્યનાથગો-
રન્યોન્યરાશિસ્થતયોર્બલાઢ્યયોઃ ।
ધૈર્યં ચ શૌર્યં સહજાનુકૂલતાં
પ્રાપ્નોત્યયં સાહસકાર્યકર્તૃતામ્॥ ૭॥
શૌર્યપે બલિનિ સદ્ગ્રહયુક્તે કારકેઽપિ શુભભાવમુપેતે ।
ભ્રાતૃ વૃદ્ધિરથ વીર્યવિહીને દુઃસ્થને ભવતિ સોદરનાશઃ॥ ૮॥
અયુગ્મરાશૌ યદિ કારકેશૌ
ગુર્વર્કભૂસૂનુનિરીક્ષિતૌ ચેત્ ।
ઓજો ગૃહઃ સ્યાદદિ વિક્રમાખ્યઃ
પુંભ્રાતરસ્ત્વંશવશાડ્ભવેયુઃ॥ ૯॥
દુઃસ્થાને સુખપે શશિન્યપિ સતાં યોગેક્ષણૈર્વજિતે
પાપાન્તઃસ્થિતિમત્યસદ્ગ્રહયુતે દૃષ્ટે જનન્યા મૃતિઃ
એતૌ દ્વાવપિ વીર્યગૌ શુભયુતૌ દૃષ્ટૌ શુભૈર્બન્ધુગૈ-
ર્માતુઃ સૌખ્યકરૌ વિધોશ્ચ સુખગૈઃ સૌમ્યૈર્વદેત્તત્સુખમ્॥ ૧૦॥
લગ્નેશે સુખગેઽથવા સુખપતૌ લગ્ને તયોરીક્ષણી
યોગે વા શશિનસ્તથા યદિ કરોત્યન્ત્યાં સ્વમાતુઃ ક્રિયામ્ ।
અન્યોન્યં યદિ શત્રુનીચભવને ષષ્ઠાષ્ઠમે વા તયો
ર્માતુર્નોપકરોતિ નાશસગયે બન્ધસ્તયોર્વા ન ચેત્॥ ૧૧॥
માત્રૃભાવોક્તવદ્વાચ્યં પિતૃભ્રાતૃસુતાદિષુ ।
ભાવકરકભાવેશલગ્નલગ્નેશ્વરૈર્વદેત્॥ ૧૨॥
સુસ્થૌ સુખેશભૃગુજૌ તનુબન્ધુયુક્તા
વાન્દોલિકાં જનપતેશ્વરતાં વિધત્તઃ ।
સ્વર્ણદ્યનર્ધ્યમણિભૂષણપટ્ટશય્યા-
કામોપભોગકરણાનિ ચ ગોગજાશ્વાન્॥ ૧૩॥
દુઃસ્થે સુખેશે કુજસૂર્યક્તે
સુખેઽપિ વા જન્મગૃહં પ્રદગ્ધમ્ ।

જીર્ણં તમોમન્દયુતેઽરિયુક્તે
પરૈર્હૃતં  ગોક્ષિતિવાહનાદ્યમ્॥ ૧૪॥
સૌમ્યર્ક્ષંશે સૌમ્યયુક્તે પઞ્ચમે વા તદીશ્વરે ।
વૈશેષિકાંશે સદ્ભાવે ધીમાન્નિષ્કપટી ભવેત્॥ ૧૫॥
સ્થિતિઃ પાપાનાં વા દ્વિષતિ બલયુક્તારિપતિના
યુતો વા દૃષ્ટો વા યદિ રિપુગૃહે વા તનુપતિઃ ।
અરીશઃ કેન્દ્રે વાઽપ્યશુભખગસંવીક્ષિતયુતો
રિપૂણાં પીડાં દ્રાગ્ભૃશમપરિહાર્યં વિતનુતે॥ ૧૬॥
ષષ્ઠેશ્વરાદતિબલિન્યુદયાધિનાથે
સૌમ્યગ્રહાંશસહિતે શુભદૃષ્ટયુક્તે ।
સૌખ્યેશ્વરેઽપિ સબલે યદિ કેન્દ્રકોણે-
ષ્વારોગ્યમાગ્યસહિતો દૃઢગાત્રયુક્તઃ॥ ૧૭॥
શત્રુનાથે તુ દુઃસ્થાને નીચમૂઢારિસંયુતે
ટસ્માદ્બલાધ્યેલગ્નેશે શત્રુનાશં રવૌ શુભે॥ ૧૮॥
યદ્ભાવેશયુતો વૈરિનાથો યદ્ભાવસંશ્ચિતઃ ।
ષષ્ટસ્થિતો યદ્ભાવેશસ્તે ભાવાઃશત્રુતાં યયુઃ॥ ૧૯॥
સત્સંબન્ધયુતે સપ્તર્ક્ષે તદીશે બલાન્વિતે ।
પતિપુત્રવતી ષઢ્વી ભાર્યા સર્ક્ગુણૈર્વૃતા॥ ૨૦॥
કેન્દ્રાદન્યત્ર રધ્રેશે લગ્નેશાદ્દુર્બલે  સતિ ।
નાધિર્ન વિઘ્નો ન ક્લેશો નૃણામાયુશ્ચિરં ભવેત્॥ ૨૧॥
ધર્મે કુજે વા સૂર્ય વા દુઃસ્થે તન્નાયકે સતિ ।
પાપમધ્યગતે વાઽપિ પિતુર્મરણમાદિશેત્॥ ૨૨॥
દિવા સૂર્યે નિશા મન્દે સુસ્થે શુભનિરીક્ષિતે ।
ધર્મેશે બલસંયુક્તે ચિરં જીવતિ તત્પિતા॥ ૨૩॥
મન્દારયોઃ શીતરુચૌ ચ સૂર્યે ત્રિકોણગે તજ્જનનીપિતૃભ્યામ્ ।
ત્યત્કો ભવેચ્છક્રપુરોહિતેન દૃષ્ટે તનૂજોઽસ્તિ સુખી ચિરાયુઃ॥ ૨૪॥
શનિર્ભગ્યાધિપઃ સ્યાચ્ચેચ્ચરસ્થો ન શુભેક્ષિતઃ ।
સૂર્યે દુઃસ્થાનગેઽપ્યન્યપિતરં હ્યુપજીવતિ॥ ૨૫॥

ધર્મે તદીશે વા મન્દયુક્તે દૃષ્ટેઽપિ વા ચરે ।
જાતો દત્તો ભવેન્નૂનં વ્યયેશે બલશાલિનિ॥ ૨૬॥
નભસિ શુભખગે વા તત્પતૌ કેન્દ્રકોણે
બલિનિ નિજગૃહોચ્ચે કર્મગે લગ્નપિ વા ।
મહિતપૃથુયશાઃ સ્યાદ્ધર્મકર્મપ્રદૃત્તઃ
નૃપતિસદૃશભાગ્યં દીર્ઘમાયુશ્ચ તસ્ય॥ ૨૭॥
ઉર્જસ્વી જનવલ્લભે દશમગે સૂર્યે કુજે વા મહત્
કાર્યં સાધયતિ પ્રતાપબહુલં ખેશશ્ચ સુસ્થો યદિ ।
સવ્દ્યાપારવ્તીં  ક્રિયં વિતનુતે સૌમ્યેષુ સચ્છલાધિતાં
કર્મસ્થેષ્વહિમન્દકેતુષુ ભવેદ્દુષર્મકારી  નરઃ॥ ૨૮॥
લાભેશે યદ્ભાવનાથયુક્તે યદ્ભાવગેઽપિ વા ।
ભાવં તદનુરૂપસ્ય વસ્તુનો લાભગૈરપિ॥ ૨૯॥
વ્યયસ્થિતો યદ્ભાવેશો વ્યયેશો યત્ર તિષ્ઠતિ ।
તસ્ય ભાવસ્યાનુરૂપવસ્તુનો નાશમાદિશેત્॥ ૩૦॥
ભાવેશસ્થિતભંશકોણમપિ વા ભાવં તુ વા લગ્નપો
લગ્નેશસ્થિતભાંશકોણમુદયં વાઽયાતિ ભાવાધિપઃ ।
સંયોગેઽપિ વિલોકનેઽપિ ચ તયોસ્તદ્ભાવસિદ્ધિં  તદા
બ્રૂયાત્કારકયોગતસ્તનુપતેર્લગ્નાચ્ચ ચન્દ્રાદપિ॥ ૩૧॥
યદ્ભાવેશાસ્થતર્ક્ષાંશત્રિકોણસ્થે ગુરુર્યદા ।
ગોચરે તસ્ય ભાવસ્ય ફલપ્રાપ્તિં  વિનિર્દિશેત્  ॥ ૩૨॥
લગ્નારિનાથયોગે તુ લગ્નેશાદ્દુર્બલે  રિપૌ ।
તદા તદ્વશગઃ શત્રુવીપરિતમતોઽન્યથા॥ ૩૩॥
યદ્ભાવપસ્ય તનુપસ્ય ભવત્યરિત્વા-
ત્તત્કાલશત્રુ વશતોઽરિમૃતિસ્થિતો વા ।
સ્પર્ધાં તદા વદતુ નેત ચ ગોચરસ્થ-

સ્તદ્વત્સુહૃત્વમપિ સંયુતિમૈત્રતશ્ચ॥ ૩૪॥
લગ્નેશયદ્ભાવપયોસ્તુ યોગો
યદા તદા તત્ફલસિદ્ધિકાલઃ ।
ભાવેશવીર્યે શુભમન્યથાન્ય-

લ્લગ્નાચ્ચ ચન્દ્રાદપિ ચિન્તનીયમ્॥ ૩૫॥

સપ્તદશોઽધ્યાયઃ
નિર્યાણપ્રકરણ

તત્તદ્ભાવાદષ્ટમેશસ્થિતાંશે તત્ત્રિકોણગે ।
વ્યયેશસ્થિતભંશે વા મન્દે તદ્ભાવનાશનમ્॥ ૧॥
રન્ધ્રેશે ગુલિકો મન્દઃ ખરદ્રેક્કાણપાઽપિ વા ।
યત્ર તિષ્ઠતિ તદ્ભંશત્રિકોણે રવિજે મૃતઃ॥ ૨॥
ઉદ્યદ્દૃગાણનાથસ્ય  તથા રન્ધ્રાધિપસ્ય ચ ।
રન્ધ્રદ્રેક્કાણપસ્યાપિ ભાંશકોણે ગુરૌ મૃતિઃ॥ ૩॥
સ્વસ્ફુટદ્વાદશાંશે વા રન્ધ્રેશસ્થનવાંશકે ।
લગ્નેશસ્થનવાંશે વા તત્ત્રિકોણેઽપિ વા મૃતિઃ॥ ૪॥
રન્ધ્રભોર્વા ભાનોર્વા ભાનોર્વાભાંશકોણં ગતે વિધૌ ।
મૃતિં  વદેત્સર્વમેતલ્લગ્નાચ્ચદ્રાચ્ચ ચિન્તયેત્॥ ૫॥
લગ્નેશહીનયમકણ્ટકભાંશકોણં
પ્રાપ્તેઽથવા શનિવિહીનહિમાંશુભાંશમ્ ।
યાતે ગુરૌ સ્વમરણન્ત્વથ રાહુહીન-
ભૂસૂનુભાંશકગુરૌ સહજપ્રણાશઃ॥ ૬॥
ભાનોઃ કણ્ટકવર્જિતસ્ય   ભવનાંષે વા ત્રિકોણે ગુરૌ
તાતો નશ્યતિ કણ્ટકોનગુલિકર્ક્ષંશત્રિકોણે શનૌ ।
અર્કોનેન્દુગૃહંશકોણગગુરૌ ચન્દ્રોનમન્દાત્મજ-
ક્ષેત્રેંઽશેઽપ્યથવા ત્રિકોણગૃહગે મન્દે જનન્યા મૃતિ॥ ૭॥
વદેત્પ્રત્યરિનક્ષત્રનાથાચ્ચ યમકણ્ટકમ્ ।
ત્યક્ત્વા તદ્ભવને કોણે ગુરૌ પુત્રવિનાશનમ્॥ ૮॥
લગ્નાર્કમાન્દિસ્ફુટયોગરાશેરધીશ્વરો યદ્ભવનોપગસ્તુ ।
તદ્રાશિસંસ્થે પુરુહૂતવન્દ્યે તત્કોણગે વા મૃતિમેતિ જાતઃ॥ ૯॥
માન્દિસ્ફુટે ભાનુસુટં વિશોધ્ય
રાશ્યંશકોણે રવિજે મૃતઃ સ્યાત્ ।

ધૂમાદિપઽચગ્રહયોગરાશિ-
દ્રેક્કાણયાતેઽર્કમુતે ચ મૃત્યુઃ॥ ૧૦॥
વિલગ્નમન્દિસ્ફુટયોગભાંશં
નિર્યણમાસં પ્રવદન્તિ તજ્જ્ઞાઃ ।
નિર્યણચન્દ્રો ગુલિકેન્દુયોગો
લગ્નં વિલગ્નાર્કિસુતેન્દુયોગઃ  ॥ ૧૧॥
માન્દિસ્ફુટોદિતનવાંશગતેઽમરડ્યે
તદ્દ્વાદશાંશસહિતે  દિનનાથસૂનૌ ।
દ્રેક્કાણકોણભવને દિનપે ચ મૃત્યુ-
ર્લગ્નેન્દુમાન્દિયુતભેશગતોદયે સ્યાત્॥ ૧૨॥
ગુલિકં રવિસૂનું ચ ગુણિત્વા નવસંખ્યયા ।
ઉભયોરૈક્યરાશ્યંશગૃહગે રવિજે મૃતિઃ॥ ૧૩॥
સ્ફુટે વિલગ્નનાથસ્ય વિશોધ્ય યમકણ્ટકમ્ ।
તદ્રાશિનવભાગસ્થે જીવે મૃત્યુર્ન સંશયઃ॥ ૧૪॥
ષષ્ઠાવસાનરન્ધ્રેશસ્ફુટૈક્યભવનં ગતે ।
તત્ત્રિકોણોપગે વાઽપિ મન્દે મૃત્યુભયં નૃણામ્॥ ૧૫॥
ઉદ્યદ્દૃગાણપતિરાશિગતે  સુરેડ્યે
તસ્ય ત્રિકોણમપિ ગચ્છતિ વા વિનાશમ્ ।
રન્ધ્રત્રિભાગપતિમન્દિરગેઽથ મન્દે
પ્રાપ્તે ત્રિકોણમથવાસ્ય વદન્તિ મૃત્યુમ્॥ ૧૬॥
વિલગ્નજન્માષ્ટમરાશિનાથયોઃ
ખરત્રિભાગેશ્વરયોસ્તયોરપિ ।
શશાઙ્કમાન્દ્યોરપિ દુર્બલાંશક-
ત્રિકોણગે સૂર્યસુતે મૃતિર્ભવેત્॥ ૧૭॥
લગ્નાધિપસ્થિતનવાંશકરાશિતુલ્યં
રન્ધ્રાધિપસ્ય ગૃહમાપતિતે ઘટેશે ।
તસ્મિન્વદેન્મરણયોગમનેકશાસ્ત્ર-

સંક્ષુણ્ણખિન્નમતિભિઃ પરિકીર્તિતં   તત્॥ ૧૮॥
શશાઙ્કસંયુક્તદૃગાણપૂર્વતઃ

ખરત્રિભાગેશગૃહં ગતેઽપિ વા ।
ત્રિકોણગે વા મરણં શરીરિણાં
શશિન્યથ સ્યાત્તનુરન્ધ્રરિઃફગે॥ ૧૯॥
નિધનેશ્વરગતરાશૌ ભાનાવિન્દૌ તુ ભાનુગતરાશૌ ।
નિધનાધિપસંયુક્તે નક્ષત્રે નિર્દિશેન્મરણમ્  ॥ ૨૦॥
યો રાશિર્ગુર્લિકોપેતઃ   તત્ત્રિકોણગતે શનૌ ।
મરણં નિશિજાતાનાં દિવિજાનાં તદસ્તકે ॥ ૨૧॥
ગુરુરાહુસ્ફુટૈક્યસ્ય રાશિં  યાતો ગુરુર્યદા ।
તદા તુ નિધનં વિદ્યાત્તત્ત્રિકોણગતોઽથવા॥ ૨૨॥
અષ્ટમસ્ય ત્રિભાગાંશપતિસ્થિતગૃહં શનૌ ।
તદીહનવભાગર્ક્ષં ગતે વા મરણં ભવેત્॥ ૨૩॥
જન્મકાલે શનૌ યસ્ય જન્માષ્ટમપતેરપિ ।
રાશેરંશકરાશેર્વા ત્રિકોણસ્થે શનૌ મૃતઃ॥ ૨૪॥
નિશીન્દુરાશૌ ચેજ્જન્મ માન્દિભેઽંશે મૃતિઃ ।
દિવાર્કભે ચેત્તદ્દ્યૂનત્રિકોણે  વા શનૌ મૃતિઃ॥ ૨૫॥
રન્ધ્રેશ્વરાદ્યાવતિ ભે માન્દિસ્તાવતિ ભે તતઃ ।
શનિશ્ચેન્મરણં બ્રૂયાદિતિ સદ્ગુરુભાષિતમ્॥ ૨૬॥
જન્મકાલીનમૃગુજાત્કામશત્રુ વ્યયે રવૌ ।
મરણં નિશ્ચિતં બ્રુયાદિતિ સદ્ગુરુભાષિતમ્॥ ૨૭॥
તિષ્ઠન્ત્યષ્ટમરિઃફષષ્ઠપતયો રન્ધ્રત્રિભાગેશ્વરો
માન્દિર્યદ્ભવનેષુ તેષ્વપિ ગૃહેષ્વાર્કીડયસૂર્યેન્દવઃ ।
સર્વે ચારવશાત્પ્રયાન્તિ હિ યદા મૃત્યુસ્તદા સ્યાન્નૃણાં
તેષામંશવશાદ્વદન્તુ નિધનં તત્તત્ત્રિકોણેઽપિ વા॥ ૨૮॥

અષ્ટાદશોઽધ્યાયઃ
દ્વિગ્રહયોગ

તિગ્માંશુર્જનયત્યુષેશસહિતો યન્ત્રાશ્મકારં નરં
ભૌમેનાઘરતં બુધેન નિપુણં ધીકીર્તિસૌખ્યાન્વિતમ્   ।

ક્રૂરં વાક્પતિનાન્યકાર્યનિરતં શુક્રેણ રઙ્ગાયુધૈર્ -
લબ્ધસ્વં રવિજેન ધાનુકુશલં ભાણ્ડુપ્રકારેષુ વા॥ ૧॥
કૂટ્સ્ત્ર્યાસવકુંભપણ્યમશિવં માતુઃ સવક્રઃ શશી
સજ્ઞઃ પ્રશ્ચિતવાક્યમર્થનિપુણં સૌભાગ્યકીર્ત્યન્વિતમ્ ।
વિક્રન્તં કુલમુખ્યમસ્થિરમતિં  ચિત્તેશ્વરં સાઙ્ગિરા
વસ્ત્રાણાં સસિતઃ ક્રિયાદિકુશલં સાર્કિઃ   પુનર્ભૂસુતમ્॥ ૨॥
મૂલાદિસ્નેહકૂટૈવહરતિ વણિગ્બાહુયોદ્ધા સસૌમ્યે
પુર્યધ્યક્ષઃ સજીવે ભવતિ નરપતિઃ પ્રાપ્તવિત્તો દ્વિજો વા ।
ગોપો મલ્લોઽથ દક્ષઃ પરયુવતિરતો દ્યૂતકૃત્સાસુરેજ્યે
દુઃખાર્તોઽસત્યસન્ધઃ સસવિતૃતનયે ભૂમિજે નિન્દિતશ્ચ॥ ૩॥
સૌમ્યે રઙ્ગચરો  બૃહસ્પતિયુતે ગીતપ્રિયો નૃત્યવિદ્
વાગ્મી ભૂગણપઃ સિતેન મૃદુના માયાપટુર્લમ્પટઃ ।
સદ્વિદ્યો ધનદારવાન્ બહુગુણઃ શુક્રેણ ઉક્તે ગુરૌ
જ્ઞેયઃ શ્મશ્ચુકરોઽસિતેન ઘટકૃજ્જાતોઽન્નકારોઽપિ॥ ૪॥
અસિતસિતસમાગમેઽલ્પચક્ષુ-
ર્યુવતિસમાશ્ચયસમ્પ્રવૃદ્ધવિત્તઃ ।
ભવતિ ચ લિખિપુસ્તકચિત્રવેત્તા
કથિતફલૈઃ પરતો વિકલ્પનીયાઃ॥ ૫॥
ભૂપો વિદ્વાન્ ભૂપતિર્ભૂપતુલ્ય-

શ્ચન્દ્રે મેષે મોષકો નિર્ધનશ્ચ ।
નિસ્સ્વઃ સ્તેનો લોકમાન્યો મહીશઃ
સ્વાઢ્યઃ પ્રેષ્યશ્ચાપિ દૃષ્ટે કુજાદ્યૈઃ॥ ૬॥
યુગ્મસ્થેઽયોજીવિભૂપજ્ઞધૃષ્ટા-
શ્ચન્દ્રે દૃષ્ટે તન્તુવાયોઽધની ચ ।
સ્વર્ક્ષે યોધપ્રાજ્ઞસૂરિક્ષિતીશા
લોહાજીવો નેત્રરોગી ક્રમેણ॥ ૭॥
રાજાજ્યોતિર્વિદ્ધનાઢ્યો   નરેન્દ્રઃ
સિંહે   ચન્દ્રે નાપિતઃ પાર્થિવેન્દ્રઃ   ।
દક્ષો ભૂપઃ સૈન્યપઃ કન્યકાયાં
નિષ્ણાતઃ સ્યાદ્ભૂમિનાથશ્ચ ભૂપઃ॥ ૮॥

શઠો નૃપસ્તૌલિનિ રુક્મકાર
શ્ચન્દ્રે વણિક્ સ્યાત્પિષુનઃ ખલશ્ચ ।
કીટે નૃપો યુગ્મપિતા મહીશઃ
સ્યાદ્વસ્ત્રજીવી વિકૃતાઙ્ગવિત્તઃ ॥ ૯॥
ધૂર્તો હયાઙ્ગે  સ્વજનં જનેશં
નરૌઘમાશ્રિત્ય શઠઃ સદમ્ભઃ ।
ભૂપો નરેશઃ ક્ષિતિપો વિપશ્ચિ-
દ્ધની દરિદ્રો મકરે હિમાંશૌ॥ ૧૦॥
કુંભેઽન્યદારનિરતઃ ક્ષિતિપો નરેન્દ્રો
વેશ્યાપતિર્નૃવપરો હિમગૌ નૃમાન્યઃ ।
અન્ત્યેઽઘકૃત્પટુમતિર્નૃપતિશ્ચ વિદ્વાન્
દોષૈકદૃગ્દુરતિકૃચ્ચ કુજાદિદૃષ્તે॥ ૧૧॥
ચન્દ્રમા કે વિભિન્ન નવાંશોં મેં હોને કા આઉર ઉસ પર
વિવિધ ગ્રહોં કી દૃષ્ટિ કા ફલ
આરક્ષકો વધરુચિઃ કુશલશ્ચ યુદ્ધે
ભૂપોઽર્થવાન્કલહકૃત્ક્ષિતિજાંશસંસ્થે   ।
મૂર્ખોઽન્પદારનિરતઃ સુક્વિઃ સિતાંશે
સત્કાવ્યકૃત્સુખપરોઽન્યકલત્રગશ્ચ॥ ૧૨॥
બૌધે હિ રઙ્ગચરચોરકવિન્દ્રમન્ત્રિ -
ગેયજ્ઞાશિલ્પનિપુણઃ શહિનિ સ્થિતેઽંશે ।
સ્વાંશેઽલ્પગાત્રધનલુબ્ધતપસ્વિમુખ્યઃ
સ્ત્રીપ્રેશ્યકૃત્યનિરતશ્ચ નિરીક્ષ્યમાણે॥ ૧૩॥
સક્રોધો નરપતિસંમતો નિધીશઃ
સિંહાંશે   પ્રભુરસુતોઽતિર્હિંસ્રકર્મા   ।
જીવાંશે પ્રથિતબલો રણોપદેષ્ટા
હાસ્યજ્ઞઃ સચિવવિકામવૃદ્ધશીલઃ॥ ૧૪॥
અલ્પાપત્યો દુઃખિતઃ સત્યપિ સ્વે
માનાસત્કઃ કર્મણિ સ્વેઽનુરક્તઃ ।
દુષ્ટસ્ત્રીષ્ટઃ કોપનશ્ચાર્કિભાગે 

ચન્દ્રે ભાનૌ તદ્વદિન્દ્વાદિદૃષ્ટે॥ ૧૫॥
સૂર્યાદિતોઽત્રાંશફલં પ્રદિષ્ટં
જ્ઞેયં નવાંશસ્ય ફલં તદેવ ।
રાશીક્ષણે યત્ફલમુક્તમિન્દો-
સ્તદ્દ્વાદશાંશસ્ય  ફલં હિ વાચ્યમ્॥ ૧૬॥
વર્ગોત્તમસ્વપરગેષુ શુભં યદુક્તં
તત્પુષ્ટમધ્યલઘુતાઽશુભમુત્ક્રમેણ ।
વીર્યાન્વિતોંઽંશકપર્તિનરુણદ્ધિ   પૂર્વં
રાશીક્ષણસ્ય ફલમંશફલં દદાતિ॥ ૧૭॥

એકોનવિંશોઽધ્યાયઃ 
દશાફલ

ભક્ત્યા યેન નવગ્રહા બહુવિધૈરારાધિતાસ્તે  ચિરં
સન્તુષ્તાઃ ફલબોધહેતુમદિશન્સાનુગ્રહં નિર્ણયમ્ ।
ખ્યાતાં તેન પરાશરેણ કથિતાં સંગૃહ્ય હોરાગમાત્
સારં ભૂરિપરીક્ષયાતિફલિતાં વક્ષ્યે મહાખ્યાં દશામ્॥ ૧॥
અગ્ન્યાદિતારપત્યો રવિચન્દ્રભૌમ-
સર્પમરેણ્યશનિચન્દ્રજકેતુશુક્રાઃ ।
તેને નટઃ સનિજયા ચટુધાન્યસૌમ્ય-
સ્થને નખા નિગદિતાઃ શરદસ્તુ તેષામ્॥ ૨॥
તૃક્ષસ્ય ગમ્યા ઘટિકા દશાબ્દ-
નિઘ્ના નતાપ્તા સ્વદશાબ્દસંખ્યા ।
રૂપૈર્નગૈઃ સંગુણયેન્નતેન
હૃતાસ્તુ માસા દિવસાઃ ક્રમેણ॥ ૩॥
રવિસ્ફુટં તજ્જનને યદાસીત્
તથા વિધશ્ચેત્પ્રતિવર્ષમર્કઃ ।
આવૃત્તયુઃ સન્તિ દશાબ્દકાનાં
ભાગક્રમાત્તદૃવસાઃ પ્રકલ્પ્યાઃ॥ ૪॥
દશાફલ

ભાનુઃ કરોતિ કલહં ક્ષિતિપાલકોપ-
માકસ્મિકં સ્વજનરોગપરિભ્રમં ચ ।
અન્યોન્યવૈરમતિદુઃસહચિત્તકોપં
ગુપ્ત્યર્થધાન્યસુતદારકૃશાનુપીડામ્॥ ૫॥
ક્રૌર્યધ્વિભૂપૈઃ કલહૈર્ધનાપ્તિં
વનાદ્રિસંચારમતિપ્રસિદ્ધિમ્ ।
કરોતિ સુસ્થો વિજયં દિનેશ-
સ્તૈક્ષ્ણ્યં સદોદ્યોગરતિં  સુખં ચ॥ ૬॥
મનઃપ્રસાદં પ્રકરોતિ ચન્દ્રઃ
સર્વાર્થસિદ્ધિં  સુખભોજનં ચ ।
સ્ત્રીપુત્રભૂષામ્બરરત્નસિદ્ધીં
ગોક્ષેત્રેલાભં દ્વિજપૂજનં ચ॥ ૭॥
બલેન સર્વં શશિનસ્તુ વાચ્યં
પૂર્વે દશાહે ફલમત્ર મધ્યમ્ ।
મધ્યે દશહે પરિપૂર્ણવીર્યં
તૃતીયેભાગેઽલ્પફલં ક્રમેણ॥ ૮॥
ભૌમસ્ય સ્વદશાફલાનિ હુતભુગ્ભૂપાહવાદ્યૈર્ધનં
ભૈષજ્યાનૃતવઞ્ચનૈશ્ચ વિવિધૈઃ ક્રૌર્યૈર્ધનસ્યાગમઃ ।
પિત્તાસૃગ્જ્વરબાધિતશ્ચ સતતં નીચાઙ્ગનાસેવનં
વિદ્વેષઃ સુતદારબન્ધુગુરુભિઃ કષ્ટોઽન્યભાગ્યે રતઃ॥ ૯॥
સૌમ્યઃ કરોતિ સુહૃદાગમમાત્મસૌખ્યં
વિદ્વત્પ્રશંસિતયશશ્ચ ગુરુપ્રસાદમ્ ।
પ્રાગલ્ભ્યમુક્તિવિષયેઽપિ પરોપકારં
જાયાત્મજાદિસુહૃદાં કુશલં મહત્ત્વમ્॥ ૧૦॥
ધર્મક્રિયાપ્તિમમરેન્દ્રગુરુર્વિધત્તે 
સંતાનસિદ્ધિમવનીપતિપૂજનં ચ ।
શ્લાઘ્યત્વમુન્નતજનેષુ ગજાશ્વયાન-
પ્રાપ્તિં  વધૂસુતસુહૃદ્યુતિમિષ્ટસિદ્ધિમ્॥ ૧૧॥
ક્રીડાસુખોપકરણાનિ સુવાહનાપ્તિં
ગોરત્મભૂષણનિધિપ્રમદાપ્રમોદમ્ ।

જ્ઞનક્રિયાં સલિલયાનમુપૈતિ શૌક્રયાં
કલ્યાણકર્મબહુમાનમિલાધિનાથાત્॥ ૧૨॥
પાકેઽર્કજસ્યનિજદારસુતાતિરોગાન્-
વાતોત્તરાન્કૃષિવિનાશમસત્પ્રલાપમ્  ।
કુસ્ત્રીરતિં  પરિજનૈર્વિયુતિં    પ્રવાસ
માકસ્મિકં સ્વજનભૂમિસુખાર્થનાશમ્॥ ૧૩॥
કુર્યાર્દહિઃ ક્ષિતિપચોરવિષાગ્નોશસ્ત્ર-

ભીર્તિં  સુતાર્તિસતિવિભ્રમબન્ધુનાશમ્   ।
નીચાવમાનનમતિક્રમતોઽપવાદં
સ્થાનચ્યુતિં  પદહાતિં  કૃતકાર્યહાનિમ્॥ ૧૪॥
વિધુંતુદે શુભાન્વિતે પ્રશસ્તભાવસંયુતે
દશા શુભપ્રદા તદા મહીપતુલ્યભૂતિદા ।
અભીષ્ટકાર્યસિદ્ધયો ગૃહે સુખસ્થિતિર્ભવે-
દચઞ્ચલાર્થસંચયાઃ ક્ષિતૌ પ્રસિદ્ધકીર્તયઃ॥ ૧૫॥
પથોનમીનાલિગતસ્ય રાહો-
ર્દશાવિપાકે મહિતં ચ સૌખ્યમ્ ।
દેશાધિપ્ત્યં નરવાહનાપ્તિ-
ર્દશાવસાને સકલસ્ય નાશઃ॥ ૧૬॥
કેતોર્દશાયામરિચોરભૂપૈઃ
પીડા ચ શસ્ત્રક્ષતમુષ્ણરોગઃ ।
મિથ્યાપવાદઃ કુલદૂષિતત્વં
વહ્નેર્ભયં પ્રોષણમાત્મદેશાત્॥ ૧૭॥
અથ તરણિદશાયાં ક્રૌર્યભૂપાલયુદ્ધૈ-
ર્ધનમનલચતુષ્પાત્પીડનં નેત્રતાપઃ ।
ઉદરદશનરોગઃ પુત્રદારાર્તિરુચ્ચૈ  -
ર્ગુરુજનવિરહઃ સ્યાદ્ભૃત્યનાશોઽર્થહાનિઃ॥ ૧૮॥
શિશિરકરદશાયાં મન્ત્રદેવદ્વિજોર્વી-
પતિજનિતવિભૂતિઃ સ્ત્રીધનક્ષેત્રસિદ્ધિઃ ।
કુસુમવસનભૂષાગન્ધનાનારસાપ્તિ-
ભર્વતિ ખલવિરોધઃ સ્વક્ષયો વાતરોગઃ॥ ૧૯॥

ક્ષિતિતનયદશાયાં ક્ષેત્રવૈરક્ષિતિશ-
પ્રતિજનિતવિભૂતિઃ સ્યાત્પશુક્ષેત્રલાભઃ ।
સહજતનયવૈરં દુર્જનસ્ત્રીષુસક્તિ-

દર્હનરુધિરપિત્તવ્યાધિરર્થોપહાનિઃ॥ ૨૦॥
અસુરવરદશાયાં દુઃસ્વભાવોઽથવા સ્યા-
દતિગહનગદાર્તિઃ   સૂનુનાર્યોર્વિનાશઃ   ।
વિષભયમરિપીડાવીક્ષણોદ્ધર્વાઙ્ગીરોગઃ
સુહૃદિ કૃષવિરોધો ભૂપતેર્દ્વેષલાભઃ॥ ૨૧॥
અમરગુરુદશાયામમ્બરાદ્યર્થસિદ્ધિઃ
પરિજનપરિવારપ્રૌઢિરત્યર્થમાનઃ ।
સુતધનસુહૃદાપ્તિઃ સાધુવાદાપ્તપૂજા
ભવતિ ગુરુવિયોગઃ કર્ણરોગઃ કફાર્તિઃ  ॥ ૨૨॥
રવિતનયદશાયાં રાષ્ટપીડાપ્રહાર-
પ્રતિજનિતવિભૂતિઃ પ્રેષ્યવૃદ્ધાઙ્ગનાપ્તિઃ  ।
પશુમહિષવૃષાપ્તિઃ પુત્રદારપ્રપીડા
પવનકફગુદાર્તિઃ   પાદહસ્તાઙ્ગતાપઃ ॥ ૨૩॥
શશિતનયદશાયાં શશ્વદાચાર્યસિદ્ધિ-
ર્દ્વિજજનિતધનાપ્તિઃ   ક્ષેત્રેગોવાજિલાભઃ ।
મનવરસુરપૂજા વિત્તસંધાતસિદ્ધિઃ
પ્રભવતિ મરુદુષ્ણશ્લેષ્મરોગપ્રપીડા॥ ૨૪॥
શિખિજનિતદશાયાં શોકમોહોઽઙ્ગનાભિઃ
પ્રભુજનપરિપીડા વિત્તનાશોઽપરાધઃ ।
પ્રભવતિ તનુભાજાં સ્વીયદેશા-
દૃશનચરણરોગઃ શ્લેષ્મન્તાપનં ચ॥ ૨૫॥
ભૃગુતનયદશાયામઙ્ગનારત્નવસ્ત્ર -

દ્યતિમિધિધનભૂષાવાજિશય્યાસનાપ્તિઃ ।
ક્રયકૃષિજલયાનપ્રાપ્તવિત્તાગમો  વા
ભવતિ ગુરુવિયોગો બાન્ધવાતિર્મનોરુક્ ॥ ૨૬॥

વિંશોઽધ્યાયઃ 
અન્તર્દશાફલ

ભાવેશ્વરેણ પ્રબલેન યેન યદ્યત્ફલં હીનબલેન યેન ।
યદાનુભોક્તવ્યમનન્યસમ્યક્સંસૂચયિષ્યત્યથ સંગ્રહેણ॥ ૧॥
લગ્ને બલિષ્ઠે જગતિ પ્રભુત્વં સુખસ્થિતિ દેહબલં સુવર્ચઃ ।
ઉપર્યુપર્યભ્યુદયાભિવૃદ્ધિં  પ્રાપ્નોતિ બાલેન્દુવદેષ જાતઃ॥ ૨॥
પાકેઽર્થનાથસ્ય કુટુમ્બસિદ્ધિં
સત્પુત્રિકાપ્તિં  સુખભોજનં ચ ।
પ્રાપ્નોતિ વાગ્જીવિકયા ધનાનિ
વક્તા સદુક્તિં  સદસિ પ્રશસ્તામ્॥ ૩॥
શૌર્યે સવીર્યે સહજાનુકૂલ્યં
સણ્તોષવાતશ્રિવણં ચ શૌર્યમ્ ।
સેનાપતિત્વં લભતેઽભિમાનં
જનાશ્રયં સદ્ગુણભાજનત્વમ્॥ ૪॥
બન્ધૂપકારં કૃષકર્મસિદ્ધિં  સ્ત્રીસઙ્ઘમં  વાહનલાભમેતિ ।
ક્ષેત્રં ગૃહં નૂતનુમર્થસિદ્ધિં  સ્થાનંપ્રશસ્તં ચ સુખેશ્દાયે॥ ૫॥
પુત્રપ્રાપ્તિં  બન્ધુવિલાસં નૃપતીનાં
સાચિવ્યં વા ધીશદશાયાં બહુમાનમ્ ।
પ્રાજ્યૈર્ભોજ્યૈર્મૃષ્ટમિહાશ્નાતિ દદાતિ
શ્રેયસ્કાર્યં સજ્જનશસ્તં સ વિદધ્યાત્॥ ૬॥
રિપૂન્નિહન્તિ સાહસૈરરીશ્વરસ્ય વત્સરે ।
અરોગતાનુદારતામધૃષ્યતામતિશ્રિયમ્॥ ૭॥
સમ્પાદ્ય વસ્ત્રાભરણાનિ શય્યાં
પ્રીતો રમણ્યા રમતેઽતિવીર્યઃ ।
કરોતિ કલ્યાણમહોત્સવાદીન્
સન્તોષયાત્રાં ચ મદેશદાયે॥ ૮॥
ઋણવિમોચનમુચ્છ્રતિમાત્મનઃ
કલહકૃત્યનિવૃત્તિમુપૈતિ સઃ ।
મહિષપશ્વજભૃત્યજનાગમં

વયસિ રન્ધ્રપતેર્બલશાલિનઃ॥ ૯॥
સ્ત્રીપુત્રપૌત્રૈઃ સહબન્ધુવર્ગૈ-
ર્ભાગ્યંશ્રિયં ચાનુભવત્યજસ્ત્રમ્ ।
શ્રેયાંસિ કાર્યાણ્યવનીશપૂજાં
ભાગ્યેશદાયે વિજદેવભક્તિમ્॥ ૧૦॥
યત્કાર્યમારબ્ધમુપૈત્યનેન
તસ્યૈવ સિદ્ધિં  સુખજીવનં ચ ।
કીર્તિં  પ્રતિષ્ઠાં કુશલપ્રવૃત્તિં
માનોન્નતિં  કર્મપતેર્દશાયામ્॥ ૧૧॥
એશ્વર્યમવ્યાહતમિષ્ટબન્ધુ-
સમાગમં ભૃત્યજનાંશ્ચ દાસાન્ ।
સંસારસૌભાગ્યમહોદયં ચ
લભેત લાભાધિપતેર્દાશાયામ્॥ ૧૨॥
વ્યયેશિતુર્વયસ્યતિવ્યયં કરોતિ સજ્જને ।
અઘૌઘનાશિનીં  શુભક્રિયાં મહીશમાન્યતામ્॥ ૧૩॥
વક્રગસ્ય નિજતુઙ્ગસુહૃત્ -
સુસ્થાનગસ્ય દશાફલમેવમ્ ।
શત્રુનીચગૃહમૌઢ્યષડન્ત્ય-

છિદ્રગસ્ય તુ ફલાન્યપિ વક્ષ્યે॥ ૧૪॥
દુઃસ્થેલગ્નપતૌ નિરોધનમુપૈત્યજ્ઞાતવાસં ભયં
વ્યાધ્યાધીનપરક્રિયાભિગમનં સ્થાનચ્યુતિં  ચાપદમ્ ।
જાડ્યં સંસદિ વાક્કુટુમ્બચલનં દુષ્પત્રિકાં દૃગ્રુજં
વાગ્દોષં દ્રવિણવ્યયં નૃપભયં દુઃસ્થે દ્વિતીયાધિપે॥ ૧૫॥
દુશ્ચિક્યાધિપતૌ સહોદરમૃતિં  કાર્યે દુરાલોચના-
મન્તઃશત્રુ નિપીડનં પરિભવં તદ્ગર્વભઙ્ગ  વદેત્ ।
માતૃક્લેશમરિષ્ટમિષ્ઠસુહૃદાં ક્ષેત્રગૃહોપપ્લુતિં
પશ્વશ્વાદિવિનાશનં જલભયં પાતાલનાથેઽબલે॥ ૧૬॥
વીર્યોને પ્રતિભાપતૌ સુતમૃતિર્બુદ્ધિભ્રમં પઞ્ચના-
મધ્વાનં હ્યુદરામયં નરપતેઃ કોપં સ્વશક્તિક્ષયમ્ ।

ચોરાદ્ભીતિમનર્થતાં ચ દમનં રોગાન્ બહૂન્દુષ્કૃતિં  
ભૃત્યત્વં લભતેઽવમાનમયશઃ ષષ્ઠેશદાયે વ્રણમ્॥ ૧૭॥
જામાતુર્વ્યસનં કલત્રવિરહં સ્ત્રીહેત્વનર્થાગમં
દ્યૂનેશે વિબલિન્યસત્યભિરતિં  ગુહ્યામયં ચાટનમ્ ।
રન્ધ્રેશાયુષિ શોકમોહમદમાત્સર્યાદિમૂર્ચ્છોચ્છ્રિતિં 
દારિદ્ર્યં ભ્રમણં વદેદપયશોવ્યાધીનવજ્ઞાં મૃતિમ્॥ ૧૮॥
પૂર્વોપાસિતદેવકોપમશુભં જાયાતનૂજાપદં
દૌષ્કૃત્યં સ્વગુરોઃ પિતુશ્ચ નિધનં દૈન્યં શુભે દુર્બલે ।
યદ્યત્કર્મ કરોતિ તત્તદફલં સ્યાન્માનભઙ્ગો  નભો-
ભાવે દુર્ગુણતાં પ્રવાસમશુભં દુર્વૃત્તમાપન્નતામ્॥ ૧૯॥
શ્રવણમશુભવાચાં ભ્રતૃકષ્ટં સુતાતિં
ભવપવયસિ દૈન્યં વઞ્ચનં કર્ણરોગમ્ ।
બહુરુજમપમાનં બન્ધનં સર્વસમ્પત્-
ક્ષયમપરશશીવાઽયાતિ રિઃફેશદાયે॥ ૨૦॥
મંજ્ઞાયાં યદગાચ્ચ કારકવિધિશ્લોકેષુ યજ્જલ્પિતં
કર્માજીવનિરૂપિતં ફલમિદં યદ્રોગચિરતાવિધૌ ।
યદ્યસ્યોક્ષણયોગસંભવફલં ભાવેશયોગોદ્ભવં
ભાવેશૈરપિ ભાવગૈરપિ ફલં વાચ્યં દશાયામિહ॥ ૨૧॥
વર્ગોત્તમાંશસ્થદશા શુભપ્રદા
મિશ્રૈવ સા ચાસ્તમિતે ચ નીચગે ।
મૃત્યુવ્યયારીશદશાપહારયો-
સ્તત્ર સ્થિતસ્યાપ્યશુભં ફલં ભવેત્॥ ૨૨॥
ક્રૂરગ્રહસ્યૈવ દશાપહારે
ત્રિપઞ્ચસપ્તર્ક્ષપતેવિપાકે ।
તથૈવ જન્માષ્ટમનાથભુક્તૌ
ચોરારિપીડાં લભતેઽતિદુઃખમ્॥ ૨૩॥
શનેશ્ચતુર્થી ચ ગુરોસ્તુ ષષ્ઠી
દશા કુજાહ્યોર્યદિ પઽચમી સા ।
કષ્ટ ભવેદ્રાશ્યવસાનભાગ-
સ્થિતસ્ય દુઃસ્થાનપતેસ્તથૈવ॥ ૨૪॥

ઉર્ધ્વાસ્યતુઙ્ગભવનસ્થિતભૂમિજસ્ય
કર્માયગસ્ય હિ દશા વિદધાતિ રાજ્યમ્ ।
જિત્વા રિપૂન્વિપુલવાહનસૈન્યયુક્તાં
રાજ્યશ્રિયં વિતનુતેઽધિકમન્નદાનમ્॥ ૨૫॥
સ્વોચ્ચસ્થિતો ભૃગુસુતો વ્યયકર્મગો વા
લાભેઽપિ વાઽસ્તરહિતો ન ચ પાપયુક્તઃ ।
તસ્યાબ્દપાકસમયે બહુરત્નપૂર્ણો
ધીમાન્વિશાલવિભવો જયતિ પ્રશસ્તઃ॥ ૨૬॥
નીચારિષષ્ઠવ્યયસંશ્રિતા હિ
શુભાઃ પ્રયચ્છન્ત્યશુભાનિ સર્વે ।
શુભેતરાસ્ત્વેષુ ગતાઃ પ્રયચ્છ-
ન્ત્યમોઘદુઃખાનિ દશાસુ તેષમ્॥ ૨૭॥
દશેશત્રોરરિગેહભાજો
લગ્નેશશત્રોરપિ વાઽથ ભુક્તૌ ।
શત્રોર્ભયં સ્થાનલયઃ તદાસ્ય
સ્નિગ્ધોઽપિ શત્રુત્વમુપૈતિ નૂનમ્॥ ૨૮॥
યદ્ભાવગઃ પાકપતિર્દશેશાત્-
તદ્ભાવજાતાનિ ફલાનિ કુર્યાત્ ।
વિપક્ષરિઃફાષ્ટમભાવગશ્ચેદ્-
દુઃખં વિદધ્યાદિતરત્ર સૌખ્યમ્॥ ૨૯॥
સ્વોચ્ચત્રિકોણસ્વહિતારિનીચે
પૂર્ણં ત્રિપાદાર્દ્ધપદાલ્પશૂન્યમ્ ।
ક્રમાચ્છુભં  ચેદશુભં વિલોમાટ્
મૂઢે ગ્રહે નીચસમં ફલં સ્યાત્॥ ૩૦॥
મન્દમાન્દ્યગુખરેશરન્ધ્રપાઃ-
તન્નવાંશપતયોઽપિ યે ગ્રહાઃ ।
તેષુ દુર્બલદશા મૃતિપ્રદા
કષ્ટભે ચરતિ સૂર્યનન્દને॥ ૩૧॥
મૃતીશનાથસ્થિતભાંશકેશયોઃ

ખરત્રિભાગેશ્વરયોર્બલીયસઃ ।
દશાગમે મૃત્યુયુક્તભાંશક-
ત્રિકોણગે દેવગુરૌ તનુક્ષયઃ॥ ૩૨॥
ચતુષ્ટયસ્થા ગુરુજન્મલગ્નપા
ભવન્તિ મધ્યે વયસઃ સુખપ્રદાઃ ।
ક્રમેણ પૃષ્ઠોભયમસ્તકોદય-
સ્થિતોઽન્ત્યમધ્યપ્રથમેષુ પાકદઃ॥ ૩૩॥
યદ્ભાવગો ગોચરતો વિલગ્નાત્-
દશેશ્વરઃ સ્વોચ્ચસુહૃદ્ગૃહસ્થઃ  ।
તદ્ભાવપુષ્ટિં  કુરુતે તદાનીં
બલાન્વિતશ્ચેજ્જનનેઽપિ તસ્ય॥ ૩૪॥
બલોનિતો જન્મનિ પાકનાથો
મૌઢ્યં સ્વનીચં રિપુમન્દિરં વા ।
પ્રાપ્તશ્ચ યદ્ભાવમુપૈતિ ચારાત્-
તદ્ભાવનાશં કુરુતે તદાનીમ્॥ ૩૫॥
દશેશસ્ય તુઙ્ગે  સુહૃદ્ભે દશેશાત્
ત્રિષત્કર્મલાભત્રિકોણાસ્તભેષુ ।
યદા ચારગત્યા સમાયાતિ ચન્દ્રઃ
હુભં સંવિધત્તેઽન્યથા ચેદરિષ્ટમ્॥ ૩૬॥
પાકપ્રભુર્ગોચરતઃ સ્વનીચં
મૌઢ્યં યદાયાતિ વિપક્ષભં વા ।
કષ્ટં વિદધ્યાત્સ્વગૃહં સ્વતુઙ્ગં
વક્રં ગતઃ સૌખ્યફલં તદાનીમ્॥ ૩૭॥
પાકેશસ્ય શુભપ્રદસ્ય ભવનં તુઙ્ગં  પ્રપન્ને યદા
સૂર્યે તત્ફલસિદ્ધિમેતિ ગુરુણાપ્યેવં ફલં ચિન્તયેત્ ।
નીચં કષ્ટફલપ્રદસ્ય ચ દશાનાથસ્ય વૈરિસ્થલં
પ્રાપ્તે ભાસ્વતિ ગોચરેણ લભતે તસ્યૈવ કષ્ટં ફલમ્॥ ૩૮॥
યેન ગ્રહેણ સહિતો ભુજગાધિનાથ-
સ્તત્ખેટજાતગુણદોષફલાનિ કુર્યાત્ ।
સર્પાન્વિતઃ સ તુ ખગઃ શુભદોઽપિ કષ્ટં

દુઃખં દશાન્ત્યસમયે કુરુતે વિશેષાત્॥ ૩૯॥
દ્વાવર્થકામાવિહ મારકાખ્યૌ
તદીશ્વરસ્તત્ર ગતો બલાઢ્યઃ ।
હન્તિ સ્વપાકે નિધનેશ્વરો વા
વ્યયેશ્વરો વઽપ્યતિદુર્બલશ્ચેત્॥ ૪૦॥
કેન્દ્રેશસ્ય સતોઽસતો।શુભશુભૌ કુર્યાદ્દશા કોણપાઃ
સર્વે શોભનદાસ્ત્રિવૈરિભવપા યદ્યપ્યનર્થપ્રદાઃ ।
રન્ધ્રેશોઽપિ વિલગ્નપો યદિ શુભં કુર્યાદ્રવિર્વા શશી
યદ્યેવં શુભદઃ પરાશરમતં તત્તદ્દશાયાં ફલમ્॥ ૪૧॥
કોણાધીશઃ કેન્દ્રગઃ કેન્દ્રપો વા
કોણસ્થશ્ચેદ્ દ્વૌ ચ યોગપ્રદૌ સ્તઃ ।
દ્વાવપ્યેતૌ ભુક્તિકાલે દશાયા-
મન્યોન્યં તૌ યોગદૌ સોપકારૌ॥ ૪૨॥
ન દિશેયુર્ગ્રહાઃ સર્વે સ્વદશાસુ સ્વભુક્તિષુ ।
ભવાશુભફલં નૄણામાત્મભાવાનુરૂપતઃ॥ ૪૩॥
આત્મસમ્બન્ધિનો યે ચ યે યે નિજસર્ધામિણઃ ।
તેષામન્તર્દાસ્વેવ દિશન્તિ સ્વદશાફલમ્॥ ૪૪॥
કેન્દ્રત્રિકોણનેતારૌ દોષયુક્તાવપિ સ્વયમ્ ।
સમ્બન્ધુમાત્રાદ્બલિનૌ ભવેતાં યોગકારકો॥ ૪૫॥
ત્રિકોણાધિપયોર્મધ્યે સમ્બન્ધો યેન કેનચિત્ ।
કેન્દ્રનાથસ્ય બલિનો ભવેદ્યદિ સ યોગકૃત્॥ ૪૬॥
કેન્દ્રત્રિકોણાધિપયોરૈક્યે તૌ યોગકારકૌ ।
અન્યત્રિકોણપતિના સંબન્ધો યદિ કિં  પુનઃ॥ ૪૭॥
યોગકારકસમ્બન્ધાત્પાપિનોઽપિ ગ્રહાઃ સ્વતઃ ।
તત્તદ્ભુક્ત્યાનુસારેણ દિશેયુર્યૌગિકં ફલમ્॥ ૪૮॥
સ્વદશાયાં ત્રિકોણેશો શુક્તૌ કેન્દ્રપતેઃ શુભમ્ ।
દિશેત્સોઽપિ તથા નો ચેદસંબન્ધેઽપિ પાપકૃત્॥ ૪૯॥
કેન્દ્રાધિપત્યદોષસ્તુ બલવાન્ ગુરુશુક્રયોઃ ।

phaladIpika.pdf 69



ફલદીપિકા

મારકત્વેઽપિ ચ તયોર્મારકસ્થાનસંસ્થિતિઃ॥ ૫૦॥
બુધસ્તદનુ ચંદ્રોઽપિ ભવેત્ત્દનુ તદ્વિધઃ ।
પાપાશ્ચેત્કેન્દ્રપતયઃ શુભદાશ્ચોત્તરોત્તરમ્॥ ૫૧॥
યદિ કેન્દ્રે ત્રિકોણે વા નિવસેતાં તમોગ્રહૌ ।
નાથેનાન્યતરસ્યૈવ સંબન્ધાદ્યોગકારકૌ॥ ૫૨॥
તમોગ્રહૌ શુભારૂઢૌઽસંબદ્ધૌ યેન કેનચિત્ ।
અન્તર્દશાનુરૂપેણ ભવેતાં યોગકારકૌ॥ ૫૩॥
આરમ્ભો રાજયોગસ્ય ભવેન્મારકભુક્તિષુ ।
પ્રથયન્તિ તમારભ્ય ક્રમશઃ પાપભુક્તયઃ॥ ૫૪॥
રન્ધ્રસ્થરન્ધ્રેક્ષકરન્ધ્રનાથ-
રન્ધ્રત્રિભાગાધિપમાન્દિભેશાઃ ।
દુઃખપ્રદાસ્તેષ્વપિ દુર્બલો યઃ
સ નાશકારી સ્વદશાપહારે॥ ૫૫॥
ભ્રષ્ઠસ્ય તુઙ્ગાદવરોહિસંજ્ઞા
મધ્યા ભવેત્સા સુહૃદુચ્ચભાગે ।
આરોહિણી નિમ્નપરિચ્યુતસ્ય
નીચારિભાંશેષ્વધમા ભવેત્સા॥ ૫૬॥
શસ્તગૃહે શસ્તાંશે નીચે રિપુભેઽસ્તસંસ્થિતે વાઽપિ ।
તસ્ય દશા મિશ્રફલા દશાપરાર્ધે ફલપ્રદા જ્ઞેયા॥ ૫૭॥
તત્તદ્ભાવાત્વ્યયથસ્ય તદ્ભાવવ્યયપસ્ય ચ ।
વીર્યહીનસ્ય ખેટસ્ય પાકે મૃત્યુમવાપ્નુયાત્॥ ૫૮॥
દશાપતિર્લગ્નગતો યદિ સ્યાત્
ત્રિષટ્દશૈકાદશગશ્ચ લગ્નાત્ ।
તત્સપ્તવર્ગેઽપ્યથ તત્સુહૃદ્વા
લગ્ને શુભો વા શુભદા દશા સ્યાત્॥ ૫૯॥
યાવન્તિ વર્ષણિ દશા ચ સા સ્યાત્-
ચારક્રમાત્તત્ર દશાપતિઃ સઃ ।
યત્ર સ્થિતસ્તદ્ભવનાદ્વિધોસ્તુ
સ્થિતેઃ પ્રકલ્પ્યં સદસત્ફલં હિ॥ ૬૦॥

દશાધિનાથસ્ય સુહૃદ્ગૃહસ્થ -

સ્તદુચ્ચગો વાઽથ દશાધિનાથાત્ ।
સ્મરત્રિકોણોપચયોપગશ્ચ
દદાતિ ચન્દ્રઃ ખલુ સત્ફલાનિ॥ ૬૧॥
ઉક્તેષુ રાશિષુ ગતસ્ય વિધોઃ સ રાશિઃ
સ્યાજ્જન્મકાલભવમૂર્તિધનાદિભાવઃ   ।
તત્તદ્વિવૃધિકૃદસૌ કથિતો નરાણાં
તદ્ભાવહાનિકૃદથેતરરાશિસંસ્થઃ॥ ૬૨॥
સારાવલીમુડુદશાં ચ વરાહહોરા-
માલોક્ય જાતકફલં પ્રવદેન્નરાણામ્ ।
પ્રશ્નોદયગ્રહવશાદથ વા સ્વજન્મ-

રાશ્યાદિના વદતુ નાસ્ત્યનયોર્વિશેષઃ  ॥ ૬૩॥

એકવિંશોઽધ્યાયઃ 
પ્રત્યન્તર્દશાફલ

અપહારવિભાગલક્ષણં તત્પંક્તિં  ક્રમશઃ સ્ફુટં પ્રવચિમ્ ।
યદુદીરિતમત્ર તત્સમસ્તં કથયેત્સ્વદશાન્તરાન્તરાદૌ॥ ૧॥
પાકેશાબ્દહતા દશેશ્વરસમા નેત્રાઙ્કભક્તાઃ સમાઃ
શિષ્ટ રૂપહતા નરાઙ્કવિહૃતા માસા નગૈર્વાસરાઃ ।
છિદ્રાદિષ્વપિ ચૈવમેવ કલયેત્પાકક્રમાચ્ચેદ્દશા-
નાથાદ્યા પુનરન્તરાન્તરદશાસ્તત્પાકનાથક્રમાઃ॥ ૨॥
સૂર્ય
મહીશ્વરાદુપલભતેઽધિકં યશો
વનાચલસ્થલવસતિં  ધનાગમમ્ ।
જ્વરોષ્ણરુગ્જનકવિયોગજં ભયં
નિજાં દશાં પ્રવિશતિ નીક્ષણદીધિતૌ॥ ૩॥
રિપુક્ષયો વ્યસનશમો ધનાગમઃ
કૃષિક્રિયા  ગૃહકરણં સુહૃદ્યુતિઃ

ક્ષયાનલપ્રતિહતિરકર્દાયકં
શશી યદા હરતિ જલોદ્ભવા રુજઃ॥ ૪॥
રુજાગમઃ પદવિરહોઽરિપીડનં
વર્ણોદ્ભવઃ સ્વકુલજનૈર્વરોધિતા
મહીભૃતો ભવતિ ભયં ધનચ્યુતિ
યર્દા કુજો હરતિ તદ્ઽર્કર્વત્સરમ્॥ ૫॥
રિપૂદયો ધનહૃતિરાપદુદ્ગમો
વિષાદ્ભયં વિષયવિમૂઢતા પુનઃ
શિરોદૃશોરધિકરુગેવ દેહિનામ્
અહૌ ભવેધિમકરાયુરન્તરો॥ ૬॥
રિપુક્ષયો વિવિધધનાપ્તિરન્વહં
સુરાર્ચનં દ્વિજગુરુબન્ધુપૂજનમ્ ।
શ્રવઃશ્રમો ભવતિ ચ યક્ષ્મરોગિતા
સુરાચિંતે   પ્રવિશતિ ગોપશતિ ગોપતેર્દશામ્॥ ૭॥
ધનાહતિઃ સુતવિરહઃ સ્ત્રિયા રુજો
ગુરુવ્યયઃ સપદિ પરિચ્છદચ્યુતિઃ ।
મલિષ્ઠતા ભવતિ કફપ્રપીદનં
શનૈશ્ચરે સવિતૃદશાન્તરં ગતે॥ ૮॥
વિચઞ્ચિકા પિટકસકુષ્ઠકામિલા
વિશર્ધનં જઠરકટિપ્રપીડનમ્ ।
મહીક્ષયઃ ત્રિગદભયં ભવેત્તદા
વિધોઃ સુતે ચરતિ રવેરથાબ્દકમ્॥ ૯॥
સુહૃવ્દ્યયુઃ સ્વજનકુટુમ્બવિગ્રહો
રિપોર્ભયં ધનહરણં પદચ્યુતિઃ ।
ગુરોર્ગદશ્ચરણશિરોરુગુચ્ચકૈઃ
શિખી યદા વિશતિ દશાં વિવસ્વતઃ॥ ૧૦॥
શિરોરુજા જઠરગુદાતિંપીડનં 
કૃષિક્રિયા  ગૃહધનધન્યવિચ્યુતિઃ ।
સુતસ્ત્રિયોરસુખમતીવ દેહિનાં
ભૃગોઃ સુતે ચરતિ રવેરથાબ્દકમ્॥ ૧૧॥

ચન્દ્ર-વિચાર
સ્ત્રીપ્રજાપ્તિરમલાંશુકાગમો
ભૂસુરોત્તમસમાગમો ભવેત્ ।
માતુરિષ્ટફલમઙ્ગનાસુખં
સ્વાં દશાં વિશતિ શીતદીધિતૌ॥ ૧૨॥
પિત્તવહ્નિરુધિરોદ્ભવા રુજઃ
ક્લેશદુઃખરિપુચોરપીડનમ્ ।
વિત્તમાનવિહતિર્ભવેત્કુજે
શીતદીધિતિદશાન્તરં ગતે॥ ૧૩॥
તીવ્રદોષરિપુવૃદ્ધિબન્ધુરુઙ્ મારુતાશનિભયાતિરુદ્ભવેત્ ।
અન્નપાનજનિતજ્વરોદયાશ્ચન્દ્રવત્સરવિહારકે હ્યહૌ॥ ૧૪॥
દાનધર્મનિરતિઃ સુખોદયો વસ્ત્રભૂષણસુહૃત્સમાગમઃ ।
રાજસત્કૃતિરતીવ  જાયતે કૈરવપ્રિયવયોહરે ગુરઊ॥ ૧૫॥
નૈકરોગવિહતિઃ સુહૃત્સુત-
સ્ત્રીરુજાવ્યસનસંભવો મહાન્ ।
પ્રાણહાનિરથવા ભવેચ્છનૌ
મારબન્ધુવયસો ગતેઽન્તરમ્॥ ૧૬॥
સર્વદા ધનગજાશ્વગોકુલ-
પ્રાપ્તિરાભરણસૌખ્યસમ્પદઃ ।
ચિત્તબોધ ઇતિ જાયતે વિધો-
રાયુષિ પ્રવેશતિ પ્રબોધને॥ ૧૭
ચિત્તહાનિરપિ સપદશ્ચ્યુતિ-
ર્બન્ધુહાનિરપિ તોયજં ભયમ્ ।
દાસભૃત્યહતિરસ્તિ દેહિનાં
કેતુકે હરતિ ચાન્દ્રમબ્દકમ્॥ ૧૮॥
તોયયાનવસુભૂષણાઙ્ગનાવિક્રયક્રયકૃષિક્રિયાદયઃ   ।
પુત્રમિત્રપશુધાન્યસંયુતિશ્ચન્દ્રદાયહરણોન્મુખે ભૃગૌ॥ ૧૯॥
રાજમાનનમતીવ શૂરતા રોગશાન્તિરરિપક્ષવિચ્યુતિઃ ।
પિત્તવાતરુગિને ગતે તદા સ્યાચ્છશાઙ્કપરિવત્સરાન્તરમ્॥ ૨૦॥

મંગલ કી મહાદશા મેં વિવિધ અન્તર્દશોં કા ફલ
પિત્તોષ્ણરુગ્વ્રણભયં સહજૈવિયોગઃ
ક્ષેત્રપ્રવાદજનિતાર્થવિભૂતિસિદ્ધિઃ ।
જ્ઞાત્યગ્નિશત્રુનૃપચોરજનૈવિરોધો
ધાત્રીસુતો હરતિ ચેચ્છરદં સ્વકીયામ્॥ ૨૧॥
શસ્ત્રાગ્નિચોરરિપુભૂપભયં વિષાતિઃ
શુક્ષ્યક્ષિશીર્ષજગદો ગુરુબન્ધુહાનિઃ ।
પ્રાણવ્યયોઽથ યદિવા વિપુલાપદો વા
વક્રાયુરન્તરગતે ભુજગાધિનાથે॥ ૨૨॥
દ્વિજવિબુધસમર્ચા તિર્થપુણ્યાનુસેવા
સતતમતિથિપૂજા પુત્રમિત્રાદિવૃદ્ધિઃ ।
શ્રવણરુગતિમાત્રં શ્લેષ્મરોગોદ્ભવો વા
ભવતિકુજદશાન્તઃ સંગતે વાગધીશે॥ ૨૩॥
ઉપર્યુપરિવિનાશઃ સ્વાત્મજસ્ત્રીગુરૂણા-
મગણિતવિપદન્તર્દુઃખમર્થોપહાનિઃ ।
વસુહરણમરિભ્યો ભીતિરુષ્ણાનિલાગ્નિ-
ર્ભવતિ કુજદશાયામર્કજે સમ્પ્રયાતે॥ ૨૪॥
અરિભયમુરુચોરોપદ્રવોઽથાર્થહાનિઃ
પશુગજતુરગાણાં વિપ્લવોઽમિત્રયોગઃ ।
નૃપકૃતપરિપીડા શૂદ્રવૈરોદ્ભવો વા
વિશતિ શશિતનૂજે વિષ્વધાત્રીસુતાયુઃ॥ ૨૫॥
અશનિભયમકસ્માદગ્નિશસ્ત્રપ્રપીડા
વિગમનમથ દેહાદ્વિત્તનાશોઽથવા સ્યાત્ ।
અપગમનમસુભ્યો યોષિતો વા વિનાશઃ
પ્રવિશતિ યદિ કેતુઃ ક્રૂરનેત્રાયુરન્તમ્॥ ૨૬॥
યુધિ જનિતવિમાનં વિપ્રવાસઃ સ્વદેશા-
દ્વસુહૃતિરપિ ચોરૈર્વમનેત્રોપરોધઃ ।
પરિજનપરિહાનિર્જાયતે માનવાના-
મપહરતિ યદાયુર્ભૌમિજં ભાર્ગવેન્દ્રઃ॥ ૨૭॥

નૃપકૃતપરિપૂજા યદ્ધલબ્ધપ્રભાવઃ
પરિજનધનધાન્યશ્રીમદન્તઃપુરં ચ ।
અતિવિલસિતકૃત્તઃ સાહસાદાપ્તલક્ષ્મી-
સ્તિમિરભિદિ કુજાયુર્દાયસંહારિણીતિ॥ ૨૮॥
વિવિધધનસુતાપ્તિવિપ્રયોગોઽરિવર્ગૈ-
ર્વસનશયનભૂષારત્નસમ્પત્પ્રસૂતિઃ ।
ભવતિ ગુરુજનાતિર્ગુલ્મપિત્તપ્રપીડા
ધરણિતનયવર્ષં શીતગૌ સમ્પ્રયાતે॥ ૨૯॥
રાહુ કી મહાદશા મેં વિવિધ અન્તર્દશોં કા ફલ
વિષામ્બુરુગ્દુષ્ટભુજઙ્ગદર્શનં
પરાબલાસંયુતિરિષ્ટવિચ્યુતિઃ ।
અરિષ્ટવાગ્દુષ્ટજનવ્યથા
ભવેદ્વિધુંતુદેનાપહૃતે સ્વવત્સરે॥ ૩૦॥
સુખોપનીતિઃ સુરવિપ્રપૂજનં
વિરોગતા વામદૃશાં સમાગમઃ ।
સુપુણ્યશાસ્ત્રર્થવિચારસમ્ભવઃ
સુરારિદાયાન્તગે બૃહસ્પતૌ॥ ૩૧॥
સમીરપિત્તપ્રગદક્ષતિસ્તનૌ
તનૂજયોષિત્સહજૈશ્ચ વિગ્રહઃ ।
સ્વભૃત્યનાશશ્ચ પદચ્યુતિર્ભવેત્-
દિતિપ્રજાયુઃ પ્રવિસ્શત્યથાર્કજે॥ ૩૨॥
સુતસ્વસિદ્ધિઃ સુહૃદાં સમાગમો
મનોવિનિન્દ્યત્વમતીવ જાયતે ।
પટુક્રિયાભૂષણકૌશલાદયો
ભુજઙ્ગસંવત્સરહારિણીન્દુજે ॥ ૩૩॥
જ્વરાગ્નિશસ્ત્રારિભયં શિરોરુજા
શરીરકમ્પઃ સ્વસુહૃદ્ગુરુવ્યથા ।
વિષવ્રણાતિઃ કલહઃ સુહૃજ્જનૈ-
રહીન્દ્રદાયાન્તરગે શિખાધરે॥ ૩૪॥
કલત્રલબ્ધિઃ શયનોપચારતા

તુરઙ્ગમાતઙ્ગમહીસમાગમઃ   ।
કફાનિલાપ્તિઃ સ્વજનૈવિરોધિતા
ભવેદ્ભુજઙ્ગાયુરપાહૃતૌ  ભૃગોઃ॥ ૩૫॥
અરિવ્યથા સ્યાદતિપીડનં
દૃશોવિંષાગ્નિશસ્ત્રાહતિરાપદુદ્ગમઃ   ।
વધૂસુતાતિર્નૃપતેર્મહદ્ભયં
ભુજઙ્ગવર્ષે  તિમિરારિણા હૃતે॥ ૩૬॥
વધૂવિનાશઃ કલહો મનોરુજા
કૃષિક્રયાવિત્તપશુપ્રજાક્ષયઃ  ।
સુહૃદ્વિપત્તિઃ સલિલાદ્ભયં ભવે-
દ્વિધૌ દશાભક્તરિ દેવવિદ્વિધઃ॥ ૩૭॥
નૃપાગ્નિચોરાસ્ત્રભયં શરીરિણાં
શરીરનાશો યદિ વા મહારુજઃ ।
પદભ્રમો હૃન્નયનપ્રપીડનં
યદાત્ર સર્પયુષિ સંચરેત્કુજઃ॥ ૩૮॥
બૃહસ્પતિ કી મહાદશા મેં વિવિધ અન્તર્દશોં કા ફલ
સૌભાગ્યકાન્તિતબહુમાનગુણોદયઃ
સ્યાત્સત્પુત્રસિદ્ધિરવનીપતિપૂજનં ચ ।
આચાર્યસાધુજનસંયુતિરિષ્ટસિદ્ધિઃ
સવત્સરં હરતિ દેવગુરૌ સ્વકીયમ્॥ ૩૯॥
વેશ્યાઙ્ગનામદકૃદાસવદોષસઙ્ગ 
ઉત્કર્ષસૌખ્યસકુટુમ્બપશુપ્રપીડા ।
અર્થવ્યયોરુભયમક્ષિજરુક્સુતાતિ
જૈવીં  દશાં વિશતિ દૈનકરે નરાણામ્॥ ૪૦॥
સ્ત્રીદ્યૂતમદ્યજમહાવ્યસનં ત્રિદોષૈઃ
કેચિદ્વદન્ત્યપિ ચ કેવલમઙ્ગલાપ્તિઃ  ।
દેવદ્વિજાર્ચનસુતાર્થસુખપ્રયોગૈ-
ર્ગીવર્ણપૂજિતદશાં હરતીન્દુસૂતૌ॥ ૪૧॥
શસ્ત્રવ્રણં ભવતિ ભૃત્યજનૈવિરોધ-
શ્ચિત્તવ્યથા તનયયોષિદુપદ્રવશ્ચ ।

પ્રણચ્યુતિર્ગુરુસુહૃજ્જનવિપ્રયોગઃ
સૌરેડ્યમાયુરપહૃત્ય દદાતિ કેતુઃ॥ ૪૨॥
નાનાવિધાર્થપશુધાન્યપરિચ્છદસ્ત્રી-
પુત્રાન્નપાનશયનામ્બરભૂષણાપ્તિઃ ।
દેવદ્વિજાર્ચનમુપાસનતત્પરત્વ-
માયુર્યદા હરતિ જૈવમથાસુરેડ્યઃ॥ ૪૩॥
શત્રોર્જયઃ ક્ષિતિપમાનનકીર્તિલાભઃ 
સ્યાચ્ચણ્ડતા નરતુરઙ્ગમવાહનાપ્તિઃ  ।
શ્રેણ્યગ્રહારપુરરાષ્ટ્રસમસ્તસમ્પદ
દુચ્ચૈરુચથ્યસહજાયુરપાહૃતેઽર્કે ॥ ૪૪॥
યોષિદ્બહુત્વમરિનાશનમર્થલાભઃ
કૃષ્યર્થવસ્તુપરમોન્નતકીર્તિલાભઃ   ।
દવદ્વિજાર્ચનપરત્વમતીવ પુંસાં
સંજાયતે ગુરુદશાહૃતિ શર્વરીશે॥ ૪૫॥
બન્ધૂપતોષણમરિવ્રજતોઽર્થલાભઃ
સુક્ષેત્રસત્કૃતિરિહ  પ્રથિતપ્રભાવઃ
ઇર્ષદ્ગુરૂપહતિરીક્ષણસુક્ષતિર્વા
ક્ષિત્યાત્મજે હરતિ વત્સરમાર્યજાતમ્॥ ૪૬॥
બન્ધૂપતપ્તિરુરુમાનસરુગ્ગદાર્તિ  -
શ્ચોરાદ્ભયં ગુરુગદો જઠરોદ્ભવો વા ।
રાજેન્દ્રપીડનમરિવ્યસનં સ્વનાશઃ
સમ્પદ્યતે હરતિ સૂરિદશાં સુરારૌ॥ ૪૭॥
શનિ કો મહાદશા મેં વિવિધ અન્તર્દશોં કા ફલ
કૃષિવૃદ્ધભૃત્યમહિષાભ્યુદયઃ
પવનામયો વૃષલજાતિધનમ્ ।
સ્થવિરાઙ્ગનાપ્તિરલસત્વમઘો
નિજવત્સરાન્તરગતે રવિજે॥ ૪૮॥
સુભગત્વમસ્તિ સુખિત વનિતા
નૃપલાલનં વિજયમિત્રયુતિઃ
ત્રિગદોદ્ભવઃ સહજપુત્રરુજા

શનિદાયહારિણિ શશાઙ્કસુતે॥ ૪૯॥
મરુદગ્નિપીડનમરિવ્યસનં
સુતદારવિગ્રમતિઃ સતતમ્ ।
અશુભાવલોકનમહેશ્ચ ભયં
મૃદુવત્સરં હરતિ કેતુપતૌ॥ ૫૦॥
સુહૃદઙ્ગનાતનયસૌખ્યયુતઃ
કૃષિતોયયાનજનિતાર્થચયઃ  ।
શુભકીર્તિરુદ્ભવતિ   દેહભૃતાં
યમદાયહારિણિ ભૃગોસ્તનયે॥ ૫૧॥
મરણં તુ વા રિપુભયં સતતં
ગુરુવર્ગરુગ્જઠરનેત્રરુજા ।
ધનધાન્યવિચ્યુતિરિહ પ્રભવેત્-
રવિજાયુરાવિશતિ તીવ્રકરે॥ ૫૨॥
વનિતાહતિર્મરણમેવ નૃણાં
સુહૃદાં વિપત્તિરથ રોગભયમ્ ।
જલવાતજં ભયમતીવ ભવેત્-
રવિજાયુરાવિશતિ રાત્રિકરે॥ ૫૩॥
સ્વપદચ્યુતિઃ સ્વજનવિગ્રહરુક્-
જ્વરવાહ્નશસ્ત્રવિશભિરથ વા ।
અરિવૃદ્ધિરાન્તરરુગક્ષિભયં
રવિજાયુરાવિશતિ ભુમિસુતે॥ ૫૪॥
અપ્માર્ગયાનમસુભિવિરહસ્તુ
અથ વા પ્રમેહગુરુગુલ્મભયમ્ ।
જ્વરરુક્ક્ષતિઃ સતતમેવ નૃણા-
મસિતાન્તરં વિશતિ ભોગિપતૌ॥ ૫૫॥
અમરાર્ચનદ્વિજગણાભિરુચિ-
ર્ગૃહપુત્રદારવિહતિસ્તુ ભવેત્ ।
ધનધાન્યવૃદ્ધિરધિકા હિ નૃણાં
ગતવત્યથાર્કિવયસીન્દ્રગુરૌ  ॥ ૫૬॥

બુધ કી મહાદશા મેં વિવિધ અન્તર્દશોં કા ફલ
ધર્માર્ગનિરતિર્વિવપશ્ચિતાં 
સઙ્ગમો  વિમલધીર્ઘનં દ્વિજાત્ ।
વિદ્યયા બહુયશઃ સુખં સદા
ચન્દ્રજે હરતિ વત્સરં સ્વકમ્॥ ૫૭॥
દુઃખશોકકલહાકુલાત્મતા
ગાત્રકમ્પનમમિત્રસંયુતિઃ ।
ક્ષેત્રયાન્વિપ્યુતિર્યદા ભવેત્-
સોમમસૂનુશરદં ગતઃ શિખી॥ ૫૮॥
દેવવિપ્રગુરુપૂજનક્રિયા દાનધર્મપરતાસમાગમઃ ।
વસ્ત્રભૂષણસુહૃદ્યુતિર્ભવેદ્બોધનાયુષિ સમાગતે સિતે॥ ૫૯॥
હેમવિદ્રુમતુરઙ્ગવારણપ્રાવૃતં  ભવનમન્નપાનયુક્ ।
ભૂપતેરપિ ચ પૂજનં ભવેદ્ભાનુમાલિનિ બુધાબ્દકં ગતે॥ ૬૦॥
મસ્તકવ્યસનમક્ષિપીડનં કુષ્ઠદદ્રુબહુકણ્ઠપીડનમ્ ।
પ્રાણસંશયયુતિર્નૃણાં ભવેજ્જ્ઞાયુષં વ્રજતિ શીતદીઘિતૌ॥ ૬૧॥
અગ્નિભીતિરપિ નેત્રજા રુજા ચોરજં ભયમતીવ દુઃખિતા ।
સ્થાનહાનિરથ વાતરોગિતા જ્ઞાયુષં હરતિ મેદિનીસુતે॥ ૬૨॥
માનહાનિરથવાશ્રયચ્યુતિઃ સ્વક્ષયોઽગ્નિવિષતોયજં ભયમ્ ।
મસ્તકાક્ષિજઠરપ્રપીડનં શીતરશ્મિજદશાં ગતેઽસુરે॥ ૬૩॥
વ્યાધિશત્રુભયવિચ્યુતિર્ભવે-
દ્બ્રહ્મસિદ્ધિરવનીશસત્કૃતિઃ  ।
ધર્મસિદ્ધિતપસાં સમુદ્ગ્રમો
દેવમન્ત્રિણિ વિદો દશાં ગતે॥ ૬૪॥
અર્થધર્મપરિલુપ્તિરુચ્ચકૈઃ
સર્વકાર્યવિફલત્વમઙ્ગિનામ્  ।
શ્લેષ્મવાતજનિતા રુગુદ્ભવે-
દ્વોધનાયુષિ સમાગતેઽસિતે॥ ૬૫॥
કેતુ કી મહાદશા મેં વિવિધ અન્તર્દશોં કા ફલ
રિપુજનકલહં સુહૃદ્વિરોધં

ત્વશુભચઃ શ્રવણં જ્વરાઙ્ગદાહમ્  ।
ગમનપરધામ્નિ વિત્તનાશં
શિખિનિ લભેત્ દશાં ગતે સ્વકીયામ્॥ ૬૬॥
દ્વિજવરકલહઃ સ્ત્રિયા વિરોધઃ
સ્વકુલજનૈરપિ કન્યકાપ્રસૂતિઃ ।
પરિભવજનનં પરોપતાપો
ભવતિ સિતે શિખિવત્સરાન્તરાલે॥ ૬૭॥
ગુરુજનમરણં જ્વર્તારઃ
સ્વજનવિરોધવિદેશયાનલભઃ ।
નૃપકૃતકલહઃ કફાનિલાતિ-
ર્વિશતિ   રવૌ શિખિવત્સરાન્તરાલમ્॥ ૬૮॥
સુલભબહુધનં તથૈવ હાનિઃ
સુતવિરહો બહુદુઃખભાક્પ્રસૂતિઃ  ।
પરિજનયુવતિપ્રજાપ્રલાભઃ
શશિનિ યદા શિખિદાયમભ્યુપેતે॥ ૬૯॥
સ્વકુલજકલહં સ્વબન્ધુનાશં
ભયમપિ પન્નગજં વદન્તિ ચોરાત્
હુતવહભયશત્રુપીડનં ચ
વ્રજતિકુજે ધ્વજનામખેચરાયુઃ॥ ૭૦॥
અરિકૃતકલહં નૃપાગ્નિચૌરૈ-
ર્ભયમપિ પન્નગજં વદન્તિ તજ્જ્ઞાઃ ।
ખલજનવચનં દુરિષ્ટચેષ્ટા
સમસિ ગતેઽત્ર શિખીન્દ્રદાયમાહુઃ ॥ ૭૧॥
સુતવરજનનં સુરેન્દ્રપૂજા
ધરણિધનાપ્તિરુપાયનાર્થસિદ્ધિઃ ।
ધનચયજનનં મહીશમાનો
ભવતિ ગતેઽત્ર ગુરૌ શિખીન્દ્રદાયમ્॥ ૭૨॥
પરિજનવિહતિં  પરોપતાપં
રિપુજનવિગ્રહમઙ્ગભઙ્ગતાં   ચ ।
ધનપદવિર્યુતિં  તથાહુરાર્યા

ગતવતિ સૂર્યસુતે શિખાધરાયુઃ॥ ૭૩॥
સુતવર્જનનં પ્રભુપ્રશસ્તિઃ
ક્ષિતિધનસિદ્ધિરરીશ્વરપ્રપીડા ।
પશુકૃષીવિહતિર્ભવેત્તુ પુંસાં
વિશતિ બુધે શિખિવત્સરાન્તરાલમ્॥ ૭૪॥
શુક્ર કી મહાદશા મેં વિવિધ અન્તર્દશોં કા ફલ
વસનભૂષણવાહચન્દના-
દ્યનુભવઃ પ્રમદાસુખસમ્પદઃ ।
દ્યુતિયુતિઃ ક્ષિતિપાદ્ધનલબ્ધયો
ભૃગુસુતે સ્વદશાં પ્રવિશત્યપિ॥ ૭૫॥
નયનકુક્ષિકપોલગદોદ્ભવઃ
ક્ષિતિભૃતો ભયમસ્તિ શરીરિણામ્ ।
ગુરુકુલોદ્ભવબાન્ધવપીડનં
ભૃગુસુતાયુષિ ભાનુમતિ સ્થિતે॥ ૭૬॥
નખશિરોરદનક્ષતિરુચ્ચકૈઃ
પવનપિત્તરુગર્થવિનાશનમ્ ।
ગ્રહણિગુલ્મકયક્ષ્મકપીડનં
સિતવયોહૃતિ તત્ર હિમલ્વિષિ॥ ૭૭॥
રુધિરપિત્તગદાતિસમાશ્રયઃ
કનકતામ્રચયાવનિસંગ્રહઃ ।
સુવતિદૂષણમુદ્યમવિચ્યુતિ-
ર્વૃષભવલ્લભવત્સરગે કુજે॥ ૭૮॥
નિધિભવઃ સુતલબ્ધિરભીષ્તવાક્
સ્વજનપૂજનમપ્યરિબન્ધનમ્ ।
દહનચોરવિષોદ્ભવપીડનં
તુલધરેશ્વરવત્સરગેઽસુરે॥ ૭૯॥
વિવિધધર્મસુરેશનમસ્ક્રિયા
ભવતિ ચાત્મજવામદૃગાગમઃ ।
વિવિધરાજ્યસુખં ચ શરીરિણાં
કવિદશાહૃતિ કાર્મુકનાયકે ॥ ૮૦॥

નગરયોધનૃપોદ્ભવપૂજનં
પ્રવરયોષિદવાપ્તિરથાસ્તિ વા ।
વિવિધવિત્તપરિચ્છદસંયુતિ-
દિતિપૂજિતદાયગતે શનૌ॥ ૮૧॥
તનયસૌખ્યમાગમસમ્પદાં
નિચયલબ્ધિરતિપ્રભુતા યશઃ ।
પવનપિત્તકફાતિરરિચ્યુતિર્-
દનુજમન્ત્રિદશાહૃતિ ચન્દ્રજે॥ ૮૨॥
સુતસુખાદિબહિઃ સ્થિતિરગ્નિજં
ભયમતીવ વિનાશનમઙ્ગરુક્  ।
અપિ ચ વારવધૂજનસંયુતિઃ
શિખિનિ યાત્યલમૌશનસીમ્ દશામ્॥ ૮૩॥
દશાપહારેષુ ફલં યદુક્તં
વર્ણાધિકારાનુગુણં વદન્તુ ।
છિદ્રેષુ સૂક્ષ્મેષ્વપિ તત્ફલાપ્તિઃ
છાયાઙ્કવાર્તશ્રવણાનિ વા સ્યુઃ॥ ૮૪॥

દ્વાવિંશોઽધ્યાયઃ 
કાલચક્ર દશા

દસ્રાદિતઃ પાદવશેન મેષાન્ન્-
મીનામ્શકાન્તં ક્રમશોઽપસવ્યમ્ ।
કીટાદ્ધયાન્તં ગણયેચ્ચ સવ્ય-

માર્ગેણ પાદક્રમશોઽજતારાત્॥ ૧॥
એવં ભૂયાચ્ચાપસવ્યં ચ સવ્યં
ભાનિ ત્રીણિ ત્રીણિ વિદ્યાત્ક્રમેણ ।
તદ્રાશીશપ્રોક્તવર્ષૈર્દશાસ્ય
દેવં પ્રાહુઃ  કાલચક્રે મહાન્તઃ॥ ૨॥
મનુઃ પરઃ સનિર્ધનિર્નૃપસ્તપો વને ક્રમાત્ ।

દિવાકરદિવત્સરાઃ શુભાશુભાપ્તિહેતવઃ॥ ૩॥
દસ્ઃઅપહારાદિકકાલચક્રે
વાક્યાનિ દસ્રાદિપદાદિજાનિ ।
દક્ષ્યામિ વર્ણૈર્નવભિર્ભમાનૈ
રાશીશવર્ષૈઃ પરમાયુરત્ર॥ ૪॥
પૌરં ગાવો મિત સન્દિગ્ધં
નક્ષત્રેન્દુઃ સ તુ ભૂશૂલમ્ ।
રૂપેત્રક્ષન્નિધયોરઙ્ગે
વાણી ચસ્થં દધિ નક્ષત્રમ્॥ ૫॥
દાસત્વેશો ગૌરીપુત્રં
ક્ષન્નિધિકારો ગોભૂશેષમ્ ।
સૌદધિનક્ષત્રેહાસન્તો
ભૌમગુરુઃ પુત્રાક્ષોનાધિઃ॥ ૬॥
વાક્યાન્યેતાન્યશ્વિયામ્યર્ક્ષયોર્યા-
ન્યશ્વિન્યાદ્યન્યગ્નિભસ્યાપસવ્યે ।
સવ્યેઽજેન્દ્વોર્વક્ષ્યમાણેષુ વાક્યે-
ષ્વિન્દોર્વક્યાન્યેવ રૌદ્રસ્ય ભૂયઃ॥ ૭॥
ધેનુઃ ક્ષેત્રે પુરગો શંભુ-
સ્તાસાં જત્રુ ક્ષન્નિધિ દાસી ।
ચર્માભોગી રાયધિનાક્ષ-
સ્ત્રીપૌરાઙ્ગી  શિવતીર્થાબ્જે॥ ૮॥
ત્રક્ષનિધિર્દા સૂચિશંભો
સૌરયધી નક્ષત્રં પારમ્ ।
ગોશિવતીર્થે દાત્રિક્ષ્ન્નો
ધીહસિતાંશુભોર્ગી રમ્યા॥ ૯॥
નક્ષત્રપાદૈષ્યઘટી સમુત્થા
પૂર્વા દશા તત્પતિવર્ષજાતા ।
પૂર્વોક્તપાદક્રમશોઽત્ર વિદ્યાત્-
કેષાંચિદેવં મતમાહુરાર્યા ॥ ૧૦॥

દસ્રાદિપાદપ્રભૃતીનિ ભાનાં
વાક્યાનિ યાન્યક્ષરપંક્તિજાનિ ।
તેષાં ક્રમેણૈવ દશા પ્રકલ્પ્યા
વાક્યક્રમં સાધ્વિતિ કેચિદાહુઃ ॥ ૧૧॥
વાક્યક્રમે કર્ક્યલિમીનસન્ધૌ
મણ્ડૂકગત્યશ્વરપ્લુતિશ્ચ ।
સિંહાવલોકસ્ત્રિવિધા   તદાનીં
દશાન્તરં દુઃખફલપ્રદં સ્યાત્॥ ૧૨॥
તદ્વાક્યવર્ણક્રમશોપહાર-
વર્ષાહતે તત્પરમાયુરાપ્તે ।
તદા દશાયામપહારવર્ષ-
સંખ્યાશ્ચ માસાન્દિવસાન્વદેયુઃ॥ ૧૩॥
વાક્યેષુ યાવચ્છરદાં પ્રમાણં
વદન્તિ તાવત્પરમાયુરત્ર ।
મેષાદનીકં મદનં ગજેન
તુન્દઃ પુનશ્ચૈવમુદીરિતં તત્॥ ૧૪॥
ઉત્પન્નઆધાનઆઉર ક્ષેમ મહાદશા
મહાદશાસુ યત્ફલં પ્રકીર્તિતં   મયા પુરા ।
તદેવ યોજયેદ્ બુધો દશાસુ ચૈવમાદિષુ॥ ૧૫॥
જન્મર્ક્ષાત્પરતસ્તુ પઞ્ચમભવાઽથોત્પન્નસંજ્ઞા દશા
સ્યાદાધાનદશાઽપ્યતોઽષ્ટમભવાત્ ક્ષેમાન્મહાખ્યા દશા ।
આસામેવ દશાવસાનસમયે મૃત્યુપ્રદા સ્યાન્નૃણાં
સ્વલ્પાનલ્પસમાયુષાં ત્રિવધપઞ્ચર્ક્ષેશદાયાન્તિમે॥ ૧૬॥
નિસર્ગદશા
એકં દ્વે નવ વિંશતિર્ધૃતિકૃતિઃ    પઞ્ચાશદેષાં ક્રમાત્
ચન્દ્રારેન્દુજશુક્રજીવદિનકૃદ્દૈવાકરીણાં સમાઃ ।
સ્વૈ સ્વૈઃ પુષ્ટફલા નિસર્ગજનિતૈઃ પક્તિર્દશાયા ક્રમા-
દન્તે લગ્નદશા હુભેતિ યવના નેચ્છન્તિ કેચિત્તથા॥ ૧૭॥
અંશદશા
લિપ્તીકૃત્ય ભજેદ્ર્ગ્રહં ખખજિનૈસ્તચ્છિષ્ટમાયુષ્કલા

આશાખાશ્વિહૃતાબ્દમદિવસાઃ સત્યોદિતેઽમ્શાયુષી ।
વક્રિણ્યુચ્ચગતે ત્રિસઙ્ગુણમિદં  સ્વાંશત્રિભાગોત્તમે
દ્વિઘ્નં નીચગતેઽર્ધમપ્યથ દલં મૌઢ્યે સિતાર્કી વિના॥ ૧૮॥
સર્વાર્દ્ધત્રિકૃતેષુષણ્મિતલવહ્લાસોઽસતામુત્ક્રમા-
દ્રિઃફાત્સત્સુ દલં તદા હરતિ બલ્યેકો બહુષ્વેકભે  ।
ત્ર્યંશોનં રિપુભે વિના ક્ષિતિસુતં સત્યોપદેશે દશા
લગ્નસ્યાંશસમા બલિન્યુદયભેઽસ્યાત્રાપિ તુલ્યાપિ ચ॥ ૧૯॥
તસ્યોપદેશો વરમત્ર કિન્તુ
કુર્વન્ત્યયોગ્યં બહુવર્ગણભિઃ ।
આચાર્યકં ત્વત્ર બહુઘ્નતાયામ્
એકો તુ યદ્ભુરિ તદેવ કાર્યમ્॥ ૨૦॥
પિણ્ડાયુર્દશા
ધેયં શૂર શકે શ્રિયં સ્મય પરે નિદ્રાઃ સમા ભાસ્કરાત્
પિણ્ડાખ્યયુષિ પૂર્વચ્ચ હરણં સર્વ વિદધ્યાદિહ ।
લગ્ને પાપિનિ ભં વિનોદયલવૈર્નિઘ્નં   નતાઙ્ગૈર્હૃતં 
ત્યાજ્યં સૌમ્યનિરીક્ષિતેઽર્ધમૃણમત્રાયુષ્યભિજ્ઞા વિદુઃ॥ ૨૧॥
લગ્નદશામંશસમાં બલવત્યંશે વદન્તિ પૈણ્ડાખ્યે ।
બલયુક્તં યદિ લગ્નં રાશિસમૈવાત્ર નાંશોત્વા॥ ૨૨॥
હરણં નીચેઽર્દ્ધમૃણં સ્યાત્પૂર્ણં પ્રોક્તવર્ષમુચ્ચગૃહે ।
પૈણ્ડાદૌ વ્દ્યન્તરગે પ્રાજ્ઞૈસ્ત્રૈરાશિકં ચિન્ત્યમ્॥ ૨૩॥
પૈણ્ડાખ્યમાયુર્બ્રુર્વતે પ્રધાનં
મણિત્થચાણક્યમયાદયશ્ચ ।
એતન્ન સાધ્વિત્યવદદ્ભદન્તો
વરાહસૂર્યસ્ય તથૈવ વાક્યમ્॥ ૨૪॥
સૂર્યાદિકાનાં સ્વમતેન જીવ-
શર્મ સ્વરાંશં પરમાયુષોઽત્ર ।
અસ્યાપિ સર્વ હરણં વિધેયં
પૂર્વોક્તિવલ્લગ્નદશામપીહ॥ ૨૫॥
નૄણાં દ્વાદશવત્સરા દશહતા હ્યાયુઃપ્રમાણં પરૈ-

રાખ્યાતં પરમં શનેસ્ત્રિભગણં યાવત્પરૈરીરિતમ્ ।
કૈશ્ચિચ્ચન્દ્રસહસ્રદર્શનમિહ પ્રોક્તં કલૌ કિન્તુ યત્
વેદોક્તં શરદઃ શતં હિ પરમાયુર્દાયમાચક્ષ્મહે॥ ૨૬॥
લગ્નાદિત્યેન્દુકાનામધિકબલવતઃ સ્યાદ્દશાદૌ તતોઽન્યા
તત્કેન્દ્રાદિસ્થિતાનામિહ બહુષુ પુનર્વીર્યતો વીર્યસામ્યે ।
બહ્વાયુર્વર્ષદાતુઃ પ્રથમમિનવશાચ્ચોદિતસ્યાબ્દસામ્યે
વીર્યં કિન્ત્વત્ર સન્ધિગ્રહવિવરહતં ભાવસન્ધ્યન્તરાપ્તમ્॥ ૨૭॥
અંશોદ્ભવં લગ્નબલાત્પ્રસાધ્ય-
માયુશ્ચ પિણ્ડોદ્ભવમર્કવીર્યાત્ ।
નૈસર્ગિકં   ચન્દ્રબલાત્પ્રસાધ્યં
બ્રૂમસ્રયાણામપિ વીર્યસામ્યે॥ ૨૮॥
તેષાં ત્રયાણામિહ સંયુતિસ્તુ
ત્રિભિર્હૃતા  સૈવ દશા પ્રકલ્પ્યા ।
વીર્યે દ્વયોરૈક્યદલં તયોઃ સ્યાત્
ચેજ્જીવશર્માયુરમી બલોનાઃ॥ ૨૯॥
કાલચક્રદશા જ્ઞેયા ચન્દ્રાંશેશે બલાન્વિતે ।
સદા નક્ષત્રમાર્ગેણ દશા બલવતી સ્મૃતા॥ ૩૦॥
સમાઃ ષષ્ટિદ્વિઘ્ના મનુજકરિણાં પઞ્ચ ચ નિશા
હયાનાં દ્વત્રિંશત્ખરકરભયોઃ   પઞ્ચકકૃતિઃ  ।
વિરૂપા સાપ્યાયુર્વૃષમહિષયોદ્વદિશ શુનાં
સ્મૃતં છાગાદીનાં દશકસહિતાઃ ષટ્ ચ પરમમ્॥ ૩૧॥
યે ધર્મકર્મનિરતા વિજિતેન્દ્રિયા યે
યે પથ્યભોજનજુષો  દ્વિજદેવભક્તાઃ ।
લોકે નરા દધતિ યે કુલશીલલિલાં
તેષામિદં કથિતમાયુરુદારધીભિઃ॥ ૩૨॥

ત્રયોવિંશોઽધ્યાયઃ 
પ્રષ્ટકવર્ગ

ગોચરગ્રહવશાન્મનુજાનાં યચ્છુભાશુભફલામ્યુપલબ્ધ્યૈ  ।

અષ્ટવર્ગ ઇતિ યો મહદુક્તસ્તત્પ્રસાધનમિહાભિદધેઽહમ્॥ ૧॥
આલિખ્ય સમ્યગ્ભુવિ રાશિચક્રં ગ્રહસ્થિતિં  તજ્જનનપ્રવૃત્તમ્ ।
તત્તદ્ગ્રહર્ક્ષાત્ક્રમશોઽષ્તવર્ગં પ્રોક્તં કરોત્યક્ષવિધાનમત્ર॥ ૨॥
પુત્રીવંસાહિધનિકેઽર્કકુજાર્કજેભ્યો
મુક્તાવ્વકે સુરગુરોર્ભૃગુજાત્તથાશ્રીઃ ।
જ્ઞાદ્ગોમતીધનપરા રવિરિષ્ટદોબ્જાત્-
ગીતોન્નયેપ્યુદયભાલ્લઘુતાન્નપાત્રે॥ ૩॥
ગીતાસૌ જનકે રવેઃ કલિતસાન્નિષ્કે તુષારદ્યુતેઃ
ભૌમાછ્રીગુણિતે  ધનસ્ય યુગવન્માસાબ્દનિત્યે બુધાત્ ।
નીવાત્કૌરવસજ્જનસ્ય ભૃગુજાદ્ગૂઢાત્મસિદ્ધાજ્ઞયા
મન્દાદ્વાણચયે તનીર્ગતિનયે ચન્દ્રઃ શુભો ગોચરે॥ ૪॥
તીક્ષ્ણાંશોર્ગણિતાનકે શિશિરગોર્લાક્ષાય ભૂમેઃ સુતાત્
પુત્રીવાસજનાય ચન્દ્રતનયાદ્ગોમેતકે ગીષ્પતેઃ ।
તન્નાકારિ સિતાત્તદા કુરુશનેઃ કોવાસદાધેનુકો
લગ્નાત્સ્વાત્કલિતં નયેત્ ક્ષિતિસુતઃ ક્ષેમપ્રદો ગોચરે॥ ૫॥
સૌમ્યાદ્યોગશતં ધનૈઃ કુરુરવેર્મોષાધિકશ્રીર્ગુરોઃ
તેજો યત્ર યમારયોઃ પુરવસન્દિગ્ધેનયે ભાર્ગવાત્ ।
પુત્રો ગર્ભમહાન્ધકે પરભૃતાં દાનાય લગ્નાત્સુધા-
મૂર્તેઃ પ્રાવૃષિ જાનકી શશિસુતસ્ત્વત્ર સ્થિતશ્ચેચ્છુભઃ ॥ ૬॥
માર્તાણ્ડાત્કરલાભસજ્જધનિકે ચન્દ્રાદ્રુમેસાલિકે
ભૌમાત્કિં  પ્રભુસૂદનાય કુરવઃ શિક્ષાધનાઢ્યે બુધાત્ ।
પુત્રી ગર્ભસદાનકે સુરગુરોઃ સ્વલ્લક્ષ્મિચન્દ્રે શનેઃ
શ્રીમન્તો ધનિકાઃ સિતાત્કરિવિશેષે સિદ્ધિનિત્યં તનોઃ॥ ૭॥
જાત્યાં શ્રીસ્તુ રવેર્વિધોઃ   પુરગવામન્દોલ્લિપુત્રે તનોઃ
પૌરે લાભમદાલિકે કુરુલવં મોહે ધનેઢ્યે ભૃગોઃ ।
લોભસ્તાલ્લિપરે કુજાદ્રવિસુતાન્ગર્ભં મહાબ્ધૌ નયે
જ્ઞાલક્ષ્મીચુલ્લકે ગુરોર્મદધતાઢ્યોઽસૌ ભૃગુઃ સૌખ્યદઃ॥ ૮॥
રવેર્યાત્રાવીથીજનય શશિનો લક્ષય શનેઃ
ગુણેસ્તુત્યો ભૌમાદ્ગણિતનિકરોઽસૌ શુભકરઃ ।

શતાકારે જીવાત્તદધનપરે જ્ઞાદુદયભાત્
કલાભૂતાનમ્યે ભૃગુજ ચયખે સૂર્યતનયઃ॥ ૯॥
ઇતિ નિગદિતમિષ્ટં નેષ્ટમન્યદ્વિશેષા-
દલિકફલવિપાકં જન્મિનાં તત્ર દદ્યુઃ ।
ઉપચયગૃહમિત્રસ્વોચ્ચગૈઃ પુષ્ટમિષ્ટં
ત્વપચયગૃહનીચારાતિગૈર્નેષ્ટસમ્પત્॥ ૧૦॥
કૃવાષ્ટવર્ગ દ્યુસદાં ક્રિયાદિ-
ષ્વક્ષૈર્વિંહીને   મૃતિરેકબિન્દોઃ ।
નાશો વ્યયો ભીતિભયાર્થનારી-
શ્રીરાજ્યસિદ્ધિઃ ક્રમશઃ ફલાનિ॥ ૧૧॥
તત્તદ્ગ્રહાધિષ્ઠિતસર્વરાશીં -
સ્તત્સંજ્ઞિતં લગ્નમિતિ પ્રકલ્પ્ય ।
તેભ્યઃ ફલાન્યષ્ટવિધાન્યભૂવં-
સ્તત્તદ્ગૃહાદ્ભા  વવશાદ્વદન્તુ॥ ૧૨॥
તત્તદ્ગ્રહર્ક્ષાશકતુલ્યભાંશ
સ્થિતા ગ્રહાશ્ચારવશાદિદાનીમ્ ।
તથૈવ તદ્ભાવસમુત્થિતાનિ
ફલાનિ કુર્વન્તિ શુભાશુભાનિ॥ ૧૩॥
કૃતેઽષ્તવર્ગે સતિ કારકર્ક્ષાત્-
યદ્ભાવમુક્તાઙ્કમુપૈતિ ખેટઃ ।
તદ્ભાવપુષ્ટિં  સશુભોઽશુભો વા
કરોત્યનુક્તે વિપરીતમેવ॥ ૧૪॥
એકત્ર ભાવે બહવો યદાની-
મુક્તાઙ્કગાશ્ચારવશાદ્વ્રજન્તિ ।
પુષ્ણન્તિ તદ્ભાવફલાનિ સમ્યક્
તત્કારકાત્તત્તનૃપૂર્વભાવે॥ ૧૫॥
બિન્દૌ સ્થિતે તત્ફલસિદ્ધિકાલ
વિનિર્ણયાય પ્રહિતેઽષ્ટવર્ગે ।
ભાન્યષ્ટધા તત્ર વિભજ્ય કક્ષા
ક્રમેણ તેષાં ફલમાહુરન્યે ॥ ૧૬॥

પ્રસ્તારાષ્ટકવર્ગઃ
આલિખ્ય ચક્રં નવ પૂર્વરેખા
યામ્યોત્તરસ્થા દશ ચ ત્રિરેખાઃ ।
પ્રસ્તારકં ષણ્ણવતિપ્રકોષ્ઠં
પઙ્ક્ત્યષ્ટકં  ચાષ્ટકવર્ગજં સ્યાત્॥ ૧૭॥
હોરાશશીબોધનશુક્રસૂર્ય-
ભૌમામરેન્દ્રાચિંતભાનુપુત્રાઃ   ।
યામ્યાદિપઙ્ક્ત્યષ્ટકરાશિનાથાઃ
ક્રમેણ તત્બિન્દુફલપ્રદાઃ સ્યુઃ॥ ૧૮॥
રાશ્ય્ષ્ટભાગપ્રથમાંશકાલે
શનિર્દ્વિતીયે   ત્ય્ ગુરુઃ ફલાય ।
કક્ષાક્રમેણૈવમિહાન્ત્યભાગ-
કાલે વિલગ્નં ફલદં પ્રદિષ્ટમ્॥ ૧૯॥
સર્વગ્રહાણાં પ્રહિતેઽષ્ટવર્ગે
તત્કાલરાશિસ્થિતબિન્દુયોગે ।
અષ્ટાક્ષસંખ્યાધિકવિન્દવશ્વેત્
શુભં તદુને વ્યસનં ક્રમેણ॥ ૨૦॥
યાવન્તસ્તુહિનરુચેઃ શુભાઙ્કસંસ્થા
યાવન્તઃ શુભભવને હિમદ્યુતેર્વા ।
ઇત્થં તદ્વિદિતમિહાધિકે ચ તેભ્યઃ
સ્વસ્ત્યૂને વિપદિતિ સૂચિતં પરેષામ્॥ ૨૧॥
કર્તુઃ સ્વજન્મસમયાવસથગ્રહાણાં
કૃત્વાષ્ટવર્ગકથિતાક્ષવિધાનમત્ર  ।
બહ્વક્ષયોગવશતઃ શુભરાશિમાસ-
ભાવગ્રહસ્થિતિષુ કર્મશુભં વિદધ્યાત્॥ ૨૨॥
પાપોઽપિ સ્વગૃહસ્થશ્ચેદ્ભાવવૃદ્ધિં  કરોત્યલમ્।
નીચારાતિગૃહસ્થશ્ચેત્કુર્યાદ્ભાવક્ષયં ધ્રુવમ્॥ ૨૩॥
સ્વોચ્ચસ્થોઽપિ શુભો ભાવહાનિં  દુઃસ્થાનપો યદિ ।
સુસ્થાનપશ્ચેત્ સ્વોચ્ચસ્થઃ પાપી ભાવાનુકૂલ્યકૃત્॥ ૨૪॥

phaladIpika.pdf 89



ફલદીપિકા

ચતુર્વિંશોઽધ્યાયઃ 
પ્રષ્ટકવર્ગફલ

અર્કસ્થિતસ્ય નવમો રાશિઃ પિતૃગૃહઃ સ્મૃતઃ
તદ્રાશિફલસંખ્યાભિર્વર્દ્ધયેચ્ક્ષોધ્યપિણ્ડકમ્॥ ૧॥
સપ્તવિંશહૃતાલ્લબ્ધં   નક્ષત્રં યાતિ ભાનુજે ।
તસ્મિન્ કાલે પિતૃક્લેશો ભવેષ્યતિ ન સંશયઃ॥ ૨॥
તત્ત્રિકોણગતે વાઽપિ પિતૃતુલ્યસ્ય વા મૃતઃ ।
સંયોગઃ શોધ્યશિષાણાં શોધ્યપિણ્ડ ઇતિ સ્મૃતઃ॥ ૩॥
લગ્નાત્સુખેશ્વરાંશેશદશાયાં ચ પિતૃક્ષયઃ ।
સુખનાથદશાયાં વા પિતૃતુલ્યમૃતિં  વદેત્॥ ૪॥
સંશોધ્ય પિણ્ડં સૂર્યસ્ય રન્ધ્રમાનેન વર્દ્ધયેત્ ।
દ્વાદશેન હતાચ્છેષરાશિં  યાતે દિવાકરે॥ ૫॥
તત્ત્રિકોણગતે વાઽપિ મરણં તસ્ય નિર્દિશેત્   ।
એવં ગ્રહાણાં સર્વેષાં ચિન્તયેન્મતિમાન્નરઃ॥ ૬॥
ચન્દ્રાત્સુખફલૈઃ પિણ્ડં હત્વા સારાવશેષિતમ્ ।
શનૌ યાતે માતૃહાનિઃ ત્રિકોણર્ક્ષગતેઽપિ વા॥ ૭॥
ચન્દ્રાત્સુખાષ્ટમેશંશત્રિકોણે વિદેસાધિપે ।
માતુવિંયોગં   તન્માસે નિર્દિશ્લેલ્લગ્નતઃ   પિતુઃ॥ ૮॥
ભૌમાત્તૃત્તીયરાશિસ્થફલૈભ્રાતૃગણં વદેત્ ।
બુધાત્સુખફલૈર્બન્ધુગણં વા માતુલસ્ય ચ॥ ૯॥
ગુરુસ્થિતસુતસ્થાને યાવતાં વિદ્યતે ફલમ્ ।
શત્રુનીચગ્રહં સ્યક્ત્વા શેષાસ્તસ્યાત્મજાઃ સ્મૃતાઃ॥ ૧૦॥
ગુરોરષ્ટકવર્ગે તુ શોધ્યશિષ્ટફલાનિ વૈ ।
ક્રૂરરાશિફલં ત્યક્ત્વા શેષાસ્તસ્યાત્મજાઃ સ્મૃતાઃ॥ ૧૧॥
ફલાધિકં ભૃગોર્યત્ર તત્ર ભાર્યાજનિર્યદિ ।
તસ્યાં વંશાભિવૃદ્ધિઃ સ્યાદલ્પે ક્ષીણાર્થસંતતિઃ॥ ૧૨॥

શોધ્યપિણ્ડં શનેર્લગ્નાદ્ધત્વા રન્ધ્રફલૈઃ સુખૈઃ ।
હૃત્વાવશેષભં યાતે મન્દે જીવેઽપિ વા મૃતિઃ॥ ૧૩॥
લગ્નાદિમન્દાન્તફલૈક્યસંખ્યા-
વર્ષે વિપત્તિસ્તુ તથાર્કપુત્રાત્ ।
યાવદ્વિલગ્ગાન્તફલાનિ તસ્મિન્-
નાશો હિ તદ્યોગસમાનવર્ષે॥ ૧૪॥
અષ્ટમસ્ત્થફલૈર્લગ્નાત્પિણ્ડં હત્વા સુખૈર્ભજેત્ ।
ફલમાયુવિજાનીયાત્પ્રાગ્વદ્વેલાં તુ કલ્પયેત્
ત્રિકોણ શોધન
ત્રિકોણેષુ તુ યન્ન્યૂનં તત્તુલ્યં ત્રિષુ શોધયેત્ ।
એકસ્મિન્ ભવને શૂન્યે તત્રિકોણં ન શોધયેત્॥ ૧૬॥
ભવનદ્વયશૂન્યે તુ શોધયેદન્યમન્દિરમ્ ।
સમત્વે સર્વગેહેષુ સર્વં સંશોધયેત્તદા॥ ૧૭॥
એકાધિપત્ય શોધન
ત્રિકોણશોધનાં કૃત્વા  પ્રશ્ચદૈકાહિપત્યકમ્ ।
ક્ષેત્રેદ્વયે ફલાનિ સ્યુસ્તદા સંશોધયેત્સુધીઃ॥ ૧૮॥
ગ્રહયુક્તે ફલૈર્હીને ગ્રહાભાવે ફલાધિકે ।
ઊનેન સદૃશન્ત્વસ્મિન્ શોધયેદ્ગ્રહવર્જિતે  ॥ ૧૯॥
ફલાધિકે ગ્રહૈર્યુક્તે ચાન્યસ્મિન્ સર્વમ્ત્સૃજેત્ ।
સગ્રહાગ્રહતુલ્યત્વે સર્વં સંશોધ્યમગ્રહાત્॥ ૨૦॥
ઉભાભ્યાં ગ્રહહીનાભ્યાંસમત્વે સકલં ત્યજેત્ ।
ઉભયોર્ગ્રહસંયુક્તે ન સંશોધ્યં કદાચન॥ ૨૧॥
એકસ્મિન્ ભવને શૂન્યે ન સંશોધ્યં કદાચન ।
દ્વાવગ્રહૌ ચેદ્યન્નયૂનં તત્તુલ્યં શોધયેદ્દ્વયોઃ ॥ ૨૨॥
શોધ્યાવશિષ્ટં સંસ્થાપ્ય રાશિમાનેન વર્દ્ધયેત્ ।
ગ્રહયુક્તેઽપિ તદ્રાશૌ ગ્રહમાનેન વર્દ્ધયેત્॥ ૨૩॥
રાશિ ગુણકઆઉર ગ્રહ ગુણક
ગોસિંહૌ   દશગુણિતૌ વસુભિર્મિથુનાલિભે   ।
વણિઙ્મેષૌ ચ મુનિભિઃ કન્યકામકરે શરૈઃ॥ ૨૪॥

શેષાઃ સ્વમાનગુણિતાઃ કર્કિચાપઘટીભુષાઃ   ।
એતે રાશિગુણાઃ પ્રોક્તાઃ પૃથગ્ગ્રહગુણાઃ પૃથક્ ॥ ૨૫॥
જીવારશુક્રસૌમ્યાનાં દશવસુમપ્તેન્દ્રિયૈઃ ક્રમાદ્ગુણિતા ।
બુધસંખ્યા શેષાણાં રાશિગુણાદ્ગ્રહગુણઃ પૃથક્કાર્યઃ॥ ૨૬॥
એવં ગુનિત્વા સંયોજ્ય સપ્તભિર્ગુણયેત્પુનઃ ।
સપ્તવિંશહૃતાલબ્ધવર્ષાણ્યત્ર   ભવન્તિ હિ॥ ૨૭॥
દ્વાદશાદ્ગુણયેલ્લબ્ધા માસાહર્ઘતિકાઃ ક્રમાત્ ।
સપ્તવિંશતિ   વર્શાણિ મણ્ડલં શોધયેત્પુનઃ॥ ૨૮॥
અન્યોઽન્યમર્દ્ધહરણં ગ્રહયુક્તે તુ કારયેત્ ।
નીચેઽર્દ્ધમસ્તગેઽપ્યર્દ્ધહરણં તેષુ કારયેત્॥ ૨૯॥
શત્રુક્ષેત્રે ત્રિભાગોનં દૃશ્યાર્દ્ધહરણં તથા ।
ત્ર્યંશોનહરણં ભઙ્ગે  સૂર્યેન્દ્વોઃ પાતસંશ્રયાત્॥ ૩૦॥
બહુત્વે  હરણે પ્રાપ્તે કારયેદ્વલવત્તરમ્ ।
પશ્ચાત્તાન્ સકલાન્ કૃત્વા  વરાઙ્ગેણ  વિવર્દ્ધયેત્॥ ૩૧॥
માતઙ્ગલબ્ધં  શુદ્ધાયુર્ભવતીતિ ન સંશયઃ ।
પૂર્વવદ્દિનમાસાબ્દાન્ કૃત્વા  તસ્ય દશા ભવેત્॥ ૩૨॥
એવં ગ્રહાનાં સર્વેષં દશાં કુર્યાત્ પૃથક્ પૃથક્ ।
અષ્ટવર્ગદશામાર્ગઃ સર્વેષામુત્તમોત્તમઃ॥ ૩૩॥
બલો બલિષ્તો લવણાગમોસુરો
રાગી મુરરિઃ શિખરીન્દ્રગાથયા
ભૌમો ગણેન્દ્રો લઘુભાવતાસુરો
ગોકર્ણરક્તા તુ પુરણર્મથિલી॥ ૩૪॥
રુદ્રઃ પરં ગહ્વરંભૈરવસ્થલી
રાગી વલી ભાસ્વરગીર્ભગાચલાઃ ।
ગિરૌ વિવસ્વાન્બલવદ્વિવક્ષયા
શુલી મમ પ્રીતિકરોઽત્ર તીર્થકૃત્॥ ૩૫॥
સર્વકર્મફલોપેતમષ્ટવર્ગકમુચ્યતે ।

અન્યથા બલવિજ્ઞાનં દુર્જ્ઞેયં ગુણદોષજમ્॥ ૩૬॥
ત્રિંશાધિકફલા   યે સ્યૂ રાશયસ્તે શુભપ્રદાઃ ।
પઞ્ચવિંશાત્પરં   મધ્યં કષ્ટં તસ્માદધઃ ફલમ્॥ ૩૭॥
મધ્યાત્ફલાધિકં લાભે લાભાત્ ક્ષીણતરે વ્યયે ।
યસ્યવ્યયાધિકે લગ્ને ભોગવાનર્થવાન્ ભવેત્॥ ૩૮॥
મૂર્ત્યાદિ વ્યયભાવાન્તં દૃષ્ટ્વા ભાવફલાનિ વૈ ।
અધિકે શોભનં વિદ્યાદ્ધીને દોષં વિનિર્દિશેત્  ॥ ૩૯॥
ષષ્ઠાષ્ઠમવ્યયાંસ્ત્યક્ત્વા શેષેષ્વેવ પરકલ્પયેત્ ।
શ્રેષ્ઠરાશિષુ સર્વાણિ શુભકાર્યાણિ કારયેત્॥ ૪૦॥
લગ્નાત્પ્રભૃતિ મન્દાન્તમેકીકૃત્ય ફલાનિ વૈ ।
સપ્તભિર્ગુણયેત્પશ્ચાત્સપ્તવિંશહૃતાત્ફલમ્  ॥ ૪૧॥
તત્સમાનગતે વર્ષે દુઃખં વા રોગમાપ્નુયાત્ ।
એવં મન્દાનિ લગ્નાન્તં ભૌમરાહ્વોસ્તથા ફલમ્॥ ૪૨॥
શુભગ્રહાણાં સંયોગસમાનાબ્દે શુભં ભવેત્ ।
પુત્રવિત્તસુખાદીનિ લભતે નાત્ર સંશયઃ॥ ૪૩॥
સંગ્રહેણ મયા પ્રોક્તમષ્ટવર્ગફલં ત્વિહ ।
તજ્જ્ઞૈર્વિસ્તરતઃ   પ્રોક્તમન્યત્ર પટુબુદ્ધિભિઃ॥ ૪૪॥

પંચવિંશોઽધ્યાયઃ 
ગુલિકાદિ ઉપગ્રહ

નમામિ માન્દિં  યમકણ્ટકાખ્ય-

મર્દ્ધપ્રહારં ભુવિ કાલસંજ્ઞમ્ ।
ધૂમવ્યતીપાતપરિધ્યભિખ્યાન્-
ઉપગ્રહાનિન્દ્રધનુશ્ચ કેતૂન્॥ ૧॥
ચરં રુદ્રદાસ્યં ઘટં નિત્યતાનં
ખનિર્માન્દનાઢ્યઃ કાર્યૌ
અહર્માનવૃદ્ધિક્ષયૌ તત્ર કાર્યૌ
નિશાયાં તુ વારેશ્ચરાત્પઞ્ચમાદ્યાઃ॥ ૨॥

દિવ્યા ઘટી નિત્યતનુઃ ખનીનાં
ચન્દ્રે રુરુઃ સ્યાદ્યમકણ્ટકસ્ય ।
અર્દ્ધપ્રહારસ્ય ભટો નટેન
સ્તનૌ ખની ચન્દ્રખરૌ જયજ્ઞઃ॥ ૩॥
કાલસ્ય ફેનં તનુરુદ્રદિવ્યં
વન્દ્યો નટસ્તૈરનુસૂર્યવારાત્
એષાં સમં માન્દિવદેવ તત્ત
ન્નાડ્યા સ્ફુટ લગ્નવદત્ર સાધ્યમ્॥ ૪॥
ધૂમો વેદગૃહૈસ્ત્રયોદશભિરપ્યંશૈઃ સમેતે રવૌ
સ્યાત્તસ્મિન્ વ્યતિપાતકો વિગલિતે ચક્રાદથાસ્મિ ન્યુતે ।
ષડ્ભિભૈઃ પરિવેશ ઇન્દ્રધનુરિત્યસ્મિંશ્ચ્યુતે   મણ્ડલા-
દત્યષ્ટયંશયુતેઽત્ર કેતુરથ તત્રૈકર્ક્ષયુક્તો રવિઃ॥ ૫॥
ભાવાધ્યાયે પૂર્વમેવ મયા પ્રોક્તં સમુચ્ચયમ્ ।
મુક્તાનાં યત્તદેવાત્ર વાચ્યં ભાવફલં દૃઢમ્॥ ૬॥
તથાપિ ગુલિકાદિનાં વિશેષોઽત્ર નિગદ્યતે ।
પૂર્વાચાર્યૈયર્દાખ્યાતં તત્સંગૃહ્ય મયોદિતમ્॥ ૭॥
ચોરઃ ક્રૂરો વિનયરહિતો વેદશાસ્ત્રાર્થહીનો
નાતિસ્થૂલો નયનવિકૃતો નાતિધીર્નાર્તિપુત્રઃ   ।
નાલ્પાહારી સુખવિરહિતો લમ્પટો નાતિજીવી
શૂરો ન સ્યાદપિ જડમતિઃ કોપનો માન્દિલગ્ને॥ ૮॥
ન ચાટુવાક્યં કલહાયમાનો
ન વિત્તધાન્યં પરદેશવાસી ।
ન વાઙ્ન  સૂક્ષ્માર્થવિવાદવાક્યો
દિનેશપૌત્રે ધનરાશિસંસ્થે॥ ૯॥
વિરહગર્વમદાદિગુણૈર્યુતઃ
પ્રચુરકોપધનાર્જનસંભ્રમઃ ।
વિંગતશોકભયશ્ચ   વિસોદરઃ
સહજધામનિ મન્દયુતો યદા॥ ૧૦॥
સુહૃદિ શનિસુતે સ્યાદ્બન્ધુયાનાર્થહીન-

શ્ચલમતિરવબુદ્ધિસ્ત્વલ્પજીવી ચ પુત્રે ।
બહુરિપુગણહન્તા  ભૂતવિદ્યાવિનોદી
રિપુગતગુલિકે સચ્છેષ્ઠપુત્રઃ સશૂરઃ॥ ૧૧॥
કલત્રસંસ્થે ગુલિકે કલહી વહુભાર્યકઃ ।
લોકદ્વેષી કૃતઘ્નશ્ચ સ્વલ્પજ્ઞઃ સ્વલ્પકોપનઃ॥ ૧૨॥
વિકલનયનવક્ત્રો હ્વસ્વદેહોઽષ્ટમસ્થે
ગુરુસુતવિયુતોઽભૂદ્ધર્મસંસ્થેઽર્કપૌત્રે
ન શુભફલદકર્મા કર્મસંસ્થે વિદાનઃ
સુખસુતમતિતેજઃ કાન્તિમાંલ્લાભસંસ્થે॥ ૧૩॥
વિષયવિરહિતો દીનો બહુવ્યયઃ સ્યાવ્દ્યયે ગુલિકસંસ્થે ।
ગુલિકત્રિકોણભે વા જન્મ ક્રૂયાન્નવંશે વા॥ ૧૪॥
રવિયુક્તે પિતૃહન્તા માતૃક્લેશી નિશાપસંયુક્તે ।
ભ્રાતૃવિયોગઃ સકુજે બુધયુક્તે મન્દજે ચ સોન્માદી॥ ૧૫॥
ગુરુયુક્તે પાષણ્ડી શુક્રયુતે નીચકામિનીસઙ્ગઃ  ।
શનિયુક્તે શનિપુત્રે કુષ્ઠવ્યાર્ધ્યદિંતશ્ચ   સોઽપલ્પાયુઃ॥ ૧૬॥
વિષરોગી રાહુયુતે શિખિયુક્તે વહ્નિપીદિતો માન્દૌ ।
ગુલિકસ્ત્યાજ્યયુતશ્વેત્તસ્મિઞ્જાતો નૃપોઽપિ ભિક્ષાશી॥ ૧૭॥
ગુલિકસ્ય તુ સંયોગે દોષાન્સર્વત્ર નિર્દિશેત્   ।
યમકણ્ટકસંયોગે સર્વત્ર કથયેચ્છભમ્॥ ૧૮॥
દોશપ્રદાને ગુલિકો બલીયાન્
શુભપ્રદાને યમકણ્ટકઃ સ્યાત્ ।
અન્યે ચ સર્વે વ્યસનપ્રદાને
માન્દ્યુક્તવીર્યર્દ્ધિબલાન્વિતાઃ   સ્યુઃ॥ ૧૯॥
શનિવદ્ગુલિકે પ્રોક્તં ગુરુવદ્યમકણ્ટકે ।
અર્ધપ્રહારે બુધવત્ફલં કાલે તુ રાહુવત્॥ ૨૦॥
કાલસ્તુ રાહુર્ગુલિકસ્તુ મૃત્યુ-
ર્જીવાતુકઃ  સ્યાદ્યમકણ્ટકોઽપિ ।
અર્દ્ધપ્રહારઃ શુભદઃ શુભાઙ્ક-
યુક્તોઽન્યથા ચેદશુભં વિદધ્યાત્॥ ૨૧॥

આત્માદયોઽધિપૈર્યુક્તા ધુંઆદિગ્રહસંયુત્તઃ
તે ભાવા નાશતાં યાન્તિ વદતીતિ પરાશરઃ॥ ૨૨॥
ધૂમે સન્તતમુષ્ણં સ્યાદગ્નિભીતિર્મનોવ્યથા ।
વ્યતીપાતે મૃગભયં ચતુષ્પાન્મરણં તુ વા॥ ૨૩॥
પરિવેષે જલે ભીરુર્જલરોગશ્ચ બન્ધનમ્ ।
ઇન્દ્રચાપે શિલાઘાતઃ ક્ષતં શસ્ત્રૈરપિ ચ્યુતિઃ॥ ૨૪॥
કેતૌ પતનઘાતાદ્યં કાર્યનાશોઽશનેર્ભયમ્ ।
એતે યદ્ભાવસહિતાસ્તદ્દશાયાં ફલં વદેત્॥ ૨૫॥
અલ્પાયુઃ કુમુખઃ પરાક્રમગુણો દુઃખી ચ નષ્ટાત્મજઃ
પ્રત્યર્થિક્ષુભિતો   વિશીર્ણમદનો દુર્મર્ગિમૃત્યું   ગતમ્ ।
ધર્માદિપ્રતિક્રૂલતાટનરુચિલાર્ભાન્વિતો દોષવા-
નિત્યેવં ક્રમશો વિલગ્નભવનાત્કેતોઃ ફલં કીર્તયેત્॥ ૨૬॥
અપ્રકાશાઃ સચરન્તિ ધૂમાદ્યાઃ પંચ ખેચરાઃ ।
ક્વચિત્કદાચિદ્દૃશ્યન્તે  લોકોપદ્રવહેતવે॥ ૨૭॥
ધૂમસ્તુ ધૂમપટલઃ પુચ્છર્ક્ષમિતિ કેચન ।
ઉલ્કાપાતો વ્યતીપાતઃ પરિવેષસ્તુ દૃશ્યતે॥ ૨૮॥
લોકે પ્રસિદ્ધં યદ્દૃષ્ટં  સદેવેન્દ્રધનુઃ સ્મૃતમ્ ।
કેતુશ્ચ ધૂમકેતુઃ સ્યાલ્લોકોપદ્રવકારકઃ॥ ૨૯॥
ગુલિકભવનનાથે કેન્દ્રગે વા ત્રિકોણે
બલિનિ નિજગૃહસ્થે સ્વોચ્ચમિત્રસ્થિતે વા ।
રથગજતુરગાણાં નાયકો મારતુલ્યો
મહિતપૃથુયશાસ્સ્યાન્મેદિનીમઙ્ડલેન્દ્રઃ॥ ૩૦॥

ષડ્વિંશોઽધ્યાયઃ 
ગોચરફલ

સર્વેષુ લગ્નેષ્વપિ સત્સુ ચન્દ્ર-
લગ્નં પ્રધાનં ખલુ ગોચરેષુ ।

તસ્માત્તદૃક્ષાદપિ વર્તમાન્-
ગ્રહેન્દ્રચારૈઃ કથયેત્ફલાનિ॥ ૧॥
સૂર્યઃ ષટ્ત્રિદશસ્થિતસ્ત્રિદશષટ્સપ્તાદ્યગશ્ચન્દ્રમાઃ
જીવસ્ત્વસ્તતપોદ્વિપંચમગતો વક્રાર્કજૌ ષટ્ત્રિગૌ  ।
સૌમ્યઃ ષટ્સ્વચતુર્દશાષ્ટમગતઃ સર્વેઽપ્યુપાન્તસ્થિતાઃ
શુક્રઃ ખાસ્તરિપૂન્વિહાય શુભદસ્તિગ્માંશુવદ્ભોગિનૌ॥ ૨॥
લાભવિક્રમખશત્રષુ સ્થિતઃ
શોભનો નિગદિતો દિવાકરઃ ।
ખેચરૈઃ સુતતપોજલાન્ત્યગૈઃ
વ્યાર્કિભિર્યદિ   ન વિદ્ધ્યતે તદા॥ ૩॥
દ્યૂનજન્મરિપુલાભખત્રિગઃ
ચન્દ્રમાઃ શુભફલપ્રદઃ સદા ।
સ્વાત્મજાન્ત્યમૃતિબન્ધુધર્મગૈ
વિધ્દ્યતે ન વિબુધૈર્યદિ ગ્રહૈહ્ ॥ ૪॥
વિક્રમાયરિપુગઃ કુજઃ શુભઃ
સ્યાત્તદાન્ત્યસુતધર્મગૈઃ ખગૈઃ ।
ચેન્ન વિદ્ધ ઇનસૂનુરપ્યસૌ
કિન્તુ ધર્મધૃણના ન વિધ્દ્યતે॥ ૫॥
સ્વામ્બુશત્રુમૃતિખાયગઃ શુભો
જ્ઞસ્તદા ન ખલુ વિધ્દ્યતે સદા ।
સ્વાલ્મજત્રિતપઆદ્યનૈધન
પ્રાપ્તિગૈવિબુધુભિર્યદિ ગ્રહૈઃ॥ ૬॥
સ્વાયધર્મતનયાસ્તસંસ્થિતો નાકનાયકપુરોહિતઃ શુભઃ ।
રિઃફરન્ધ્રખજલત્રિગૈર્યદા વિધ્દ્યતે ગગનચારિભિર્ન હિ॥ ૭॥
આસુતાષ્ટમતપોવ્યયાયગો વિદ્ધઆસ્ફુજિદશોભનઃ સ્મૃતઃ ।
નૈધનાસ્તતનુકર્મધર્મધીલાભવરિસહજસ્થખેચરૈઃ॥ ૮॥
જન્મન્યાયાસદાતા ક્ષપયતિ વિભવાન્ ક્રોધરોગાધ્વદાતા
વિત્તભ્રંશં દ્વિતીયે દિશતિ ન સુખદો પઞ્ચનામાગ્રહં ચ ।
સ્થાનપ્રાપ્તિં  તૃતીયે ધનનિચયમુદાકલ્યકૃચ્ચારિહન્તા

રોગાણ્ દત્તે ચતુર્થે જનયતિ ચ મુહુઃ  સ્રગ્ધરાભોગવિઘ્નમ્॥ ૯॥
વિત્તક્ષોભં સુતસ્થો વિતરતિ બહુશો રોગમોહાદિદાતા
ષષ્ઠેઽર્કો હન્તિ રોગાન્ ક્ષપયતિ ચ રિપૂઞ્છોકમોહાન્પ્રમાષ્ટિમ્ ।
આધ્વાનં સપ્તમસ્થો જઠરગુદભયં દૈન્યભાવં ચ તસ્મૈ
રુક્ત્રાસાવષ્ટમસ્થઃ કલયતિ કલહં રાજભીતિં  ચ તાપમ્॥ ૧૦॥
આપદ્દૈન્યં તપસિ વિરહં ચિત્તચેષ્ટાનિરોધં
પ્રાપ્તોન્યુગ્રાં દશમગૃહગે કર્મસિદ્ધિં  દિનેશે ।
સ્થાનં માનં વિભવમપિ ચૈકાદશે રોગનાશં
ક્લેશં વિત્તક્ષયમપિ સુહૃદ્વૈરમન્ત્યે જ્વરં ચ॥ ૧૧॥
ક્રમેણ ભાગ્યોદયમર્થહાતિં  જયં શ્લોકમરોગતાં ચ ।
સુખાન્યનિષ્ટં ગદમિષ્ટસિદ્ધિં  મોદં વ્યયં ચ પ્રદદાતિ ચન્દ્રઃ॥ ૧૨॥
અન્તઃ શોકં સ્વજનવિરહં રક્તપિત્તોષ્ણરોગં
લગ્ને વિત્તે ભયમપિ ગિરાં દોષમર્થક્ષયં ચ ।
ધૈરે ભૌમો જનયતિ જયં સ્વર્ણભૂષંપ્રમોદં
સ્થાનભ્રંશં રુજમુદરજાં બન્ધુદુઃખં ચતુર્થે॥ ૧૩॥
જ્વરમનુચિતચિન્તાં પુત્રહેતુવ્યથાં વા
કલયતિ કલહંસ્વૈઃ પઞ્ચમે ભૂમિપુત્રઃ ।
રિપુકલહનિવૃત્તિં  રોગશાન્તિં  ચ ષષ્ઠે
વિજયમથ ધનાપ્તિં  સર્વકાર્યાનુકૂલ્યમ્॥ ૧૪॥
કલત્રકલહાક્ષિરુગ્જઠરરોગકૃત્સપ્તમે
જ્વરક્ષતજરૂક્ષિતો વિગતવિત્તમાનોઽષ્ટમે ।
કુજે નવમસંસ્થિતે પરિભવોઽર્થનાશાદિભિ-
વિલમ્બિતગતિર્ભવત્યબલદેહધાતુક્ષયૈઃ॥ ૧૫॥
દુશ્ચેષ્ટા વા કર્મવિઘ્નઃ શ્રમઃ ખે
દ્રવ્યારોગ્યક્ષેત્રવૃદ્ધિશ્ચ લાભે ।
ભૌમઃ ખેટો ગોચરે દ્વાદશસ્થો
દ્રવ્યચ્છેદસ્તાપ ઉષ્ણામયાદ્યૈઃ॥ ૧૬॥
વિત્તક્ષયં શ્રિયમરાતિભયં ધનાપ્તિં
ભાર્યાપ્તનૂજકલહં યિજયં વિરોધમ્ ।

પુત્રાર્થલાભમથ વિઘ્નમશેષસૌખ્યં
પુષ્ટિં  પરાભવભયં પ્રકરોતિ ચાન્દ્રિઃ॥ ૧૭॥
જીવે જન્મનિ દેશનિર્ગમનમપ્યર્થચ્યુતિં  શત્રુતાં
પ્રાપ્નોતિ દ્રવિણં કુટુમ્બસુખમપ્યર્થે સ્વવાચાં ફલમ્ ।
દુશ્ચિક્યે સ્થિતિનાશમિષ્ટવિયુતિં  કાર્યાન્તરાયં રુજં
દુઃખૈર્બન્ધુજનોદ્ભવૈશ્ચ હિબુકે દૈન્યં ચતુષ્પાદ્ભયમ્॥ ૧૮॥
પુત્રોત્પત્તિમુપૈતિ સજ્જનયુતિં  રાજામુકૂલ્યં સુતે
ષષ્ઠે મન્ત્રિણિ પીડયન્તિ રિપવઃ સ્વજ્ઞાતયો વ્યાધયઃ ।
યાત્રાં શોભનહેતવે વનિતયા સૌખ્યં સુતાપ્તિં  સ્મરે
માર્ગક્લેશમરિષ્ટમષ્ટમગતે નષ્ટં ધનૈઃ કષ્ટતામ્॥ ૧૯॥
ભાગ્યે જીવે સર્વસૌભાગ્યસિદ્ધિઃ
કર્મણ્યર્થાસ્થનપુત્રાદિપિડા
લાભે પુત્રસ્થાનમાનદિલાભો
રિઃફે દુઃખં સાધ્વસં દ્રવ્યહેતોઃ॥ ૨૦॥
અખિલવિષયભોગં વિત્તસિદ્ધિં  વિભૂતિં
સુખસુહૃદભિવૃદ્ધિં  પુત્રલબ્ધિં  વિપત્તિમ્ ।
દિશતિ યુવતિપીડાં સમ્પદં વા સુખાપ્તિં
કલહમભયમર્થપ્રાપ્તિમિન્દ્રારિમન્ત્રી॥ ૨૧॥
રોગાશૌચક્રિયાપ્તિં  ધનસુતવિહતિં  સ્થાનભૃત્યાર્થલાભં
સ્ત્રીબન્ધ્વર્થપ્રણાશં દ્રવિણસુતમતિપ્રચ્યુતિં  સર્વસૌખ્યમ્ ।
સ્ત્રીરોગાધ્વાવભીતિં  સ્વસુતપશુસુહૃદ્બિત્તનાશામયાતિં
જન્માદેરષ્ટમાન્તં દિશતિ પદવશેનાર્કસૂનુઃ ક્રમેણ॥ ૨૨॥
દારિધ્રં ધર્મવિઘ્નં પિતૃસમવિલયં નિત્યદુઃખં શુભસ્થે
દુર્વ્યાપારપ્રવૃત્તિં  કલયતિ દશમે માનભઙ્ગં  રુજં વા ।
સૌખ્યાન્યેકાદશસ્થો બહુવિધવિભવપ્રાપ્તિમુત્કૃષ્ટકીર્તિં 
વિશ્રાન્તિ વ્યર્થકાર્યાદ્વિસુહૃતિમરિભિઃ સ્ત્રીસુતવ્યાધિમન્ત્યે॥ ૨૩॥
દેહક્ષયં વિત્તવિનાશસૌખ્યે
દુઃખાર્થનાશૌ સુખનાશમૃત્યૂન્ ।
હાનિં  ચ લાભં સુભગં વ્યયં ચ
કુર્યત્તમો જન્મગૃહાત્ક્રમેણ॥ ૨૪॥

ક્ષિતિતનયપતઙ્ગૌ  રાશિપૂર્વત્રિભાગે
સુરપતિગુરુશુક્રૌ રાશિમધ્યત્રિભાગે।
તુહિનકિરણમન્દૌ રાશિપાશ્ચાત્યભાગે
શશિતનયભુજઙ્ગૌ  પાકદૌ સાર્વકાલમ્॥ ૨૫॥
નક્ષત્રગોચરમ્
રેખાહ્ સપ્તસમાલિખેદુપરિગાસ્તિર્યક્તથૈવ ક્રમા-
દીશાદગ્નિભમાદિતોઽપિ ગણયેદાદિત્યભસ્યાવધિ ।
વેધા જન્માદિને મૃતિર્ભયમથાધાનાખ્યનક્ષત્રકે
કર્મણ્યર્થવિનાશં ખલુ રવિર્દદ્યાત્સપાપો મૃતિમ્॥ ૨૬॥
એવં વિદ્ધે ખચરૈઃ ક્રરરન્યૈર્મરણમ્ ।
સૌમ્યૈર્વિદ્ધે   ન મૃતિવિદ્યાદેવં સકલમ્॥ ૨૭॥
આધનકર્મર્ક્ષવિપન્નિજર્ક્ષે
વૈનાશિકે પ્રત્યરભે વધાખ્યે
પાપગ્રહો મૃત્યુભયં વિદધ્યા
દ્વેધેતથા કાર્યહરઃ શુભાખ્યે॥ ૨૮॥
આદિત્યસઙ્ક્રાન્તિદિને  ગ્રહાણં
પ્રવેશને વા ગ્રહણે ચ યુદ્ધે ।
ઉલ્કાનિપાતે ચ તથાદ્ભુતે ચ
જન્મત્રયં સ્યાન્મરણાદિદુઃખમ્॥ ૨૯॥
અસત્ફલઃ સૌમ્યનિરીક્ષિતો યઃ
શુભપ્રદશ્ચાપ્યશુભેક્ષિતશ્ચ ।
દ્વૌ નિષ્ફલૌ દ્વાવપિ ખેચરેન્દ્રૌ
યઃ શત્રુણા સ્વેન વિલોકિતશ્ચ॥ ૩૦॥
અનિષ્ટભાવસ્થિતખેચરેન્દ્રઃ
સ્વોચ્ચસ્વગેહોપગતો યદિ સ્યાત્ ।
ન દોષકૃચ્ચોત્તમભાવગશ્ચેત્
પૂર્ણં ફલં યચ્છતિ ગોચરેષુ॥ ૩૧॥
ગ્રહેશ્વરારુતે શુભગોચરસ્થા
નીચારિમૌઢ્યં સમુપાશ્રિતાશ્રેત્ ।

તે નિષ્ફલાઃ કિન્ત્વશુભાઙ્કસંસ્થાઃ
કષ્ટં ફલં સંવિદધત્યનલ્પમ્॥ ૩૨॥
દ્વાદશાષ્ટમજન્મસ્થાઃ શન્યર્કાઙ્ગારકા  ગુરુઃ ।
કુર્વન્તિ પ્રાણસન્દેહં સ્થાનભ્રંશં ધનક્ષયમ્॥ ૩૩॥
ચદ્રાષ્ટમે ચ ધરણીતનયઃ કલત્રે
રાહુઃ  શુભે કવિરરૌ ચ ગુરુસ્તૃતીયે ।
અર્કઃ સુતેઽર્કિરુદયે   ચ બુધશ્ચતુર્થે
માનાર્થહાનિમરણાનિ વદેદ્વિશેષાત્॥ ૩૪॥
અઙ્ગગ્રહાઃ
વક્ત્રે ક્ષ્મા મૂર્ઘ્નિ  ચત્વાર્યુરસિ ચ ચતુરઃ સવ્યહસ્તે ચતુષ્કં
પાદે ષડ્વામહસ્તે ચતુરથ નયને દ્વૌ ચ ગુહ્યે દ્વયં ચ ।
ભાનુર્નાશં વિભુતિં  વિજયમથ ધનં નિર્ધનં દેહપીડાં
લાભં મૃત્યું ચ ચક્રે જનયતિ વિવિધાન્ જન્મભાદ્દેહસંસ્થઃ॥ ૩૫॥
શીતાંશોર્વદને દ્વયોરતિભયં ક્ષેમંશિરસ્યમ્બુધૌ
પૃષ્ઠે શત્રુજયં દ્વયોર્નયનયોર્નેત્રે ધનં જન્મભાત્ ।
પઞ્ચસ્વાત્મસુખં હૃદિ ત્રિષુ કરે વામે વિરોધં ક્રમાત્
પાદૌ ષટ્સુ વિદેશતાં જનયતિ ત્રિષ્વર્થલાભં કરે॥ ૩૬॥
વક્ત્રે દ્વે મરણં કરોત્યવનિજઃ ષટ્ પાદયોવિગ્રહં
ક્રોડે ત્રીણિ જયં ચતુર્વિધનતાં   વામે કરે મસ્તકે ।
દ્વે લાભં ચતુરાનનેઽધિકભયં ક્ષેમંકરે દક્ષિણે
વાર્દ્ધિર્દ્વે   નયને વિદેશગમનં ચક્રે સ્વજન્મર્ક્ષતઃ॥ ૩૭॥
મૂઘ્નિં  ત્રીણિ મુખે ત્રયં ચ કરયોઃ ષટ્ પઞ્ચ કુક્ષૌ તથા
લિઙ્ગે  દ્વે દ્વિચતુષ્ટયં ચરણયોઃ પ્રાપ્તેઽમરેન્દ્રાચિંતઃ   ।
શોકં લાભમનર્થમર્થનિચયં નાશં પ્રતિષ્ઠાં તથા
દદ્યાદાત્મદિનાત્તથૈવ ભૃગુજસ્તદ્વદ્બુધોઽપિ ક્રમાત્॥ ૩૮॥
ભૂવેદવહ્નિગુણવેદશરાગ્નેત્ર-
દસ્ત્રં ચ વક્ત્રકરપાદપદેષુ હસ્તે ।
કુક્ષૌ ચ મૂર્ઘ્નિ  નયનદ્વયપૃષ્ઠોભાગે
ન્યસ્ય ક્રમેણ શનિસંયુતભાન્નિજર્ક્ષાત્॥ ૩૯॥

દુઃખં ચ સૌખ્યં ગમનં ચ નાશં
લાભં સ્વભોગં સુખસૌખ્યમૃત્યૂન્ ।
વક્ત્રક્રમાદાહ ફલાનિ મન્દ-
સ્યૈવં તમઃખેચરયોર્વદન્તુ॥ ૪૦॥
યત્રાષ્ટવર્ગેઽધિકબિન્દવઃ સ્યુ-
સ્તત્ર સ્થિતો ગોચરતો ગ્રહેન્દ્રઃ ।
તદ્વત્ફલં પ્રાહ શુભં વ્યયારિ-
રન્ધ્રસ્થિતો વાઽપિ શુભં વિદ્ધત્તે॥ ૪૧॥
રવેદ્વદિશનક્ષત્રં ભૂસુતસ્ય તૃતીયકમ્ ।
ગુરોઃ ષટ્તારકં ચૈવ શનેરષ્ટમતારકમ્॥ ૪૨॥
એતેષાં ચ પુરોલત્તા પૃષ્ઠોલત્તઃ પ્રકીર્ત્તિતાઃ   ।
શુક્રસ્ય પઞ્ચમં તારં ચન્દ્રજસ્ય તુ સપ્તમમ્॥ ૪૩॥
રાહોસ્તુ નવમ ચૈવ દ્વાવિંશં   ભં હિમદ્યુતેઃ ।
ગ્રહસ્થિતર્ક્ષાદ્ગણયેલ્લત્તાયાં જન્મભે વ્યથા॥ ૪૪॥
રવેઃ સર્વાર્થહાનિઃ સ્યાત્તમસોર્દુઃખમુચ્યતે ।
મરણં જીવલત્તાયાં બન્ધુનાશો ભયાવહઃ॥ ૪૫॥
શુક્રસ્ય કલહો ભ્રંશ અનર્થઃ શશિજસ્ય તુ ।
ચન્દ્રસ્ય તુ મહાહાનિર્લત્તામાત્રફલં ભવેત્॥ ૪૬॥
સર્વત્ર લત્તાસાઙ્કર્યે દ્વિગુણત્રિગુણાદિકમ્ ।
વદેદ્દોષફલં નૄણાં ગ્રહાલ્લત્તાધિકક્રમાત્॥ ૪૭॥
સર્વતો ભદ્ર ચક્રોક્ત શુભવેધાઃ શુભાવહાઃ ।
પાપવેધા દુઃખતરા ગોચરેતાશ્ચ ચિત્તયેત્॥ ૪૮॥

સપ્તવિંશોઽધ્યાયઃ 
પ્રવ્રજ્યા યોગ

ગ્રહૈશ્ચતુર્ભિઃ   સહિતે ખનોથે
ત્રિકોણગૈઃ કેન્દ્રગતૈસ્તુ મુક્તઃ ।
લગ્ને ગૃહાન્તે સતિ સૌમ્યભાગે

કેન્દ્રે ગુરૌ કોણગતે ચ મુક્તઃ॥ ૧॥
એકર્ક્ષસંસ્થૈશ્ચતુરાદિકૈસ્તુ
ગ્રહૈર્વદેત્તત્ર બલાન્વિતેન ।
પ્રવ્રજ્યકાં તત્ર વદન્તિ કેચિત્
કર્મેશતુલ્યાં સહિતે ખનાથે॥ ૨॥
શશી દૃગાણે રવિજસ્ય સંસ્થિતઃ
કુજાર્કિદૃષ્ટઃ   પ્રકરોતિ તાપસમ્ ।
કુજાંશકે  વા રવિજેન દૃષ્તો
નવાંશતુલ્યાં કથયન્તિ તાં પુનઃ॥ ૩॥
જન્માધિપઃ સૂર્યસુતેન દૃષ્ટઃ
શેષૈરદૃષ્તઃ પુરુષસ્ય સૂતૌ ।
આત્મીયદીક્ષાં કુરુતે હ્યવશ્યં
પૂર્વોક્તમત્રાપિ વિચારણીયમ્॥ ૪॥
યોગીશં દીક્ષિત વા કલયતિ તરણિસ્તીર્થપાન્થં હિમાંશુ-
ર્દુર્મન્ત્રજ્ઞં ચ બૌધાશ્ર્યમવનીસુતો જ્ઞો મતાન્યપ્રવિષ્ટમ્ ।
વેદાન્તજ્ઞાનિનં વા યતિવરમમરેડ્યો ભૃગુલિઙ્ગવૃત્ત
વ્રાત્ય શૈલૂષવૃત્તિં  શનિરિહ પતિતં વાઽથ પાષણ્ડિનં વા॥ ૫॥
અતિશયબલયુક્તઃ શીતગુઃ શુક્લપક્ષે
બલવિરહિતમેન પ્રેક્ષતે લગ્નનાથઃ ।
યદિ ભવતિ તપસ્વી દુઃખિતઃ શોકતપ્તો
ધનજનપરિહીનઃ કૃચ્છ્રલબ્ધાન્નપાનઃ  ॥ ૬॥
પ્રકથિતમુનિયોગે રાજયોગો યદિ સ્યા-
દશુભફલવિપાકં સર્વમુન્મૂલ્ય પશ્ચાત્ ।
જનયતિ પૃથિવીશં દીક્ષિતં સાધુશીલં
પ્રણતનૃપહિરોભિઃ સ્પૃષ્ટપાદાબ્જયુગ્મમ્॥ ૭॥
ચત્વારો દ્યુચરાઃ ખનાથસહિતાઃ કેન્દ્રે ત્રિકોણેઽથવા
સુસ્થાને બલિનસ્ત્રયો યદિ તદા સન્યાસસિદ્ધિર્ભવેત્
સબ્દ્બાહુલ્યવશાચ્ચ તત્ર સુશુભસ્થાનસ્થિતૈસ્તૈર્વદેત્
પ્રવ્રજ્યાં મહિતાં સતામ્ભિમતાં ચેદન્યથા નિન્દિતામ્॥ ૮॥

phaladIpika.pdf 103



ફલદીપિકા

અષ્ટાવિંશોઽધ્યાયઃ 
ઉપસંહારાધ્યાય

સંજ્ઞાધ્યાયઃ કારકો વર્ગસંજ્ઞો
વીર્યાધ્યાયઃ કર્મજિવાઽથ યોગઃ ।
યોગો રાજ્ઞાં રાશિશીલો ગ્રહાણાં
મેષાદિનાં લગ્નસમ્પ્રાપ્તશીલઃ॥ ૧॥
ભાર્યાભાવો જાતક કમિનીના
સૂનુર્બાલારિષ્ટયોગોઽથ રોગઃ ।
ભાવસ્તસ્માદ્દ્વાદશાવાપ્તભાવા
નિર્યાણં સ્યાદ્ દ્વિગ્રહાદ્યાશ્ચ તસ્માત્॥ ૨॥
સૂર્યાદીનાં યત્ફલં તદૃશાપ્તં
ભાવાદીનામીશ્વરાઙ્કા દશા ચ ।
સૂર્યાદીનામન્તરાખ્યા દશાઽથ
સવ્યાસવ્યા કાલચક્રોઽષ્ટવર્ગઃ॥ ૩॥
હોરાસારાવાપ્તયદ્યષ્ટવર્ગો
માન્દ્યધ્યાયો ગોચર સ્યાત્પ્રવ્રજ્યઃ ।
અધ્યાયાનાં વિંશતિઃ   સપ્તયુક્તાન્
જન્મન્યેતદ્ગોલજં સંવદામિ॥ ૪॥
શ્રીશાલિવાટિજાતેન મયા મન્ત્રેશ્વરેણ વૈ ।
દૈવજ્ઞેન દ્વિજાગ્રેણ સતાં જ્યોતિર્વિદાં   મુદે॥ ૫॥
સુકુન્તલામ્બાં  સમ્પૂજ્ય સર્વભીષ્ટપ્રદાયિનીમ્ ।
તત્કટાક્ષવિશેષેણ કૃતા યા ફલદીપિકા॥ ૬॥

